
Inuit traditions – baby language 
and development

ᐃᓄᐃᑦ ᐱᖅᖁᓯᖏᑦ - ᓄᑕᕋᓛᒧᑦ 
ᐅᖃᐅᓯᖅ ᐊᒻᒪᓗ ᐱᕙᓪᓕᐊᓂᖅ

ᓄᑕᕋᓛᑦ ᕿᑎᒍᓯᖏᑦ 
ᐊᒻᒪᓗ ᐅᖃᐅᓯᕐᒧᑦ 

ᕿᑎᒍᓰᑦ
ᓄᑕᕋᓛᓄᑦ ᐃᒻᖏᐅᑏᑦ 

ᐊᒻᒪᓗ ᕿᑎᒍᓰᑦ

ᒪᕐᕉᖕᓂᒃ ᐅᖃᐅᓯᖃᕐᓂᖅ ᐊᒻᒪᓗ 
ᐅᖃᐅᓯᕐᒥᒃ ᖃᐅᔨᒪᓂᖅ

ᓴᙱᒃᑎᑎᕆᓂᖅ ᐃᓄᒃᑎᑐᑦ 
ᐅᖃᐅᓯᕐᒥᑦ/ᐃᓄᒃᑎᑐᑦ

ᐅᖃᐅᓯᕐᒥᒃ ᐊᔪᕈᖕᓃᖅᓴᐃᓂᖅ, 
ᖃᓄᐃᓕᐅᖅᑎᑦᑎᓂᖅ,  
ᐊᒻᒪᓗ ᐸᕐᓇᐃᓂᖅ

ᐱᖅᖁᓰᑦ ᐊᒻᒪᓗ ᐅᖃᐅᓯᖅ

ᐃᓄᒃᑎᑐᑦ/ᐃᓄᒃᑐᑦ 
ᐅᖃᐅᓯᕐᒧᑦ ᐱᓕᕆᐊᖅ – 

ᐃᓅᖃᑎᒌᑦ

ᐱᓯᒪᔪᖅ ᑎᒥᕗᑦ ᐊᑐᕐᓗᒍ 
ᖃᐅᔨᑎᑦᑎᓂᖅ

ᑕᐅᑦᑐᖓᓄᑦ ᐋᖅᑭᒃᓱᐊᖑᓯᒪᓂᖓ ᑲᒻᐹᓴᓐ ᐋᖅᑭᒃᓱᐃᔨᖏᑦ 
ᐊᔾᔨᓕᐊᖑᔪᑦ: ᐃᓅᖃᑎᒌᑦ ᐃᓄᓐᓄᑦ ᓱᕈᓯᕐᓄᑦ, ᒪᒃᑯᒃᑐᓄᑦ ᐊᒻᒪᓗ ᐃᓚᒌᓄᑦ ᐱᓕᕆᕝᕕ

ᓇᐅᓕᐊᖅ ᐊᕐᓇᒃᑲᖅ − ᐃᓕᓐᓂᐊᖅᑐᓂ ᑐᑭᓯᓴᕈᓯᖃᖅᑐᖅ
ᓯᐅᕆ ᑲᓪᓕᕋᖅ − ᐃᓄᒃᑎᑐᑦ ᐅᖃᐅᓯᓕᕆᔨ
ᑭᐅᕋᓐ ᕗᕋᐅᓐ − ᐃᓕᑉᐸᓪᓕᐊᓕᓵᖅᑐᐃᑦ ᐱᓕᕆᐊᒃᓴᖏᓐᓂᑦ ᐋᖅᑭᒃᓱᐃᔨ

ᐃᓚᒍᒃᓯᐅᑎᓕᐅᖅᓯᒪᔪᑦ:

ᑐᑭᓯᑎᑦᑎᓂᖅ

ᐅᖃᐅᓯᓕᕆᓂᕐᒧᑦ ᐱᓕᕆᐊᖅ ᐃᑲᔪᕐᓂᐊᖅᑐᖅ ᐃᓅᖃᑎᒌᒃᑯᓐᓂᑦ  
ᐱᐅᓯᕚᓪᓕᖅᑎᑦᑎᓂᕐᒧᑦ, ᐱᕙᓪᓕᐊᓂᕐᒧᑦ, ᐊᒻᒪᓗ ᖁᕕᐅᓲᑎᒋᓗᒍ ᐃᓄᒃᑎᑐᑦ/ᐃᓄᒃᑐᑦ. 
ᐱᒋᐊᕐᓂᐅᔪᖅ ᐊᒻᒪᓗ ᐱᓕᕆᐊᖑᕙᓪᓕᐊᔪᖅ ᐃᑲᔪᕐᓂᐊᕐᓗᓂ ᐱᓂᐊᕐᓗᒍ ᐊᒻᒪᓗ ᖃᓄᖅ ᐅᖃᐅᓯᖅ  
ᐊᑐᖅᑕᐅᑎᑕᐅᒃᑲᓐᓂᕈᖕᓇᕐᓂᖓᓄᑦ ᐊᒻᒪᓗ ᓴᙱᒃᑎᒋᐊᕐᓗᒍ ᓱᕈᓯᐅᑉ ᐅᖃᐅᓯᖓ (ᐊᒻᒪᓗ  
ᐅᕝᕙᓘᓐᓃᑦ “ᐊᓈᓇᑦᑎᐊᑉ ᐅᖃᐅᓯᖓ”) ᐊᒻᒪᓗ, ᐱᖅᖁᓯᕆᔭᐅᔪᖅ. ᐅᖃᐅᓯᕐᒥᒃ ᖃᓄᐃᓕᐅᖅᑎᑦᑎᓂᖅ  
ᐸᕐᓇᐃᓂᒃᑯᑦ, ᑐᕌᖓᔪᓕᕆᓂᒃᑯᑦ, ᐊᒻᒪᓗ ᐃᑲᔪᕐᓗᓂ ᑕᐃᒪᓐᓇᐃᑦᑐᓂᒃ ᐊᒻᒪᓗ ᐊᔪᕈᖕᓃᖅᓴᐃᓂᕐᓂᒃ 
ᐊᑐᖅᑕᐅᔪᑦ ᐅᖃᐅᓯᖏᓐᓄᑦ ᓱᕈᓰᑦ. ᐃᓄᒃᓴᒐᖅ/ᐃᓄᒃᓱᒃ ᐃᓄᒃᓱᓕᐅᖅᑕᐅᖃᑦᑕᖅᑐᖅ 
ᐊᔾᔨᒌᙱᑦᑐᓂᒃ ᐅᔭᖅᖃᓂᒃ ᐊᔾᔨᒋᙱᑕᖏᑦ ᐃᓚᒋᔭᐅᔪᓄᑦ ᐱᔭᐅᔭᕆᐊᓕᖕᓂᒃ ᐅᖃᐅᓯᓕᕆᓂᕐᒧᑦ. 
ᐃᓄᒃᓱᖅ “ᐊᖅᕿᒃᓯᒪᔪᖅ ᐅᔭᕋᕐᒥᑦ”-ᖑᙱᑦᑐᖅ ᐊᑐᓂ ᐅᔭᖅᖃᐃᑦ ᐲᕈᖕᓇᕐᒪᑕ ᓯᖁᒥᑉᐸᑦ ᐊᒻᒪᓗ, 
ᐃᒪᖅᖄ ᐃᓇᖏᖅᑕᐅᔪᖕᓇᖅᑐᖅ ᐊᑕᐅᓯᑐᐃᓐᓇᐅᖏᑦᑐᒧᑦ ᐅᔭᕋᖕᒧᑦ ᑭᓯᐊᓂ ᒪᕐᕉᖕᓄᑦ ᐅᔭᕌᖕᓄᑦ.

ᐱᓕᕆᐊᕐᒧᑦ ᐃᓚᐅᔪᑦ ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ ᐃᓄᒃᑎᑐᑦ ᐅᖃᐅᓯᕐᓂᒃ ᐃᓄᐃᑦ ᓄᓇᖓᓂᑦ, 
ᐅᖃᐅᓯᖅ ᐊᓯᐊᙳᕐᓂᖓ, ᓄᑕᕋᓛᑉ ᐅᖃᐅᓯᖓ, ᒪᕐᕉᖕᓂᒃ ᐅᖃᐅᓯᖃᕐᓂᖅ ᐊᒻᒪᓗ ᐅᖃᐅᓯᒥᒃ



ᐃᓄᒃᑎᑐᑦ/ᐃᓄᒃᑐᑦ ᐅᖃᐅᓯᕐᒧᑦ ᐱᓕᕆᐊᖅ – ᐃᓅᖃᑎᒌᑦ 2

ᐊᓯᐅᔨᓂᖅ, ᐅᖃᐅᓯᖅ ᓴᙱᒃᑎᒋᐊᖅᑕᐅᒃᑲᓐᓂᕐᓂᖓ ᐊᒻᒪᓗ ᐱᕙᓪᓕᐊᓂᕐᒥᒃ. ᐅᖃᐅᓯᕐᒥᒃ 

ᐃᓕᓴᕐᓂᖅ ᐊᒻᒪᓗ ᐃᓕᓴᐃᓂᕐᒧᑦ ᖃᓄᖅᑑᕈᑏᑦ ᑎᑎᕋᖅᓯᒪᔪᑦ ᐃᓚᐅᑉᓗᑎᒃ ᖃᐅᑕᒫᒃᑯᑦ 

ᐅᖃᖅᑕᐅᓲᑦ ᐃᓕᓴᐃᔾᔪᑕᐅᔪᖕᓇᖅᖢᑎᒃ ᐊᒻᒪᓗ ᐊᑐᖅᑕᐅᓗᑎᒃ ᐃᓅᖃᑎᒌᒃᑯᓐᓂᑦ. ᐃᓚᖏᑦ 

“ᐱᖁᖅᓯᕆᔭᐅᔪᑦ”-ᒥᒃ ᖃᐅᔨᒪᓂᕆᔭᐅᔪᑦ ᐊᑐᖅᑕᐅᖃᑦᑕᖅᑐᑦ ᐱᓕᕆᐊᖑᔪᒥᑦ ᐊᑐᖅᑕᐅᔪᒃᓴᐃᑦ 

ᑐᑭᓯᐅᒪᔾᔪᑏᑦ ᑕᑯᑎᑦᑎᓂᐊᕐᓗᓂ ᓇᑭᙶᕐᓂᖏᓐᓂᒃ ᐃᓄᐃᑦ ᐊᔾᔨᒌᙱᑦᑐᑦ. ᐃᓄᐃᑦ ᖃᐅᔨᓴᐃᔩᑦ 

ᓇᖕᒥᓂᖅ ᖃᐅᔨᓴᐃᓂᖃᖅᐸᓪᓕᐊᑎᓪᓗᒋᑦ ᐊᒻᒪᓗ ᑲᑎᑦᑎᑎᓪᓗᒋᑦ ᖃᐅᔨᒪᓂᕐᒥᒃ, ᐃᑲᔪᕐᓂᐊᖅᑐᖅ 

ᑐᓂᓯᔪᖕᓇᕐᓂᕐᒥᒃ ᐊᖏᓂᖅᓴᐅᔪᒥᒃ ᑕᐅᑐᒐᕆᔭᐅᔪᓂᒃ ᐊᒻᒪᓗ ᐃᑲᔪᕐᓂᐊᖅᑐᖅ ᐊᓯᖏᓐᓄᑦ 

ᐃᖅᖃᓇᐃᔮᓄᑦ ᓯᕗᓂᒃᓴᒥᑦ. ᐱᖅᖁᓯᕆᔭᐅᔪᖅ ᐊᓯᐊᙳᕐᓂᖓᓄᑦ ᐊᒻᒪᓗ ᐊᔾᔨᒌᙱᑦᑐᑦ 

ᐱᖅᖁᓯᖃᖅᑐᑦ ᐊᒃᑐᖅᓯᓂᖏᓐᓄᑦ ᐊᔾᔨᒌᙱᑦᑐᓂᒃ ᐊᒻᒪᓗ ᐃᓄᖕᓄᑦ, ᐊᑕᐅᓯᐅᖓᔪᒥᒃ ᑕᐅᑐᒐᕐᒥᒃ 

ᐱᑕᖃᙱᑦᑐᖅ ᐱᓕᕆᐊᖑᑎᓪᓗᒍ ᐊᒻᒪᓗ ᑎᑎᕋᐅᓯᐅᑎᓪᓗᒍ. ᐅᑭᐅᖅᑕᖅᑐᖅ ᐊᖏᔫᔪᖅ ᐊᒻᒪᓗ 

ᐃᓄᐃᑦ ᐊᒥᓲᙱᓐᓂᖏᓐᓄᑦ ᐃᓛᓐᓂᒃᑯᑦ ᐊᑕᐅᓯᐅᖓᓕᖅᑎᑦᑎᓂᖃᖃᑦᑕᖅᑐᑦ ᐃᓄᖕᓄᑦ 

ᐊᔾᔨᒌᙱᑦᑐᓄᑦ ᐊᑐᖅᑕᐅᕙᒃᑐᓂᒃ ᐊᒻᒪᓗ ᐱᖅᖁᓯᕆᔭᐅᔪᓂᒃ. ᐊᔾᔨᒌᙱᓐᓂᖃᕋᓗᐊᖅᑎᓪᓗᒋᑦ 

ᐱᑕᖃᐅᖅᑐᖅ ᐊᔾᔨᒌᖕᓂᐅᔪᓂᒃ ᐅᑭᐅᖅᑕᖅᑐᓗᒃᑖᒥᑦ.

ᑮᓇᐅᔭᖃᖅᑎᑕᐅᔪᖕᓇᓚᐅᖅᑐᖅ ᐱᓕᕆᐊᖅ 
ᑲᓇᑕᒥᐅᑕᐃᑦ ᐱᑐᖃᖏᑦ-ᑯᓐᓄᑦ  

ᐱᓯᒪᔪᖅ – ᐅᖃᐅᓯᖅ ᐊᒻᒪᓗ 
ᐱᖅᖁᓯᕆᔭᐅᔪᖅ ᐊᓯᐊᙳᕐᓂᖅ

ᐱᒻᒪᕆᐅᔪᖅ ᖃᐅᔨᒪᓗᒍ ᐱᓯᒪᓐᓂᒃᑯᒥᒃ ᐊᒻᒪᓗ ᖃᐅᔨᒪᓗᓂ ᖃᓄᖅ ᐃᓄᒃᑎᑐᑦ 
ᐱᕙᓪᓕᐊᓯᒪᓂᖓᓂᑦ ᐊᒻᒪᓗ ᐱᐊᓚᔪᐊᓗᖕᒥᑦ ᐊᓯᐅᔨᔭᐅᕙᓪᓕᐊᑉᓗᓂ 
ᐅᖃᖅᑕᐅᖃᑦᑕᕐᓂᖓ ᐃᓚᖏᓐᓄᑦ ᐅᖃᓪᓚᒃᑎᐅᔪᓄᑦ ᑕᐃᒪᙵᓄᑦ ᓄᑖᑦ 
ᑭᑐᑐᐃᓐᓇᐃᑦ ᑎᑭᒻᒪᑕ ᐅᑭᐅᖅᑕᖅᑐᒧᑦ. ᑕᒫᓂᕐᒥᐅᑕᐅᖏᑦᑐᓂᒃ ᑲᑎᓯᓚᐅᖅᖄᖅᑎᓐᓇᒋᑦ, 
ᐃᓄᒃᑎᑐᑦ ᐃᓕᑕᐅᓚᐅᖅᑐᖅ ᖃᐅᑕᒫᑦ ᐃᓅᓯᕆᔭᖏᓐᓂᑦ ᐊᒥᓲᙱᑦᑐᓄᑦ ᖃᑕᙳᑎᒌᑦ 
ᓄᓇᖃᕐᕕᒋᔭᖏᓐᓂᑦ. ᐊᓈᓇᐅᔪᑦ, ᐊᓈᓇᑦᑎᐊᖑᔪᑦ, ᐊᒻᒪᓗ ᓱᕈᓰᑦ ᑲᑎᕐᒪᒐᔪᖕᓂᖅᓴᐅᓚᐅᖅᑐᑦ 

“ᑕᖕᒫᕐᕕᖏᓐᓂᑦ” ᐊᔪᙱᑦᑐᑦ ᐊᖑᑏᑦ ᐊᐅᓪᓚᖅᓯᒪᒐᔪᒃᖢᑎᒃ ᓂᕆᔭᒃᓴᖅᓯᐅᖅᖢᑎᒃ. ᐅᖃᐅᓯᖅ 
ᐊᔪᙱᑦᑎᐊᓚᐅᖅᑐᖅ ᐊᒻᒪᓗ ᐊᓯᐊᙳᙱᖦᖢᓂ ᐱᐊᓚᔪᒃᑯᑦ. ᑲᑎᑎᑕᐅᔪᖃᕌᖓᑦ ᐊᒻᒪᓗ 
ᑲᑎᖃᑎᖃᖅᖢᑎᒃ ᐃᓄᖕᓂᒃ ᐅᖓᓯᒃᑐᒥᙶᖅᑐᓂᒃ ᐊᓯᖏᓐᓂᒃ ᐅᖃᕈᓯᖃᖅᑐᓂᒃ, ᐅᖃᖅᑕᐅᔪᓂᒃ 
ᐃᓚᖏᓐᓂᒃ ᐊᓯᐊᙳᕐᓂᖃᓚᐅᖅᑐᖅ ᑭᓯᐊᓂ ᐊᑕᐅᓯᖅ ᐃᓄᖕᒨᒐᔪᒃᖢᓂ ᐅᕝᕙᓘᓐᓃᑦ 
ᐊᒥᓲᙱᑦᑐᑦ ᑲᑎᕐᒪᔪᓄᑦ ᐃᓄᖕᓄᑦ. 

ᒫᓐᓇᓵᖑᔪᖅ ᐅᖃᐅᓯᕐᒥᒃ ᐊᓯᐊᙳᕐᓂᖃᓗᐊᕈᑕᐅᔪᖅ ᐅᑭᐅᖅᑕᖅᑐᒧᑦ ᓄᑖᑦ ᐃᓄᐃᑦ 
ᑎᑭᑉᐸᓪᓕᐊᔪᓂᑦ ᓄᑖᓂᒃ ᐊᑐᖅᑕᐅᔪᒃᓴᓂᒃ ᖃᐅᔨᑎᑦᑎᑉᓗᑎᒃ, ᐊᑐᖅᑐᓂᒃ ᐊᒻᒪᓗ ᓇᖕᒥᓂᖅ 
ᐊᑐᖅᐸᒃᑕᖏᓐᓂᒃ ᐃᓕᖅᖁᓯᖏᓐᓂᑦ. ᕿᓇᓗᒐᕐᓂᐊᖅᑎᐅᖅᖃᐅᑕᐅᓚᐅᖅᑐᑦ ᐊᒥᐊᓕᑲᒥᙶᖅᑐᑦ, 

ᑕᕆᐅᑉ ᐊᑭᐊᓂᑦ, ᓯᑳᑦᓚᓐᒥᑦ ᐊᒻᒪᓗ, ᕿᓂᖅᓴᐃᔨᓂᒃ ᐅᐊᓕᓂᖓᓂᑦ ᕿᑭᖅᑖᓗᖕᒥᑦ ᑕᕆᐅᖓᓂᑦ. 
ᑕᐃᒪᐅᓕᖅᖢᓂ ᐊᒥᕐᓂᒃ ᕿᓯᖕᓂᑦ ᑭᐳᒃᓯᖃᑦᑕᖅᑐᑦ ᐊᒻᒪᓗ ᑐᒃᓯᐊᖅᑎᑦᑎᔩᑦ ᐊᒻᒪᓗ ᐃᒃᓯᕋᕐᔪᐊᑦ. 
ᐅᖃᐅᓯᖅ ᐊᒃᑐᖅᑕᐅᕙᓪᓕᐊᓕᖅᖢᓂ ᑐᒃᓯᐊᖅᑎᑦᑎᔨᐅᔪᓂᑦ ᐱᑎᑦᑎᓂᖃᓚᐅᖅᑐᑦ ᐊᖏᔪᒥᒃ 
ᐃᓅᖃᑎᒌᖕᓂᕐᒥᒃ ᐊᓯᐊᙳᖅᑎᑦᑎᓂᕐᒧᑦ ᓄᑖᑦ ᑐᒃᓯᐊᕐᓂᕐᒧᑦ ᐅᒃᐱᕐᓂᖅᑖᖅᖢᑎᒃ, ᑲᑎᑎᑕᐅᓂᕐᒧᑦ 
ᐊᒻᒪᓗ ᐱᖅᖁᓯᕆᔭᖏᑦ ᑖᑉᑯᓂᙵᑦ ᐱᔭᐅᔪᓂᒃ. 

ᐃᓕᓴᕐᕖᑦ:
ᐃᓄᐃᑦ ᐊᓯᐊᓄᐊᖅᑕᐅᑉᓗᑎᒃ ᐃᓄᖃᐅᕐᓂᖅᓴᓄᑦ 1950-ᖏᓐᓂᑦ ᐊᒻᒪᓗ 1960-ᖏᓐᓂᑦ 
ᓱᕈᓯᖏᑦ ᐃᓕᓴᕈᖕᓇᕐᓂᐊᕐᒪᑕ ᐊᒻᒪᓗ ᐃᓕᑦᑎᓗᑎᒃ ᖃᑉᓗᓈᑎᑐᑦ ᐅᖃᐅᓯᕐᒥᑦ. ᐃᓕᓴᐃᕝᕖᑦ 
ᐊᒃᑐᖅᓯᓂᖃᓛᖑᓚᐅᖅᑐᑦ ᐱᖅᖁᓯᕆᔭᐅᔪᒧᑦ ᐊᒻᒪᓗ ᐅᖃᐅᓯᕐᒧᑦ. ᓄᓇᓖᑦ ᐃᓕᓴᐃᕝᕕᓕᐅᕐᕕᐅᔪᑦ 
ᐊᓈᓇᖏᓐᓃᑦᑐᖕᓃᖅᖢᑎᒃ, ᐊᑖᑕᑦᑎᐊᒃᑯᖏᓐᓂᑦ ᐊᓈᓇᑦᑎᐊᒃᑯᖏᓐᓂᑦ, ᐊᖓᔪᖏᓐᓂᑦ 
ᓄᑲᖏᓐᓂᑦ ᐊᒻᒪᓗ ᐊᑖᑕᖏᓐᓂᑦ ᐅᑉᓘᑎᓪᓗᒍ. ᐊᓯᖏᑦ ᓱᕈᓰᑦ ᐊᐅᓪᓚᖅᑎᑕᐅᑉᓗᑎᒃ 
ᖃᑕᙳᑎᖏᓐᓂᒃ ᕿᒪᐃᑉᓗᑎᒃ ᐃᒃᓯᕋᕐᔪᐊᑦ ᐃᓕᓴᐃᕝᕕᖃᕐᕕᖓᓐᓄᑦ ᓲᕐᓗ ᐃᒡᓗᓕᒑᕐᔪᖕᒧᑦ – 
ᐅᑭᐅᓗᒃᑖᕐᓚᖕᒥᑦ ᐊᐅᓪᓚᖅᓯᒪᑉᓗᑎᒃ. 

ᖃᑕᙳᑎᒌᑦ ᐊᔾᔨᒌᙱᑦᑐᓂᒃ ᐊᓯᖏᓐᓄᑦ ᐅᖃᕈᓯᕆᔭᐅᔪᓂᒃ ᐊᑐᖃᑦᑕᖅᑐᑦ 
ᐊᓯᐊᙳᖅᐸᓪᓕᐊᑎᑦᑎᓕᖅᖢᓂ ᐅᖃᐅᓯᕐᒥᑦ ᓱᕈᓯᖏᑦᑎᒍᑦ.  ᐃᓕᓴᕐᕕᖕᒥᑦ ᐊᑐᐊᒐᖏᑦ ᓱᕈᓯᕐᓂᒃ 
ᐅᖃᐅᓯᖏᓐᓂᒃ ᐅᖃᓪᓚᖕᓂᕐᒥᒃ ᐊᔪᖅᑎᑦᑎᑉᓗᑎᒃ ᐊᒃᑐᖅᓯᓂᖃᓚᐅᖅᑐᖅ ᓴᙱᓂᕆᔭᖓᓂᒃ 
ᐅᖃᐅᓯᐅᑉ. ᐃᓚᖏᑦ ᓄᓇᓕᖏᓐᓃᑦᑐᖕᓇᖅᑐᑦ ᐱᓯᒪᑉᓗᓂᒋᑦ ᐅᖃᐅᓯᖏᑦ ᐊᒻᒪᓗ ᐱᖅᖁᓯᑐᖃᖏᑦ 
ᐊᑯᓂᐅᓂᖅᓴᖅ. ᐃᖕᒥᒃᑰᖓᓂᖅᓴᐅᔪᑦ ᓄᓇᓖᑦ ᐊᒻᒪᓗ ᐃᓂᐅᔪᑦ ᖃᑉᓗᓈᖅᑕᖃᙱᓐᓂᖅᓴᐅᓚᐅᖅᑐᑦ 
ᓴᙱᓂᖅᓴᐅᔪᑦ ᓱᕈᓰᑦ ᐃᓄᒃᑎᑐᑦ ᐅᖃᓪᓚᖕᓂᖏᑦᑕ ᐊᑖᑕᑦᑎᐊᖏᑦ ᐊᓈᓇᑦᑎᐊᖏᑦ 
ᐃᓕᓐᓂᐊᕆᐊᖅᑎᑕᐅᓯᒪᓚᐅᕋᓗᐊᖅᑎᓪᓗᒋᑦ. ᐃᓚᖏᑦ ᓱᕈᓯᕆᔭᐅᔪᑦ ᖃᓪᓗᓈᓄᑦ ᐊᓯᖏᓐᓄᓪᓗ 
ᑕᒪᐅᙵᓵᖅᓯᒪᔪᓄᑦ ᓄᓇᓕᙳᓵᓚᐅᖅᑎᓪᓗᒋᑦ ᐃᓕᑦᑎᔪᖕᓇᓚᐅᖅᑐᑦ ᐃᓄᖕᓂᑦ ᐃᓄᒃᑎᑐᑦ 
ᐅᖃᓪᓚᖕᓂᕐᒥᒃ. ᑲᑎᑎᓯᒪᔪᑦ ᐃᓄᐃᑦ ᖃᓪᓗᓈᓄᑦ ᖃᓪᓗᓈᑎᑐᑐᐃᓐᓇᖅ ᐅᖃᓪᓚᖃᑦᑕᖅᑐᒥᑦ 
ᐊᖏᔪᖅᖄᓖᑦ ᐊᒻᒪᓗ ᐃᓄᖕᒥᑦ ᐊᖏᔪᖅᖄᓕᒃ ᐃᓚᖏᓐᓂᑦ ᓄᓇᓕᖕᓂᑦ ᐱᔾᔪᑕᐅᑐᐃᓐᓇᕆᐊᖃᖅᑐᖅ 
ᖃᑉᓗᓈᑎᑐᑦ ᐅᖃᓪᓚᖕᓂᖅᓴᐅᓂᕐᒧᑦ ᐃᓚᖏᑦ ᖃᑕᙳᑎᒌᓄᑦ.  ᑕᐃᒪᙵᓂᑦ 1970-ᖏᓐᓂᑦ  
ᐃᓄᐃᑦ ᐃᖏᕐᕋᔭᖃᑦᑕᕐᓂᖅᓴᐅᓕᖅᑎᓪᓗᒋᑦ ᐊᔪᕈᖕᓃᖅᓴᕆᐊᖅᑐᖅᖢᑎᒃ ᐅᕝᕙᓘᓐᓃᑦ 
ᐃᓕᓴᕆᐊᖅᑐᕐᓗᑎᒃ, ᓱᕈᓯᖏᑦ ᖃᑉᓗᓈᑎᑑᕐᓂᖅᓴᐅᔪᑦ ᐊᖏᓂᖅᓴᐅᔪᓂᑦ ᓄᓇᓕᖕᓂᑦ ᓲᕐᓗ 
ᐃᖃᓗᖕᓂᑦ, ᑲᖏᖅᖠᓂᕐᒥᑦ, ᐊᒻᒪᓗ ᖃᑉᓗᓈᓂᑦ ᓄᓇᓕᐸᐅᔭᕐᓂᑦ. 

ᐃᓄᒃᑎᑐᑦ ᐅᖃᓪᓚᒃᑐᓂᒃ ᑐᓵᙱᓐᓂᖅᓴᐅᑎᓪᓗᒍ ᐊᒻᒪᓗ ᐃᓄᒃᑎᑐᑦ ᐅᖃᓪᓚᒃᑐᑦ 
ᐱᑕᖃᙱᓐᓂᖅᓴᐅᑎᓪᓗᒋᑦ ᐃᑲᕐᕋᒐᓴᖕᓄᑦ ᐅᑉᓘᑉ ᐃᓗᐊᓂᑦ ᓱᕈᓯᓄᑦ ᐊᓯᐅᔨᓂᕐᒥᒃ  
ᐃᑲᔪᐃᓂᖃᖅᑐᖅ ᐅᖃᓪᓚᒃᑕᐅᓂᖓᓄᑦ ᐊᒻᒪᓗ ᐃᓛᓂᒃᑯᑦ ᐅᖃᓪᓚᒃᑕᐅᖏᑦᑎᐊᓕᖅᖢᓂ  
ᐅᑉᓗᐃᑦ ᐊᓂᒍᖅᐸᓪᓕᐊᑎᓪᓗᒋᑦ. ᐃᓄᐃᑦ ᐃᓕᓐᓂᐊᕐᕖᑦ ᖃᕆᐊᖏᓐᓄᐊᖃᑦᑕᓕᓚᐅᖅᑐᑦ  
1970-ᖏᓐᓂᒃ ᐃᓕᓴᐃᔨᒧᑦ ᐃᑲᔪᖅᑎᐅᓂᕐᒧᑦ ᐊᒻᒪᓗ ᐊᒥᓱᐃᑦ ᐃᓕᓴᐃᔨᙳᖅᖢᑎᒃ 
ᐃᑲᔪᐃᓂᖃᖅᖢᓂ ᐊᑯᓂᐅᓂᖅᓴᖅ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓂᖓᓄᑦ. ᐊᔾᔨᒌᙱᑦᑐᑦ 
ᐅᖃᐅᓰᑦ ᐱᑎᑦᑎᓯᒪᔪᑦ ᐊᔾᔨᒌᙱᑦᑐᓂᒃ ᐅᖃᐅᓯᖃᓕᕐᓂᕐᒧᑦ ᐊᒻᒪᓗ ᐊᓯᐅᔨᔭᐅᓂᖓᓄ ᓱᕈᓯᕐᓄᑦ 
ᐃᓕᓴᖅᑎᐅᓕᖅᑐᓄᑦ ᐅᑉᓗᒥ ᐸᐃᕆᕝᕕᖕᓂᑦ, ᐃᓕᓴᕐᕕᖕᓂᑦ, ᐊᒻᒪᓗ ᐃᓕᓴᐃᓂᖃᕐᕕᐅᔪᓂᑦ.

2 ᐱᓯᒪᔪᖅ – ᐅᖃᐅᓯᖅ ᐊᒻᒪᓗ ᐱᖅᖁᓯᕆᔭᐅᔪᖅ ᐊᓯᐊᙳᕐᓂᖅ

ᒐᕙᒪᓕᕆᓂᕐᒧᑦ ᐊᓯᐊᙳᕐᓂᐅᔪᑦ ᐃᓄᐃᑦ ᓄᓇᖓᓂᑦ ᐱᑎᑦᑎᓯᒪᔪᖅ ᐃᓄᐃᑦ ᓄᓇᑖᕐᓂᕐᒧᑦ 
ᐊᐅᓚᑦᑎᔨᐅᔪᓂᒃ. ᑐᕌᒐᕆᓗᐊᖅᑕᖏᑦ ᓴᙱᒃᑎᓪᓗᒍ ᐃᓄᒃᑎᑐᑦ ᐅᖃᐅᓯᖅ ᐊᒻᒪᓗ 
ᐱᖅᖁᓯᕆᔭᐅᔪᖅ ᐊᐅᓚᑦᑎᓂᖃᕐᕕᐅᔪᒥᒃ ᐊᔾᔨᒌᙱᑦᑐᓂᒃ ᒐᕙᒪᐅᔪᓄᑦ. ᑮᓇᐅᔭᖃᖅᑎᑦᑎᓂᕐᒧᑦ 
ᑐᕌᖓᔪᓂᒃ ᒪᓂᒪᔪᖃᖅᑐᖅ ᐊᒻᒪᓗ ᑮᓇᐅᔭᓄᑦ ᐃᑲᔫᑎᓂᒃ ᒪᓂᒪᔪᓂᒃ ᐃᓄᐃᑦ ᐊᐅᓚᑦᑎᔨᐅᔪᓄᑦ, 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ. ᐊᒥᓲᓂᖅᓴᐃᑦ ᐃᓄᐃᑦ 
ᐱᕕᖃᕐᓂᖅᓴᐅᓕᖅᑐᑦ ᐃᓕᑦᑎᒃᑲᓐᓂᕐᓗᑎᒃ ᐅᕝᕙᓘᓐᓃᑦ ᐃᓕᓪᓗᒋᑦ “ᐱᖁᓯᖏᑦ” ᐊᒻᒪᓗ ᐅᖃᐅᓯᖅ 
ᐊᓯᐅᔨᓚᐅᖅᑕᖓᑦ ᐅᕝᕙᓘᓐᓃᑦ ᑕᒪᓗᒃᑖᕐᓚᖕᒥᑦ ᐊᓯᐅᔨᔭᖓᓐᓂᑦ. ᐃᓄᒃᑎᑐᑦ ᐅᖃᐅᓯᖅ ᐊᒻᒪᓗ 
ᐱᖅᖁᓯᑐᖃᕆᔭᐅᔪᑦ ᐅᑎᖅᑎᑕᐅᕙᓪᓕᐊᑎᓪᓗᒋᑦ, ᐊᑕᐅᑦᑎᒃᑰᖓᔪᒃᑯᑦ ᖃᐅᔨᒪᔭᖃᕐᓂᙳᖃᑦᑕᖅᑐᖅ. 

ᐅᖃᐅᓯᖅ ᐃᓕᑕᐅᖃᑦᑕᖅᑐᖅ ᖃᐅᑕᒫᑦ ᖃᐅᑕᒫᑦ ᐃᓅᓯᕆᔭᐅᔪᒃᑯᑦ ᑲᑎᓐᓂᖃᖅᑐᒥᒃ 
ᐃᓅᓯᕆᔭᐅᔪᒧᑦ ᐊᒻᒪᓗ ᖃᐅᔨᒪᓂᖃᕐᓂᒃᑯᑦ ᒪᖃᐃᓐᓂᕐᒥᑦ ᓄᓇᒥᑦ, ᑕᕆᐅᕐᒥᑦ, ᓯᑯᒥᑦ, ᓂᕐᔪᑎᓂᒃ, 
ᐊᒻᒪᓗ ᐊᕙᑎᒥᒃ. ᑕᑯᔭᐅᓯᒪᓂᖓᒍᑦ ᐊᒻᒪᓗ ᐅᖃᐅᓯᐅᓯᓂᖓᒍᑦ ᐃᓐᓇᐅᓂᖅᓴᓄᑦ ᐃᓄᖕᓄᑦ 
ᐃᓚᐅᑉᓗᑎᒃ ᐃᓄᐃᑦ ᒫᓐᓇ ᐊᑕᐅᓯᕐᒥᒃ ᐅᖃᐅᓯᖃᖅᑐᑦ ᐱᑕᖃᓚᐅᖅᑐᖅ ᐃᓱᒪᒋᔭᐅᔪᒥᑦ ᒫᓐᓇᐅᔪᖅ 

“ᐱᖅᖁᓯᕐᒥᒃ” ᖃᐅᔨᒪᓂᖃᖅᑐᖅ ᐊᒻᒪᓗ ᐊᑐᖅᑕᐅᓯᒪᔪᑦ ᐊᒻᒪᓗ ᐃᓅᓯᕆᔭᐅᔪᑦ ᐃᓄᖕᓄᑦ. ᑕᒪᒃᑯᐊ 
ᐃᓚᒋᔭᐅᔪᑦ ᓱᓕ ᐃᓅᓯᕆᔭᐅᑉᓗᓂ ᐃᓚᖏᓐᓄᑦ ᐃᓄᖕᓄᑦ. ᐊᒥᓱᐃᑦ ᐱᓯᒪᓂᑯᙳᖅᑐᑦ ᐊᒻᒪᓗ 
ᐅᓂᑉᑳᕆᔭᐅᑉᓗᑎᒃ ᐊᒥᓱᓄᑦ.

ᐃᓄᒃᑎᑐᑦ ᐅᖃᐅᓯᖅ ᐃᓄᐃᑦ ᓄᓇᖓᓂᑦ ᓴᐃᐱᐅᕆᔭᒥᑦ ᐊᑯᑭᑦᑐᕐᒧᑦ ᐊᔾᔨᒌᓂᒃ 
ᓇᑭᙶᕐᕕᖃᖅᑐᑦ ᐊᒥᓱᓂᒃ ᐊᔾᔨᒌᒡᓚᒃᑐᓂᑦ ᐅᖃᐅᓯᖃᖅᖢᑎᒃ ᐊᒻᒪᓗ ᐃᓚᓯᓂᕐᓂᒃ.  “...
ᑕᒪᕐᒥᓗᒃᑖᖅ ᐃᓄᐃᑦ ᐅᖃᓪᓚᖃᑦᑕᖅᑐᑦ, ᐅᐊᖕᓇᖅᐸᓯᖓᓂᑦ ᐊᓛᔅᑲᒥᐅᒐᓗᐊᖅᐸᑦ, ᑲᓇᑕᒥᑦ, 
ᐅᕝᕙᓘᓐᓃᑦ ᐊᑯᑭᑦᑐᕐᒥᑦ, ᐊᑕᐅᓯᕐᒥᒃ ᑐᑭᖃᖅᑐᒥᒃ ᐊᑐᖃᑦᑕᖅᑐᑦ, ᐊᓯᐊᙳᕐᓂᖄᕐᔪᒃᖢᒋᑦ, 
ᑐᑭᓯᐊᖃᑎᒌᒍᖕᓇᖅᑐᑦ (ᑐᕋᐃᔅ (Dorais), 2010). ᐃᓚᖏᑦ ᐃᓄᒃᑎᑐᑦ ᐅᖃᕈᓰᑦ ᓴᙱᓗᐊᕈᖕᓃᖅᑐᖅ 
ᐅᖃᐅᓯᐅᖅᖃᐅᓂᖓᑐᑦ ᐅᐊᑦᑎᐊᖅ. 

ᐃᓚᖏᑦ ᓱᕈᓰᑦ ᐃᓅᖃᑎᒌᑦ-ᒥᑦ ᐊᖓᔪᖅᖄᖃᖅᑐᑦ ᐊᔾᔨᖏᓐᓂᒃ ᐅᖃᕈᓯᖃᖅᖢᑎᒃ. ᑲᓇᑕᒥᑦ 
ᐃᓄᒃᑎᑐᑦ ᐅᖃᐅᓯᖅ/ᐃᓄᒃᑎᑐᑦ ᐅᖃᕈᓯᖅ ᐃᓚᖃᖅᖢᑎᒃ-ᐅᖃᓪᓚᒍᓯᕆᔭᐅᔪᓂᒃ ᐊᒥᓲᔪᑦ ᑭᓯᐊᓂ 
ᑐᑭᓯᐊᓐᓇᖅᑐᑦ. ᖃᓄᐃᑦᑑᓂᖓᓅᖅᑐᖃᖅᑐᖅ ᐱᕈᕐᕕᒃ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒥᑦ 
ᑕᑯᒃᓴᐅᑉᓗᑎᒃ ᓄᓇᐃᑦ ᐅᖃᕈᓯᕆᔭᐅᔪᓄᑦ –  
https://tusaalanga .ca/index .php/about-Inuktut

ᐃᓅᖃᑎᒌᑦ-ᑯᑦ ᐱᓕᕆᖃᑎᖃᖃᑦᑕᖅᑐᑦ ᐃᓄᐃᑦ ᐊᖓᔪᖅᖄᖑᔪᓂᒃ, ᐃᓐᓇᕆᔭᐅᔪᓂᑦ, ᐊᒻᒪᓗ 
ᐃᓄᐃᑦ ᓄᓇᖅᖃᑎᒌᓂᑦ ᐋᖅᕿᒃᓯᓂᐊᕐᓗᑎᒃ ᓱᕈᓯᓄᑦ ᓇᓗᓇᐃᖅᓯᔪᓂᒃ ᐱᖅᖁᓯᕆᔭᖏᓐᓂᑦ, 
ᐅᖃᐅᓯᖏᓐᓂᑦ ᐊᒻᒪᓗ ᑕᐃᑉᓱᒪᓂᑐᖃᒥᑦ ᐃᓕᓴᖅᐸᓪᓕᐊᑎᓪᓗᒋᑦ ᖃᐅᔨᒪᓕᖅᐹᓪᓕᕐᓂᐊᕐᓗᒍ 
ᐊᖏᓂᖅᓴᐅᔪᖅ ᓄᓇᕐᔪᐊᖅ.  ᐱᖅᖁᓯᖅ ᐊᒻᒪᓗ ᐃᓕᖅᖁᓯᕆᔭᐅᔪᖅ ᐊᒃᑐᐊᔾᔪᑎᓂᖃᕐᒪᑕ, 
ᑐᕌᖓᔪᓕᕆᓂᖅ ᐃᓅᖃᑎᒌᑦ-ᑯᓐᓂᑦ ᐱᒻᒪᕆᐅᔪᖅ. ᐃᓚᖏᑦ ᖃᑕᙳᑎᒌᑦ ᐅᑎᖃᑦᑕᕐᒪᑕ 
ᐃᓄᐃᑦ ᓄᓇᖓᓄᑦ ᐊᒻᒪᓗ, ᓱᕈᓰᑦ ᓴᙱᔫᔪᒥᒃ ᐱᖅᖁᓯᑐᖃᕆᔭᐅᔪᒥᙶᖅᑐᑦ ᓴᙱᓂᖅᓴᐅᔪᒥᒃ 
ᐃᓅᓂᖓᓂᒃ ᖃᐅᔨᒪᓂᖃᕐᓂᐊᖅᑐᑦ.

ᐃᓄᖕᓄᑦ ᐃᓕᖅᖁᓯᕆᔭᐅᔪᑦ – ᓄᑕᕋᓛᑉ 

ᐊᑐᓂ ᐅᖃᐅᓯᐅᔪᑦ ᐃᓚᐅᑉᓗᓂ ᐃᓄᒃᑎᑐᑦ ᐋᖅᕿᐅᒪᓂᖃᖅᑐᑦ, ᖃᓄᐃᓕᐅᕐᓂᖏᑦ 
ᑐᓴᖅᓴᐅᓂᖓᑕ, ᑐᑭᖏᑦ ᐊᒻᒪᓗ ᐃᓄᓗᒃᑖᑦ ᐊᓯᖏᓐᓂᒃ ᐱᖅᖁᓯᓖᑦ ᓇᖕᒥᓂᖅ 
ᐅᖃᓪᓚᖕᓂᕐᒧᑦ ᐊᑐᖃᑦᑕᖅᑐᑦ. ᐃᓚᖏᑦ ᐊᔾᔨᒌᕐᓚᐅᔪᑦ ᐊᔾᔨᒌᙱᑦᑐᑦ ᐃᓄᐃᑦ 
ᐱᖅᖁᓯᖃᐅᖅᑐᓂᑦ. ᐅᖃᐅᓯᖅ ᐅᖃᓪᓚᒃᑕᐅᑉᓗᓂ ᑐᓴᖅᓴᐅᓂᑐᐃᓐᓇᐃᖏᑦᑐᖅ ᐊᒻᒪᓗ ᐅᖃᖅᑕᐅᔪᑦ 
ᐅᖃᐅᓯᑐᐃᓐᓇᐅᖏᑦᑐᑦ. ᓄᑕᕋᓛᑦ ᓇᓂᑐᐃᓐᓇᖅ ᓄᓇᕐᔪᐊᕐᒥᑦ ᐅᖃᓪᓚᒍᖕᓇᖅᓯᖃᑦᑕᖅᑐᑦ 
ᐊᓈᓇᖏᓐᓂᑦ, ᖃᑕᙳᑎᖏᓐᓂᑦ, ᐊᒻᒪᓗ ᓱᕈᓯᕐᓂᑦ. ᐊᕕᒃᑐᖅᓯᒪᔪᓂᒃ ᐱᕙᓪᓕᐊᓂᖃᖅᑐᑦ 
ᐃᓕᑕᐅᓂᖓᑕ ᐅᖃᐅᓯᖅ. ᐃᓄᐃᑦ ᐱᖅᖁᓯᑐᖃᖓᑦ ᓱᕈᓯᕐᒧᑦ ᐅᖃᐅᓯᖓᓄᑦ ᐊᒻᒪᓗ ᐅᖃᓪᓚᒃᑎᓪᓗᒋᑦ. 
ᑕᒪᓐᓇ ᐊᓯᐊᙳᖅᐸᓪᓕᐊᔪᖅ ᐱᖅᖁᓯᕆᔭᐅᔪᖅ ᐊᒻᒪᓗ ᐅᖃᐅᓯᖅ ᐊᓯᐊᙳᖅᑎᓪᓗᒍ.

ᐊᐅᐱᓛᕐᔪᒃ, ᐃᓅᔪᖕᓃᖅᓯᒪᓕᖅᑐᖅ ᐃᓐᓇᕆᔭᐅᓚᐅᖅᑐᖅ, ᐅᖃᐅᓯᖃᖅᖢᓂ ᒪᒍᕌᑦ ᐱᓕᕆᐊᖓᓂᑦ, 
“... ᓱᕈᓯᐅᑉᓗᑕ ᐅᖃᓪᓚᐅᓯᖃᓚᐅᖅᑐᑦ ᓱᕈᓯᕐᒧᑦ ᑐᕌᖓᔪᓂᒃ. ᐅᖃᐅᓰᑦ ᐱᒋᐊᖅᑎᑦᑎᔪᑦ ᓱᕈᓯᖅ  
ᐅᖃᓪᓚᒍᖕᓇᖅᓯᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒥᒃ ᐅᖃᐅᓯᕐᒧᑦ (ᒪᒍᕌᑦ (McGrath), 2018, ᒪᒃᐱᖅᑐᒐᖅ 141).”  
ᓇᕿ ᐃᐊᑯ ᐱᔾᔪᑎᖃᕐᒥᔪᖅ ᓱᕈᓯᐅᑉ ᐅᖃᓪᓚᒍᖕᓇᖅᓯᕙᓪᓕᐊᓂᖓᓂᑦ, “ᐊᑐᖃᑦᑕᖅᑐᒍᑦ 
ᐊᔾᔨᐅᙱᑦᑐᒥᒃ ᐅᖃᐅᓯᕐᒥᑦ ᓱᕈᓯᕐᓄᑦ ᐱᕙᓪᓕᐊᖕᒪᑕ ᓱᓕ. ᐅᖃᓪᓚᖃᑎᒋᓗᒋᑦ, ᓇᓗᓇᐃᖅᑐᓂᒃ 
ᐅᖃᐅᓯᕐᓂᑦ ᐊᑐᕆᐊᖃᙱᑦᑐᒍᑦ. ᐅᖃᖅᐸᑕ ᐅᕝᕙᓘᓐᓃᑦ ᐊᐱᖅᓱᖅᐸᓪᓕᐊᓕᖅᐸᑕ 

ᐃᓄᖕᓄᑦ ᐃᓕᖅᖁᓯᕆᔭᐅᔪᑦ – ᓄᑕᕋᓛᑉ ᐅᖃᐅᓯᖓ ᐊᒻᒪᓗ ᐅᖃᓪᓚᖕᓂᖓ3
ᓱᓇᐅᖕᒪᖔᑕ ᐱᖁᑏᑦ, ᑕᐃᑲᙵᑦ ᐃᓕᓴᖅᑕᐅᕙᓪᓕᐊᔭᕆᐊᖃᓕᖅᑐᑦ ᐅᖃᐅᓯᕐᒥᒃ. ᐅᖅᓱᕋᓕᒃ 
ᐅᑦᑐᑭ ᐃᓚᓯᑉᓗᓂ ᐅᖃᓪᓗᕆᒃᓴᐅᑎᓂᕐᒧᑦ, ᑕᒻᒪᖅᐸᑕ ᑕᒻᒪᕐᓂᕋᕐᓗᒋᑦ ᐅᖃᐅᑎᖃᑦᑕᙱᑕᕗᑦ. 
ᐃᖕᒥᖕᓂᒃ ᐱᕙᓪᓕᐊᖃᑦᑕᖅᑐᑦ, ᑕᒻᒪᖅᐸᑕ ᓇᓚᐅᑦᑎᔪᒥᒃ ᐅᖃᐅᑎᔭᐅᖏᖦᖢᑎᒃ. 
ᐃᓕᓐᓂᐊᖅᑎᑐᐃᓐᓇᖃᑦᑕᖅᑕᕗᑦ ᖃᐅᔨᒍᑉᑎᒍᑦ ᐊᔪᕐᓂᖃᕐᕕᒋᔭᖏᓐᓂᑦ. ᐃᓕᓴᖅᑕᐅᓯᒪᔪᒍᑦ 
ᐅᖃᐅᓯᒃᑯᑦ. ᑕᐅᑐᑐᐃᓐᓇᖅᖢᑕ ᐊᒻᒪᓗ ᑐᓵᑉᓗᒋᑦ ᐃᓕᑦᑎᓯᒪᔪᒍᑦ.  (ᐃᐊᑯ, ᐅᑦᑐᑭ. 2000, 
ᒪᒃᐱᖅᑐᒐᖅ 38-29). 

ᐅᖃᐅᓯᖅ 
ᐊᑕᐅᓯᕐᒧᑦ ᓄᑕᕋᓛᕐᒧᑦ ᐃᒻᖏᐅᑎ ᐅᕝᕙᓘᓐᓃᑦ ᐊᖃᐅᓯᖅ... ᐃᒪᓐᓇᐃᑉᐸᓚᐅᖅᑐᑦ, ᐊᑐᓂ ᓄᑕᕋᓛᑦ 
ᐅᖃᐅᓯᕐᒥᑦ ᐱᑉᓗᑎᒃ, ᒥᑭᔪᒥᒃ ᐅᖃᕐᓗᑎᒃ, ᐅᕝᕙᓘᓐᓃᑦ ᐊᖃᖅᖢᓂᒋᑦ. ᑕᐃᔭᐅᔪᖅ “ᐊᖃᐅᓯᖅ”-
ᒥᑦ ᓇᒡᓕᒍᓱᖕᓂᕐᒧᑦ. ᓱᕈᓯᖅ ᐊᖏᓂᖅᓴᐅᓕᖅᐸᑦ, ᓄᖅᖃᖅᖢᓂ ᐃᒻᖏᕐᕕᐅᓂᖓ ᑭᓯᐊᓂ 
ᐃᖅᖃᐅᒪᔭᐅᒃᐸᑦ, ᓇᒡᓕᒋᓗᒍ ᐃᒻᖏᖅᑕᐅᑉᓗᓂ. ᐊᑐᖅᑕᐅᖃᑦᑕᖅᑐᖅ ᓱᓕ ᑕᒪᓐᓇ ᕿᑭᖅᑖᓘᑉ 
ᓂᒋᐊᓂᑦ, ᐊᒻᒪᓗ ᐊᓯᖏᓐᓂᑦ ᑕᐃᒪᓐᓇᐃᑦᑐᒃᓴᐅᔪᑦ ᓱᓕ ᐃᓄᐃᑦ ᓄᓇᖓᓂᑦ. ᓄᑕᕋᓛᖅ 
ᐃᓕᑦᑎᖃᑦᑕᖅᑐᖅ ᐃᒻᖏᖅᑕᐅᑎᓪᓗᒍ ᐃᖕᒥᖕᓄᑦ ᐃᒻᖏᖅᑕᐅᖕᒪᑦ. “ᓄᑕᕋᒃᑲ ᐃᓕᑦᑎᖃᑦᑕᖅᑐᑦ 
ᐊᖃᖅᑕᐅᓂᖏᓐᓂᒃ ᐊᑖᑕᑦᑎᐊᖏᓐᓄᑦ ᐊᓈᓇᑦᑎᐊᖏᓐᓄᑦ, ᐊᕐᓇᕐᕕᖏᓐᓄᑦ ᐊᑦᑕᖏᓐᓄᑦ 
ᐊᒻᒪᓗ ᐊᒃᑲᖏᓐᓄᑦ ᐊᖓᖏᓐᓄᑦ ᐃᒻᖏᕐᕕᐅᒃᐸᑕ. ᓄᑲᒃᑲᑦᑕᐅᖅ ᐊᓂᒃᑲ ᐅᕙᒻᓂᑦ ᓄᑲᖅᖡᑦ 
ᒪᒃᑯᒃᑎᓪᓗᒋᑦ ᐃᒻᖏᕐᕕᐅᑎᓪᓗᒋᑦ. ᑐᓵᖃᑦᑕᖅᑕᒃᑲ ᓱᓕ ᐅᑉᓗᒥ ᖃᑕᙳᑎᒌᑦ ᐊᖃᖅᑎᓪᓗᒋᑦ 
ᓄᑕᕋᓛᖏᓐᓄᑦ ᐊᒻᒪᓗ ᓄᑕᖅᖃᖏᓐᓄᑦ. ᐅᑭᐅᖅ ᑕᑯᓚᐅᖅᑐᖓ ᐱᖃᓐᓈᒻᓂᒃ ᓄᓇᓕᖓᓂᑦ 
ᐃᓚᒃᓯᔪᖅ ᒪᒃᑯᖕᓂᖅᓴᒥᒃ ᐊᕐᓇᒥᑦ ᐊᒻᒪᓗ ᐃᒻᖏᕐᕕᒋᓕᖅᖢᓂᐅᒃ ᐊᕐᓇᕐᒧᑦ ᐊᖃᖅᑕᐅᑉᓗᓂ 
ᐃᒻᒥᖏᖅᑕᐅᖃᑦᑕᖅᑐᒥᑦ ᖃᑕᙳᑎᖏᑦᑕ ᐊᒻᒪᓗ ᐊᓂᖓᓄᑦ ᓄᑕᕋᓛᖑᑎᓪᓗᒋᑦ ᐸᐃᕆᔭᐅᑎᓪᓗᒋᑦ 
ᐊᖏᔪᖅᖄᖏᑦ ᒪᖃᐃᑎᓪᓗᒋᑦ.” (ᑎᑎᕋᖅᑐᖅ) ᒪᒃᑯᒃᑐᖅ ᐊᕐᓇᖅ ᒧᒥᓕᖅᖢᓂ ᓄᑕᕋᓛᖑᑎᓪᓗᒍ 
ᒧᒥᖅᑕᖓᓂᑦ. ᐃᔪᕐᓇᓚᐅᖅᑐᖅ ᐊᒻᒪᓗ ᖁᕕᐊᓇᖅᑐᖅ ᑕᑯᑉᓗᓂ ᑕᐃᒪᓐᓇᐃᑦᑐᒥᑦ. ᐊᓯᖏᑦ ᐃᓄᐃᑦ  
ᐊᔾᔨᐅᖏᑦᑐᒥᒃ ᖃᑕᙳᑎᒌᓄᑦ ᐱᖅᖁᓯᖃᖅᑐᑦ ᓇᒡᓕᒍᓱᖕᓂᕐᒧᑦ ᑕᐃᒎᓯᓂᒃ ᐊᒻᒪᓗ 
ᐅᖃᐅᓯᕆᔭᐅᖃᑦᑕᖅᑐᓂᒃ ᓱᕈᓯᖏᓐᓄᑦ. ᐃᓚᒋᔭᐅᓚᐅᖅᑐᖅ ᐃᓅᖃᑎᒌᖕᓂᕐᒧᑦ ᐊᒻᒪᓗ 
ᐱᖃᑎᒌᖕᓂᖏᓐᓄᑦ ᖃᑕᙳᑎᒌᓂᑦ.

ᐊᖃᖅᑐᖅ – ᐃᒻᒥᖏᖅᑐᖅ ᐊᖃᖅᑐᕐᓘᓐᓃᑦ ᓄᑕᕋᓛᒧᑦ.

ᐊᖃᕐᓂᖅ – ᖃᓄᐃᓕᐅᕐᓂᐅᔪᖅ ᐃᒻᖏᖅᖢᓂ ᐅᕝᕙᓘᓐᓃᑦ ᐊᖃᖅᖢᓂ ᓄᑕᕋᓛᒥᑦ.

ᐊᖃᐅᓯᖅ – ᓇᐃᑦᑐᖅ ᐃᒻᖏᐅᑎ ᐅᕝᕙᓘᓐᓃᑦ ᐊᖃᐅᓯᖅ ᓄᑕᕋᓛᒧᑦ. ᓇᓗᓇᐃᖅᓯᔾᔪᑎᐅᔪᖕᓇᖅᑐᖅ 
ᐅᕝᕙᓘᓐᓃᑦ ᒪᕐᕉᒃ ᓇᐃᑦᑑᒃ ᐅᖃᖅᑕᐅᔪᑦ. ᑐᑭᖓ ᐃᒻᖏᐅᑎᐅᑉ ᐱᔾᔪᑎᖃᕋᔭᖅᑐᖅ ᓄᑕᕋᓛᒧᑦ 
ᐊᒻᒪᓗ ᐊᑎᖓᓄᑦ ᐱᔾᔪᑎᖃᕈᖕᓇᖅᑐᖅ ᓱᓇᑐᐃᓐᓇᒥᒡᓘᓐᓃᑦ ᐱᓚᐅᖅᑐᒃᓴᐅᔪᒥᑦ, ᐅᕝᕙᓘᓐᓃᑦ 
ᑲᑎᕐᒪᔪᑦ ᐅᖃᐅᓯᑐᐃᓐᓇᐅᔪᖕᓇᖅᑐᑦ ᓇᒡᓕᒍᓱᖕᓂᖃᖅᖢᓂ.

ᓄᑕᕋᓛᑉ ᐅᖃᐅᓯᖏᑦ – ᐅᖃᐅᓯᖅᑕᖃᖅᑐᖅ ᐊᑐᖅᑕᐅᔪᓂᒃ ᓄᑕᕋᓛᓄᑦ 
ᐃᓕᑕᐅᖅᖃᐅᑕᐅᖃᑦᑕᖅᑐᓂᒃ ᑕᐅᑐᒐᐅᑉᓗᒋᑦ ᐊᒻᒪᓗ ᐅᖃᐅᓯᐅᑉᓗᒋᑦ. ᐃᓕᑕᐅᒐᔪᒃᑐᑦ 
ᓯᕗᓪᓕᖅᐹᖓᓂᑦ ᐃᓕᓴᕐᓂᐅᑉ ᑐᑭᓯᐊᓂᐊᕐᓗᒋᑦ ᐅᖃᖃᑎᒋᑎᓪᓗᒋᑦ ᐊᒻᒪᓗ ᐅᖃᐅᓯᖅ. 

ᐅᑯᐊ ᖃᑉᓯᐊᕐᔪᐃᑦ ᐆᒃᑑᑎᐅᔪᑦ ᕿᑭᖅᑖᓘᑉ ᓂᒋᐊᓂᑦ ᐊᒻᒪᓗ ᐊᔾᔨᒋᒐᔪᒃᑕᖏᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᐅᖃᕈᓯᖃᖅᑐᓄᑦ:

ᐃᓐᓇᕐᓄᑦ ᐅᖃᐅᓯᖅ/
ᐅᖃᖅᑕᐅᔪᖅ

ᓄᑕᕋᓛᑉ ᐅᖃᐅᓯᖓ – 
ᓄᑕᕋᖅᓯᐅᑦ ᑐᑭᐅᔪᖅ

ᐊᒫᕐᓗᒃ, ᐊᒫᖅᑕᐅᒋᑦ
ᐊᒪᕐᓚᒋᑦ ᐊᒫᖅ ᐊᒪᐅᑎᒧᑦ ᐊᒫᕐᓗᒍ

ᐊᒫᒪᑦᑐᖅ
ᐊᒫᒪᐅᑎ ᐊᒫᒪᒃ ᐃᒻᒧᖕᒥᑦ ᐊᒫᒪᒃᑎᓐᓂᐊᕐᓗᒍ 

ᓄᑕᕋᓛᖅ

ᓂᕿ ᐊᐹᐸ(ᒃ) ᓂᕿ

ᓂᕆᒌᑦ ᐊᐹᐸᒌ ᓂᕆᔪᒪᕕᑦ

ᐊᓂᔪᖅ ᐃᑦᑖᖅ ᐊᓂᓂᐊᕐᓗᓂ

ᐱᐅᙱᑦᑐᖅ, 
ᐱᐅᙱᑦᑐᐊᓗᒃ ᐋᕌᓗᒃ

ᐱᐅᖏᑦᑐᖅ ᐅᕝᕙᓘᓐᓃᑦ 
ᓱᓇᑐᐃᓐᓇᖅ ᐱᐅᖏᑦᑐᖅ 

ᖃᓂᕐᒧᐊᕐᓂᐊᕐᓗᒍ

ᐋᓐᓂᕐᓇᖅᑐᖅ 
ᑲᑉᐱᐊᓇᖅᑐᖅ ᐊ’ᐋᕌᓗᒃ

ᓱᓇᑐᐃᓐᓇᖅ 
ᑲᑉᐱᐊᓇᖅᑐᖅ 

ᐅᓗᕆᐊᓇᕐᓂᖓᓄᑦ/ 
ᐅᓗᕆᐊᓇᖅᑐᖅ

ᐃᒃᑮᕐᓇᖅᑐᖅ ᐃᒃᑮ, ᐃᒃᑮᕌᓗᒃ ᓂᒡᓕᓇᖅᑐᖅ/ᐃᒃᑮᕐᓇᖅᑐᖅ

ᖁᐱᕐᕈᖅ ᓈᓐᓈᖅ, ᓈᓐᓇᕈᓗᒃ ᒥᑭᔪᖅ ᖁᐱᕐᕈᖅ 
ᐅᕝᕙᓘᓐᓃᑦ ᐹᓗᑲᑕᓲᑦ

ᐋᓐᓂᑦᑕᕈᐊᕋᕕᑦ –
ᐃᔪᒃᑲᑦᑕᕈᐊᕋᕕᑦ –

ᐊᔭᐃᑦᑕᕈᐊᕋᕕᑦ 
(ᐊᔭᐃ ᐊᑐᖅᑕᐅᒐᔪᒃᑐᖅ 

ᓱᕈᓯᐊᓛᓄᑦ)

ᐋᓐᓂᑐᐃᓐᓇᕆᐊᖃᖅᑐᑎᑦ
ᑲᑕᑐᐃᓐᓇᕆᐊᖃᖅᑐᑎᑦ 

ᐋᓐᓂᕐᓗᑎᓪᓗ 
ᐅᓗᕆᐊᓇᖅᑐᖅ 
ᖁᑦᑎᖕᓂᖅ, 

ᑲᑕᒡᕕᒋᔭᐅᔪᖕᓇᖅᑐᖅ

ᑐᑦᑐ, ᓇᑦᑎᖅ, ᒥᑎᖅ 
(ᐆᒪᔪᖅ) ᐅᖂᖁᒃ ᓂᕐᔪᑎ – ᑐᒃᑐ, ᓇᑦᑎᖅ, 

ᒪᑎᖅ, ᑕᒪᒃᑯᐊᕋᓗᐃᑦ

ᓯᓂᓐᓇᖅᓯᔪᖅ, 
ᓯᓂᒐᓱᐊᓕᕆᑦ ᑐᑖᖅ ᓯᓂᓗᕐᓗᓂ, ᓯᓂᖕᓇᖅᓯᔪᖅ

ᕼᐋᕼᐋᕈᒪᕖᑦ – 
ᖁᐃᓱᒍᒃᐱᑦ ᕼᐋ ᕼᐋ ᖁᐃᓂᐊᕐᓗᓂ, ᖁᐅᓗᓂ

3 ᐃᓄᖕᓄᑦ ᐃᓕᖅᖁᓯᕆᔭᐅᔪᑦ – ᓄᑕᕋᓛᑉ ᐅᖃᐅᓯᖓ ᐊᒻᒪᓗ ᐅᖃᓪᓚᖕᓂᖓ

ᐅᖃᐅᓯᖅ ᐃᓕᑕᐅᕙᓚᐅᖅᑐᖅ ᐊᒻᒪᓗ ᐃᓕᑕᐅᖃᑦᑕᖅᑐᖅ ᓯᕗᓪᓖᑦ ᐅᖃᐅᓯᐅᑉᓗᒋᑦ ᐊᔾᔨᒌᙱᑦᑐᓂᒃ 

ᐱᔪᓄᑦ. ᐊᔪᕐᓇᙱᓐᓂᖅᓴᐅᔪᖅ ᐅᖃᕐᓂᐊᕐᓗᓂᒋᑦ ᐊᒻᒪᓗ ᐃᓕᑕᕆᓗᓂᒋᑦ ᓱᕈᓯᕐᒧᑦ. ᓄᑕᕋᓛᖅ 

ᐱᕈᖅᐸᑦ ᐊᒻᒪᓗ ᐃᓕᑦᑎᑉᓗᓂ ᐅᖃᐅᓯᕐᒥᑦ, ᓄᑕᕋᓛᒧᑦ ᐅᖃᐅᓰᑦ ᐅᖃᐅᓯᐅᒐᔪᒃᑐᑦ ᐊᑎᖃᖅᖢᑎᒃ 

ᖃᓄᐃᓕᐅᕈᑎᐅᔪᓂᒃ ᐅᖃᐅᓯᓂᒡᓘᓐᓃᑦ (ᐱᔾᔪᑎᐅᔪᑦ ᐊᒻᒪᓗ ᖃᓄᐃᓕᓂᕋᐅᑏᑦ) ᐊᑐᖅᑕᐅᕙᒃᑐᓂᒃ 

ᐃᓚᓯᔾᔪᑎᖃᖅᖢᑎᒃ – ᐃᓚᒋᔭᐅᑉᓗᓂ ᐅᖃᐅᓯᓄᑦ ᐊᒻᒪᓗ ᐅᖃᖅᑕᐅᔪᓄᑦ. 

ᐊᓈᓇᐅᔪᑦ ᐊᒻᒪᓗ ᖃᑕᙳᑎᒋᔭᐅᔪᑦ ᐃᓚᓯᖃᑦᑕᖅᑐᑦ ᐊᑐᖅᑕᐅᔪᒥᒃ ᐅᖃᐅᓯᒥᒃ ᓄᑕᕋᓛᒧᑦ 

ᐅᖃᐅᓯᒃᑯᑦ ᐃᑲᔪᕐᓂᐊᕐᓗᓂ ᐊᑐᖅᑕᐅᕙᒃᑐᓂᒃ ᐅᖃᐅᓯᓂᒃ ᐊᑐᕐᓂᐊᕐᓗᓂ. ᐊᐹᐸ-ᒍᒪᔪᖅ 

(ᓄᑕᕋᓛᒧᑦ ᐅᖃᐅᓯᖅ ᓂᕿᒥᒃ ᐱᔾᔪᑎᖃᖅᑐᖅ, ᓂᕆᔪᒪᔪᖅ) ᐅᑯᐊᖑᑉᓗᑎᒃ: ᓂᕆ-ᔪᒪᔪᖅ 

(ᐊᑐᖅᑕᐅᔪᖅ ᐅᖃᐅᓯᖅ ᓂᕆ-, ᓂᕆᔪᒪᔪᖅ). ᐅᖃᓪᓚᒃᐸᓪᓕᐊᓕᖃᑦᑕᖅᑐᑦ ᐊᒥᓱᑦ ᐅᖃᐅᓯᓂᒃ 

ᐊᑐᖅᖢᑎᒃ ᓱᕈᓯᖏᓐᓄᑦ. ᑕᐃᒪᓐᓇ ᐅᖃᓪᓚᖕᓂᕐᒥᒃ ᐊᑐᕐᓗᓂ ᐊᔭᐅᕆᙱᖦᖢᓂ ᓱᕈᓯᕐᒥᒃ 

ᐅᖃᒃᑲᓐᓂᖅᑕᐅᖁᓗᒍ ᐅᖃᖅᑕᐅᔪᖅ. ᓱᕈᓯᖅ ᖃᐅᔨᕙᓪᓕᐊᓕᖃᑦᑕᖅᑐᖅ ᑐᑭᖏᓐᓂᑦ. ᓄᑕᕋᓛᒧᑦ 

ᐅᖃᐅᓰᑦ ᐊᑐᖅᑕᐅᔪᖕᓃᖅᐸᓪᓕᐊᖏᓐᓇᖅᖢᑎᒃ. ᐃᒪᓐᓇᐅᒐᔪᒃᑐᖅ, ᐊᓈᓇᐅᔪᖅ ᐅᖃᕋᔪᒃᑐᖅ 

ᑕᒪᐃᓐᓂᑦ ᑭᖑᓕᕇᒃᖢᒋᑦ ᐱᖃᑖᓄᑦ ᐃᑲᔪᕐᓗᒍ ᓱᕈᓯᖅ ᐃᓕᑦᑎᓂᐊᕐᓗᓂ ᓇᓚᐅᑦᑎᔪᒥᒃ  

ᐅᖃᐅᓯᕐᒥᑦ ᐅᕝᕙᓘᓐᓃᑦ ᐅᖃᖅᑕᐅᔪᓂᒃ ᐅᖃᒃᑲᓐᓂᖅᖢᒍ ᓄᑕᕋᓛᒧᑦ ᐅᖃᐅᓯᖅ ᐊᒻᒪᓗ 

ᓇᓚᐅᑦᑎᔪᒥᒃ ᐅᖃᓕᕆᑉᓗᒍ ᑭᓯᐊᓂ ᓱᕈᓯᖅ ᐅᖃᖁᑉᓗᒍ. “ᐊᐹᐸᒌᑦ, ᓂᕆᔪᒪᕖᑦ, ᐊᐹᐸᒌᑦ.  

ᐋᒃ, ᓂᕆᔪᒪᕕᑦ” ᓂᕿ ᑐᓂᑉᓗᒍ ᓱᕈᓯᕐᒧᑦ.

“ᐊᑐᖃᑦᑕᖅᑕᕗᑦᓄᑕᕋᓛᒧᑦ ᐅᖃᐅᓯᖅ, ᐊᐹᐸ ᓂᕿᒧᑦ, ᐆᒃᑑᑎᒋᓗᒍ. ᐃᓕᓴᖃᑦᑕᖅᑕᕗᑦ ᖃᓄᖅ 

ᓂᕆᓂᕐᒥᒃ ᐊᒻᒪᓗ ᖃᐅᔨᓗᒍ ᓂᕿᐅᔪᖅ. ᖁᐃᒃᐸᑦ ᐅᖃᑦᑕᖅᑕᐃᑦ, “ᕼᐋ ᕼᐋ.” ᑕᐃᑉᓱᒪᓂ 

ᓇᖏᖅᑕᖃᖅᐸᓚᐅᖏᑦᑐᒍᑦ (ᐅᖅᓱᕋᓕᒃ, 2000)

ᓄᑕᕋᓛᑦ ᐊᒻᒪᓗ ᐊᖏᓂᖅᓴᑯᓘᓕᖅᑐᑦ ᐅᖃᒃᑲᓐᓂᓕᖃᑦᑕᖅᑕᖏᑦ ᑐᓴᖅᑕᖏᑦ ᑐᓵᑉᓗᑎᒃ 

ᐅᖃᖅᑕᐅᑎᓪᓗᒋᑦ ᖃᐅᑕᒫᒃᑯᑦ ᖃᑉᓯᐊᕐᔪᖕᓂᑦ ᑕᖅᕿᖃᓕᖅᑎᓪᓗᒋᒥᑦ. ᖃᓄᐃᓕᐅᕐᓂᖏᑦ 

ᑐᓴᖅᓴᐅᔪᑦ ᐊᒻᒪᓗ ᐅᖃᐅᓰᑦ ᐃᓕᑕᕐᓇᖅᓯᓕᖅᖢᑎᒃ. ᐊᒻᒪᓗ ᐃᓕᑕᕐᓇᖅᑐᒥᒃ ᓂᐱᒥᒃ ᑐᓵᑉᓗᑎᒃ 

ᐃᒻᖏᖅᑐᒥᒃ ᐅᕝᕙᓘᓐᓃᑦ ᐊᖃᖅᑐᒥᒃ ᐊᔾᔨᖏᓐᓂᒃ ᐃᒻᖏᐅᑎᓂᒃ ᐅᕝᕙᓘᓐᓃᑦ ᐊᖃᐅᓯᓂᑦ. 

ᐊᓈᓇᐅᔪᑦ, ᐊᑦᑕᒋᔭᐅᔪᑦ ᐊᕐᓇᕐᕕᒋᔭᐅᔪᑦ, ᐊᓈᓇᑦᑎᐊᖑᔪᑦ, ᓱᕈᓰᑦ, ᐊᑖᑕᐅᔪᑦ, ᐊᓯᖏᓪᓗ  

ᐅᖃᓪᓚᒃᑐᑦ, ᐃᒻᖏᖅᑐᑦ, ᐊᖃᖅᑐᑦ, ᐊᒻᒪᓗ ᖃᓂᖏᑦ ᒪᑐᖓᑉᓗᒋᑦ ᐃᒻᖏᐅᑎᒥᑦ ᐊᑐᖅᑐᑦ 

ᓄᑕᕋᓛᓄᑦ. ᐊᓈᓇᐅᔪᑦ ᐊᒻᒪᓗ ᖃᑕᙳᑎᒋᔭᐅᔪᑦ ᐅᖃᓪᓗᕆᖕᓂᖅᓴᐅᔪᑦ ᐊᒻᒪᓗ ᐅᖃᓪᓚᖃᑦᑕᖅᑐᑦ 

ᓄᑕᕋᓛᓄᑦ ᐅᖃᐅᓯᖅᑕᖃᑦᑎᐊᖅᑐᒥᒃ ᑐᓂᓯᓂᐊᖅᑐᑦ ᐃᓕᑦᑐᖕᓇᖅᑕᖏᓐᓂᑦ.



ᐃᓄᐃᑦ ᐊᑐᕐᓂᖅᓴᐅᖃᑦᑕᓚᐅᖅᓯᒪᔪᑦ ᑮᓇᒃᑯᑦ ᓇᓗᓇᐃᖅᓯᓂᐅᔪᓂᑦ ᐊᒻᒪᓗ 
ᑎᒥᕗᑦ ᐊᑐᕐᓗᒍ ᖃᐅᔨᑎᑦᑎᓂᕐᓂᑦ. ᐃᓄᓗᒃᑖᑦ ᓇᑭᑐᐃᓐᓇᖅ ᐊᒻᒪᓗ ᐃᓄᐃᑦ 
ᐃᒃᐱᒋᓂᕆᔭᖏᓐᓂᑦ ᖃᐅᔨᑎᑦᑎᖃᑦᑕᖅᑐᑦ ᑮᓇᖏᑦᑎᒍᑦ. ᐃᓚᖏᑦ ᖃᓄᐃᓕᒍᑎᒃ ᐊᒻᒪᓗ 
ᓇᓗᓇᐃᖅᓯᓃᑦ ᐊᔾᔨᒌᒃᑐᑦ ᑭᓯᐊᓂ ᐃᓚᖏᑦ ᐊᔾᔨᒌᙱᑦᑎᐊᖅᑐᑦ. ᐱᖅᖁᓯᕆᔭᐅᔪᒃᑯᑦ, 
ᐃᔨᒃᑯᑦ ᑕᑯᔾᔪᑎᓂᖃᙱᓐᓂᖅᓴᐅᖃᑦᑕᖅᑐᑦ ᐱᓗᐊᖅᑐᒥᑦ ᐊᖑᑏᓪᓗ ᐊᕐᓇᐃᓪᓗ. ᐃᓄᐃᑦ 
ᓂᐸᐃᒃᑲᐅᓂᕋᖅᑕᐅᕙᓚᐅᖅᑐᑦ ᖃᓪᓗᓈᓄᑦ ᑎᑭᓵᖅᑐᓄᑦ. ᓲᖅᖃᐃᒻᒪ, ᐃᓅᑉ ᐃᓕᖅᖁᓯᖓ 
ᐊᒻᒪᓗ ᖃᓄᐃᓕᐅᕈᑎᖏᑦ ᖃᓄᐃᑦᑐᑐᐃᓐᓇᐅᔪᑦ. ᐃᓄᐃᑦ ᐅᖃᓪᓗᕆᒃᑑᒃᐸᑕ ᐊᒻᒪᓗ 
ᓂᐱᖅᖁᖅᑐᓂᖅᓴᐅᑉᓗᑎᒃ ᖃᐅᔨᒪᔭᐅᖃᑦᑕᓚᐅᖅᑐᑦ “ᓂᓪᓕᕋᔪᒃᑐᖅ”-ᑐᑦ – ᐅᖃᒃᑲᒻᒪᕆᐊᓗᒃ 
ᐊᒻᒪᓗ ᐅᖃᓪᓗᕆᒃᑐᖅ. ᐱᖃᑖᒍᓪᓕ ᐱᖅᖁᓯᖃᖅᑐᑦ ᐃᒪᓐᓇ, “ᓂᓪᓕᕋᔪᐃᑦᑐᖅ” – 
ᐅᖃᓪᓗᕆᙱᑦᑐᖅ ᐊᒻᒪᓗ ᓂᐱᑭᑦᑐᖅ. 

ᐄ, ᐋᒃᑲ – ᒪᕐᕈᓗᐊᖑᔪᑦ ᑮᓇᒃᑯᑦ ᓇᓗᓇᐃᖅᓯᓃᑦ ᐊᑐᖅᑕᐅᖃᑦᑕᖅᑐᑦ ᓲᓕ ᐄ-ᒧᑦ ᐊᒻᒪᓗ ᐋᒃᑲᒧᑦ.  
ᒪᒃᑯᒃᑐᓂᑦ ᑕᐃᒪᓐᓇᐃᑦᑐᖕᓃᓕᕐᒥᔪᑦ ᐊᒻᒪᓗ ᐱᓗᐊᖅᑐᒥᑦ ᐃᓄᐃᑦ ᓄᓇᖓᕐᒥᐅᑕᐅᖏᓕᖅᑐᓂᑦ 

ᐃᓄᒃᑎᑐᑦ/ᐃᓄᒃᑐᑦ ᐅᖃᐅᓯᕐᒧᑦ ᐱᓕᕆᐊᖅ – ᐃᓅᖃᑎᒌᑦ

4
ᑮᓇᒃᑯᑦ ᓇᓗᓇᐃᖅᓯᓃᑦ, ᓂᐸᐃᓐᓂᖅ  
ᐊᒻᒪᓗ ᑎᒥᕗᑦ ᐊᑐᕐᓗᒍ ᖃᐅᔨᑎᑦᑎᓂᖅ

10



ᐃᓄᒃᑎᑐᑦ/ᐃᓄᒃᑐᑦ ᐅᖃᐅᓯᕐᒧᑦ ᐱᓕᕆᐊᖅ – ᐃᓅᖃᑎᒌᑦ11

ᑮᓇᒃᑯᑦ ᓇᓗᓇᐃᖅᓯᓃᑦ, ᓂᐸᐃᓐᓂᖅ ᐊᒻᒪᓗ ᑎᒥᕗᑦ ᐊᑐᕐᓗᒍ ᖃᐅᔨᑎᑦᑎᓂᖅ4
ᐊᓯᐊᓂᑦ ᓄᓇᖃᓕᖅᑐᓄᑦ.  ᐊᖏᕐᓂᐊᕐᓗᓂ, ᐃᓄᐃᑦ ᖁᒻᒧᒃᑎᖃᑦᑕᖅᑕᖏᑦ ᖃᑉᓗᖏᑦ ᐊᒻᒪᓗ 
ᕿᖓᖏᑦ ᐊᑐᖅᖢᒍ ᐋᒃᑳᖃᑦᑕᖅᑐᑦ.  ᓇᓗᓇᙱᑦᑐᖅ ᐊᑐᖅᑕᐅᖃᑦᑕᙱᑦᑐᖅ ᒪᕐᕉᒃ ᐃᓅᒃ 
ᐅᖓᓯᒍᑎᒍᑎᒃ ᑭᓯᐊᓂ ᐊᐱᕆᔪᖃᖅᐸᑦ ᓯᐅᕋᐅᔮᖅᑐᓕᖃᑦᑕᕐᒪᖔᑕ ᑏᑐᖅᑕᖏᓐᓂᑦ, ᖁᑉᓗᖏᑦᑎᒍᑦ 
ᓇᓗᓇᐃᖃᑦᑕᖅᑐᑦ ᐅᕝᕙᓘᓐᓃᑦ ᕿᖓᖏᑦᑎᒍᑦ. ᓄᑕᕋᓛᖅ ᐃᓕᑲᐅᑎᒋᖃᑦᑕᖅᑕᖓ ᐃᓚᒋᔭᐅᑉᓗᓂ 
ᐅᖃᐅᓯᖓᓐᓄᑦ ᐱᒋᐊᕐᓂᕐᒥᑦ ᐊᑐᖅᑕᐅᖃᑦᑕᖅᐸᑦ ᓄᑕᕋᓛᕐᒧᑦ. ᖃᐅᔨᒪᕙᓪᓕᐊᓕᖃᑦᑕᖅᑐᑦ 
ᐊᖏᔪᖅᖄᖓᑦ ᐋᒃᑳᖅᐸᑦ ᑮᓇᖓᑦ ᐊᑐᕐᓗᒍ ᐊᑕᐅᑦᑎᒃᑯᓪᓗ ᐅᖃᖅᖢᒍ. ᓱᕈᓯᖅ ᑭᓕᕐᓇᖅᑐᒥᑦ 
ᐃᐱᒃᑐᒥᑦ ᑎᒍᓯᒋᐊᖅᐸᑦ, ᐊᑖᑕᐅᔪᖅ ᐅᖃᕈᖕᓇᖅᑐᖅ “ᐋᒡᒐ / ᐋᒃᑲ” ᑮᓇᒃᑯᑦ ᓇᓗᓇᐃᖅᓯᖃᑕᐅᓗᓂ. 
ᖃᐅᔨᒪᓕᖅᑕᐅᑉᓗᓂ ᓱᕈᓯᕐᒧᑦ ᑭᓇᑐᐃᓐᓇᖅ ᐋᒃᑳᖅᐸᑦ ᐅᖃᐅᓯᖅ ᐅᖃᙱᓪᓗᒍ. ᑕᒪᕐᒥᒃ ᐄ ᐊᒻᒪᓗ 
ᐋᒃᑲ – ᐊᑕᐅᑦᑎᒃᑯᑦ ᐃᓕᑕᐅᖃᑦᑕᙱᑦᑐᑦ. ᐃᓕᑕᐅᒃᐸᑕ ᖃᐅᑕᒫᒃᑯᑦ ᐊᑐᖅᑕᐅᖃᑦᑕᕐᓂᖏᓐᓄᑦ, 
ᐃᓚᒋᔭᐅᓕᖃᑦᑕᖅᑐᖅ ᐅᖃᓪᓚᕈᓯᖏᓐᓂᑦ.

ᐊᓯᖏᑦ ᓇᓗᓇᐃᖅᓯᓃᑦ ᐊᓐᓇᓇᐅᔪᓂᑦ ᐊᓯᖏᓐᓂᓪᓗ ᐅᖃᓪᓚᒍᑎᖏᑦ ᐊᔾᔨᒌᙱᑦᑐᑦ 
ᐃᒃᐱᒍᓱᖕᓂᖏᓐᓄᑦ ᐊᒻᒪᓗ ᖃᓄᐃᖓᓂᐅᔪᒧᑦ ᑭᑐᑐᐃᓐᓇᓄᑦ ᐊᑐᖅᑕᐅᖃᑦᑕᖅᑐᑦ. 
ᐃᔨᖅᖁᖅᑐᓯᓂᖅ ᓇᓗᓇᐃᖅᓯᔪᖅ ᐅᐱᑦᑐᖅ ᐅᕝᕙᓘᓐᓃᑦ ᖃᓂᖓᑦ ᐅᒃᑯᐃᕐᓗᒍ ᖃᐅᔨᑎᑦᑎᔪᖅ 
ᐱᔾᔪᑕᐅᔪᒧᑦ ᐅᕝᕙᓘᓐᓃᑦ ᑲᑉᐱᐊᓱᖕᓂᕐᒥᒃ ᖃᐅᔨᑎᖦᖢᒍ ᓱᕈᓯᖅ ᐅᓗᕆᐊᓇᕐᓂᖓᓄᑦ. ᑮᓇᖅ 
ᑕᑯᑎᑦᑎᔪᖅ ᓇᒡᓕᒍᓱᖕᓂᕐᒥᒃ ᐃᔨᒃᑯᑦ ᐅᒃᑯᐊᖅᓯᒪᕐᓚᒃᖢᒋᑦ ᖁᖔᕐᔪᒃᖢᓂ. ᐃᒻᒪᖅᖄ ᓂᐱᑭᖦᖢᓂ 
ᑕᑭᔫᑉᓗᓂ ᐃᒪᓐᓇᐃᓕᔪᖅ “ᒥ” ᐊᒻᒪᓗ ᓄᖅᖃᑲᐅᑎᒋᑉᓗᓂ ᐃᓱᐊᓂᑦ ᐃᓚᖃᖃᑦᑕᖅᑐᖅ 
ᖃᓄᐃᓕᐅᖃᑎᒌᖕᓂᕐᒥᒃ. ᑎᒥᕗᑦ ᐊᑐᕐᓗᒍ ᖃᐅᔨᑎᑦᑎᓂᖅ ᐅᔾᔨᕐᓇᕐᓂᖅᓴᐅᔪᖕᓇᖅᑐᖅ ᓱᕈᓯᖅ 
ᐃᓕᑦᑎᕙᓪᓕᐊᓕᕈᓂᑦ ᑮᓇᒃᑯᑦ ᓇᓗᓇᐃᖅᓯᓂᕐᓂᑦ. 

ᓂᐸᐃᓐᓂᖅ – ᓂᐸᐃᓐᓂᖅ ᐃᓚᒋᔭᐅᖕᒥᔪᖅ ᖃᐅᔨᑎᑦᑎᓂᕐᒥᒃ. ᓱᕈᓰᑦ ᐃᓕᑦᑎᒃᐸᑕ ᓄᖅᖃᖓᓂᕐᒥᒃ 
ᓇᑦᑎᖅᓯᐅᖅᑎᓪᓗᒋᑦ ᐅᒥᐊᕐᒦᓪᓗᑎᒃ ᐅᕝᕙᓘᓐᓃᑦ ᑐᒃᑐ ᑕᑯᔭᐅᒃᐸᑦ ᖃᖅᖃᒥᑦ, ᖃᐅᔨᒪᔪᖅ 
ᐱᒻᒪᕆᐅᖕᒪᑦ ᓂᐸᐃᓪᓗᓂ. ᐃᓕᑦᑎᖃᑦᑕᕐᒥᔪᑦ ᑐᓵᓂᕐᒥᒃ ᐊᓯᖓᑦ ᐅᖃᓪᓚᒃᑎᓪᓗᒍ ᓂᐸᐃᖁᔭᐅᑉᓗᑎᒃ 
ᐅᕝᕙᓘᓐᓃᑦ ᐊᖏᔪᖅᖄᖏᓐᓄᑦ ᐅᖃᐅᑎᔭᐅᒃᐸᑕ. ᐅᓂᑉᑳᖅᑐᖃᖅᐸᑦ ᐅᕝᕙᓘᓐᓃᑦ 
ᐅᖃᓕᒫᖅᑐᖃᖅᐸᑦ ᐃᓕᑦᑎᑎᑦᑎᓂᐊᖅᑐᖅ ᓱᕈᓯᕐᒥᒃ ᑐᓵᓂᕐᒥᒃ ᐊᒻᒪᓗ ᓈᓚᒋᐊᖃᕐᓂᕐᒥᒃ. 
ᐃᓕᑦᑎᖃᑦᑕᖅᑐᑦ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓱᒪᓂᕐᒥᒃ “ᐅᓂᑉᑳᕐᓇᐅᑎᓪᓗᒍ”. ᐅᖃᐅᓯᖅ 
ᐅᖃᖅᑕᐅᓂᒃᑯᑐᐃᓐᓇᐅᖏᑦᑐᖅ, ᑐᓵᓗᓂᖑᔪᖅ, ᐊᒻᒪᓗ ᓂᐸᐃᓐᓂᐅᕐᒥᔪᖅᑕᐅᖅ ᐅᕝᕙᓘᓐᓃᑦ ᑎᒥᕗᑦ 
ᐊᑐᕐᓗᒍ ᖃᐅᔨᑎᑦᑎᓂᖅ. ᓂᐱᑐᙱᓪᓗᓂ ᐊᓈᓇᐅᔪᖅ ᐅᕝᕙᓘᓐᓃᑦ ᐃᓕᓴᐃᔨ ᐃᑲᔪᖃᑦᑕᕐᒥᔪᖅ 
ᓱᕈᓯᕐᓂᑦ ᓂᑲᒍᓱᖕᓂᕐᒥᒃ ᐊᒻᒪᓗ ᐃᓕᓪᓗᒍ ᓂᐱᖅᖁᖅᑐᓂᖅ ᐱᔭᕆᐊᖃᙱᒻᒪᑦ. ᓂᐸᐃᓪᓗᓂ ᐊᒻᒪᓗ 
ᑕᐅᑐᒡᓗᓂ ᐱᒻᒪᕆᐅᔪᖅ ᐊᔪᙱᓐᓂᐅᑉᓗᓂ.



ᐊᒡᒐᑎᑦ ᐊᑐᕐᓗᒋᑦ ᕿᑎᒍᓯᖅ, ᑎᒥᕗᑦ ᐊᑐᕐᓗᒍ ᖃᐅᔨᑎᑦᑎᓂᖅ ᐊᒻᒪᓗ ᕿᑎᒍᑏᑦ 
ᐊᑐᖅᑕᐅᖃᑦᑕᓚᐅᖅᑐᑦ ᐃᓕᑦᑎᓂᕐᒧᑦ ᐅᖃᓪᓚᐅᑎᓂᕐᒥᒃ ᐅᒻᒪᓗ ᐅᖃᐅᓯᕐᒥᑦ. ᐃᓄᐃᑦ 
ᐃᓚᐅᖃᑕᐅᔪᒪᖃᑦᑕᖅᑐᑦ ᐊᒻᒪᓗ ᐅᖃᓪᓗᕆᒃᓴᐅᑎᓂᕐᓂᑦ. ᐃᑲᔪᖃᑦᑕᖅᑕᖏᑦ ᓄᑕᕋᓛᖏᑦ 
ᐅᖃᓪᓗᕆᒃᓴᐅᑎᓂᕐᒥᒃ ᕿᑎᖃᑎᒋᑉᓗᒋᑦ. ᑕᒪᓐᓇ ᐃᓚᒋᔭᐅᔪᖅ “ᐃᓄᕈᖅᓴᐃᓂᖅ”-ᒧᑦ ᐅᕝᕙᓘᓐᓃᑦ 
“ᐃᓄᙳᐃᓂᖅ”-ᒧᑦ – ᐱᕈᖅᓴᐃᓂᖅ ᓱᕈᓯᕐᓂᑦ ᐊᒻᒪᓗ ᖃᐅᔨᒪᓗᓂ ᖃᓄᐃᓕᐅᕐᓂᖏᑦ ᐊᒻᒪᓗ 
ᐃᓅᖃᑎᒌᖕᓂᖃᕈᖕᓇᕐᓂᕐᒧᑦ ᐱᕙᓪᓕᐊᓂᖏᑦ. ᐊᔾᔨᒌᙱᑦᑐᑦ ᐃᓄᐃᑦ ᐅᖃᕈᓯᖏᑦ ᐊᑐᖅᑕᐅᔪᓂᒃ 
ᑕᒪᒃᑯᓄᙵ ᐱᖃᕐᓂᐊᖅᑐᑦ.

ᓄᑕᕋᓛᖅ ᐃᒃᓯᕙᖃᑦᑕᓕᖅᐸᑦ ᐊᑯᓂᐅᓂᖅᓴᖅ ᐊᒻᒪᓗ ᖃᐅᔨᒪᓂᖅᓴᐅᓕᕐᓗᓂ ᑮᓇᒃᑯᑦ 
ᓇᓗᓇᐃᖅᓯᓂᕐᓂᑦ ᐊᒻᒪᓗ ᓂᑉᓕᐊᖃᑦᑕᓕᕐᓗᓂ, ᐊᐅᓚᑉᓗᒋᓪᓗ ᐊᒡᒐᖏᑦ ᖃᓂᖏᓐᓄᑦ ᖃᓂᒃᑯᑦ 
ᕿᑎᒍᓯᓂᒃ ᐱᑕᖃᖅᑐᖅ ᓂᑲᒋᓗᒋᑦ ᕿᑎᖃᑎᒋᓂᐊᕐᓗᒋᑦ. ᐃᑲᔪᖃᑦᑕᖅᑐᖅ ᓄᑕᕋᓛᓂᒃ 
ᖃᐅᔨᒪᓕᒃᑲᓐᓂᕐᓂᕐᒥᒃ “ᓂᐱᒥᒃ ᐊᑐᕐᓗᑎᒃ” – ᐃᓚᖏᑦ ᑎᒥᖓᓂᑦ ᐊᑐᖅᑕᐅᖃᑦᑕᖅᑐᓂᒃ 
ᐅᖃᓪᓗᕆᒃᓴᐅᑎᓂᕐᒧᑦ ᐅᖃᐅᓯᓂᒃ ᐊᑐᕐᓗᑎᒃ, ᓂᑉᓕᐊᓂᒃᑯᑦ, ᑮᓇᒃᑯᑦ ᐊᒻᒪᓗ 
ᑎᒥᒃᑯᑦ ᓇᓗᓇᐃᖅᓯᓂᒃᑯᑦ.

5 ᐃᓕᖅᖁᓯᕆᔭᐅᔪᑦ ᓄᑕᕋᓛᑦ ᕿᑎᒍᓯᖏᑦ ᐊᒻᒪᓗ “ᐃᓄᕈᖅᓴᐃᓂᖅ” – 
“ᐃᓄᙳᐃᓂᖅ” ᐱᕈᖅᓴᐃᓂᖅ ᓱᕈᓯᕐᓂᑦ 

ᐃᓕᑕᕐᓇᖅᑐᑦ ᐅᖃᐅᓰᑦ ᐃᓚᔭᐅᑉᓗᑎᒃ ᓄᑕᕋᓛᑉ ᐅᖃᕈᖕᓇᕐᓂᖓᓄᑦ ᖃᐅᑕᒫᑦ 
ᐱᕈᖅᐸᓪᓕᐊᓂᖓᓂᑦ. ᕿᑎᒍᓰᑦ ᐊᒻᒪᓗ ᐊᐅᓚᓐᓃᑦ ᐊᖃᕐᓂᕐᒥᑦ ᐃᓚᐅᔪᑦ ᐅᕝᕙᓘᓐᓃᑦ 
ᐃᒻᖏᐅᑎᓂᑦ ᐃᑲᔪᕐᓂᐊᕐᓗᒋᑦ ᓄᑕᕋᓛᑦ ᐱᕙᓪᓕᐊᓂᖏᑦ ᑎᒥᖏᑦ, ᑎᒥᐅᑉ ᓂᕿᖏᑦ 
ᐃᓚᐅᑉᓗᑎᒃ ᑕᒪᐃᓐᓄᑦ ᐃᓗᐃᑦᑑᔪᒃᑯᑦ ᐊᒻᒪᓗ ᐊᐅᓚᑦᑎᐊᕈᖕᓇᕐᓂᖏᓐᓄᑦ ᐊᒻᒪᓗ ᖃᕆᑕᖏᑦ 
ᐱᕙᓪᓕᐊᓂᖏᓐᓄᑦ. ᐅᖃᓪᓚᒍᖕᓇᖅᓯᓂᕐᒧᑦ ᐃᑲᔪᖅᑕᐅᑎᓪᓗᒋᑦ, ᐃᑲᔪᖃᑦᑕᖅᑐᑎᑦ ᐃᓄᖕᓂᑦ 
ᐃᓕᑦᑎᓂᐊᕐᓗᑎᒃ “ᓇᓚᐅᑦᑎᔪᑦ” ᑐᓴᖅᓴᐅᔪᓂᒃ ᐊᑐᖅᑕᐅᖃᑦᑕᖅᑐᓂᒃ ᐅᖃᐅᓯᕐᒥᑦ. ᑕᐃᒪᓐᓇ 
ᐃᑲᔪᖃᑦᑕᖅᑐᖅ ᓄᑕᕋᓛᒥᒃ ᐅᖃᓪᓚᒍᖕᓇᖅᓯᓂᕐᒧᑦ ᐊᒻᒪᓗ ᐅᖃᖃᑎᖃᕐᓂᕐᒧᑦ ᐊᔪᙱᓐᓂᕐᓂᑦ – 
ᓂᑉᓕᐊᓃᑦ ᐊᒻᒪᓗ ᑐᓴᖅᓴᐅᓃᑦ, ᖃᓂᒃᑯᑦ, ᐅᖃᒃᑯᑦ ᐊᒻᒪᓗ ᓂᐱᐊᒍᑦ, ᐊᓂᖅᓵᖅᑐᖅᑕᕗᑦ ᐊᒻᒪᓗ 
ᐊᐅᓚᓐᓂᖓᑕ ᐊᓂᖅᓵᖅᑐᖅᑕᑉᑕ ᖃᓂᒃᑯᑦ ᐊᒻᒪᓗ ᕿᖓᒃᑯᑦ. ᐃᑲᔪᖅᑐᖅ ᐃᓕᑦᑎᓂᐊᕐᓗᑎᒃ 
ᐃᓕᑕᖅᓯᓂᕐᒥᒃ ᐊᑕᐅᓯᕐᒥᑦ ᐊᒻᒪᓗ ᑲᑎᕐᒪᔪᓂᒃ ᐊᔾᔨᒌᙱᑦᑐᑦ ᓂᐱᖃᖅᑐᓂᒃ ᐃᖅᖃᐅᒪᓂᒃᑯᑦ 
ᐊᒻᒪᓗ ᖃᐅᔨᒪᓕᕐᓂᒃᑯᑦ. ᐃᓕᑦᑎᓂᖅ ᐅᖃᓪᓚᖃᑎᖃᕐᓂᒥᒃ ᐃᖕᒥᓂᒃ ᐱᑉᓗᑎᒃ ᐊᑐᖅᑕᐅᖃᑦᑕᖅᑐᖅ 
ᐃᓄᖕᓄᑦ. ᐃᓕᓴᐃᔨ ᖃᐅᔨᒪᑎᑕᐅᔪᖅ ᖃᓄᐃᓕᐅᖅᑎᑦᑎᔪᖕᓇᖅᑐᖅ, ᐃᑲᔪᕐᓗᓂ ᐊᒻᒪᓗ 
ᐱᖃᖅᑎᑦᑎᓗᓂ ᐱᕙᓪᓕᐊᓂᕐᒥᒃ.

ᐃᓄᐃᑦ ᐊᓈᓇᐅᔪᑦ ᐊᒻᒪᓗ ᐊᓈᓇᑦᑎᐊᖑᔪᑦ ᖃᑕᙳᑎᖏᓐᓄᑦ, ᑲᑎᑦᑎᕙᓪᓕᐊᓯᒪᔪᑦ 
ᐊᑐᖅᐸᒃᑕᖏᓐᓂᒃ ᐊᒻᒪᓗ ᐱᖅᖁᓯᕆᔭᐅᔪᓂᑦ ᐃᑲᔪᕐᓂᐊᕐᓗᒋᑦ ᓄᑕᕋᓛᖏᑦ, ᓱᕈᓯᖏᑦ ᐊᒻᒪᓗ 
ᒪᒃᑯᒃᑐᖏᑦ. ᖃᑉᓯᐊᕐᔪᐃᑦ ᐃᒻᖏᐅᑎᐅᔪᑦ, ᐊᖃᕐᓃᑦ, ᐊᒻᒪᓗ ᕿᑎᒍᓰᑦ ᐊᑐᖅᑕᐅᖃᑦᑕᖅᑐᑦ 
ᐃᓚᖏᓐᓄᑦ. ᐊᔾᔨᒌᙱᓐᓂᖃᕐᓂᐊᖅᑐᑦ. ᐃᓚᖏᑦ ᒪᒃᑯᖕᓂᖅᓴᐃᑦ ᐊᖏᔪᖅᖄᑦ ᖃᐅᔨᒪᙱᑦᑐᖕᓇᖅᑐᑦ 
ᐃᓚᖏᓐᓂᒃ ᓄᑕᐅᖏᓐᓂᖅᓴᐅᔪᓂᑦ ᐱᖅᖁᓯᕆᔭᐅᔪᓂᒃ. ᑕᒪᓗᒃᑖᕐᒥᑦ ᑕᒡᕙᓂ ᐱᔭᐅᓯᒪᙱᑦᑐᑦ. 
ᐃᓅᖃᑎᒌᑦ-ᑯᑦ ᐱᓂᐊᖅᑐᑦ ᐊᒻᒪᓗ ᑎᑎᕋᐃᒃᑲᓐᓂᕐᓗᑎᒃ ᓱᕈᓯᓄᑦ ᐊᖏᔪᖅᖄᕆᔭᐅᔪᑦ ᐊᒻᒪᓗ 
ᐃᓄᐃᑦ ᑐᓂᓯᖃᑦᑕᓕᖅᐸᑕ ᐃᖕᒥᖕᓂᙶᖅᑐᓂᒃ.

a .  ᐊᔾᔨᒌᖓᔪᖅ ᐊᔾᔨᒌᙱᑦᑐᑦ ᐃᓄᐃᑦ ᐱᖅᖁᓯᖏᓐᓂᑦ ᓄᑕᕋᓛᑦ ᖁᖓᑎᑕᐅᓂᖏᑦ ᑮᓇᒃᑯᑦ 
ᖃᓄᐃᓕᐅᕐᕕᒋᓗᒋᑦ ᑕᐃᒪᓐᓇᐃᓕᐅᖃᑎᒋᓗᒋᓪᓘᓐᓃᑦ. ᐊᐹ ᐅᖃᖅᑕᐅᓲᖅ ᓄᑕᕋᓛᒧᑦ, 
ᐃᔨᑎᑦ ᐊᖏᒡᓕᓗᒋᑦ ᐊᒻᒪᓗ ᓱᑲᓪᓗᒍ ᑮᓇᐃᑦ ᐅᖃᕐᓂᐊᕐᓗᒍ. ᐃᓛᓐᓂᒃᑯᑦ ᐃᔨᑎᑦ 
ᐊᖏᒡᓕᑎᖃᑦᑕᖅᑕᑎᑦ ᐊᒡᒐᖕᓄᑦ ᐊᒻᒪᓗ ᐅᒃᑯᐃᖅᑎᒃᑲᓐᓂᕐᓗᒋᑦ ᐅᖃᕐᓗᑎᓪᓗ, ᐊᐹ.

b. “ᐆᑉᐸ-ᐹ”ᖃᓂᒃᑯᑦ ᕿᑎᒍᓯᖅ ᐊᑦᑎᖕᓂᖅᓴᖅ ᖃᓃᑦ ᒪᒃᐱᖅᑎᓪᓗᒍ ᐅᖃᕐᓗᑎᓪᓗ 
“ᐅᑉᐸᐹ” ᖃᓃᑦ ᐊᑐᕐᓗᒍ. ᐃᓄᒃ ᓂᑲᒋᓗᒍ ᓄᑕᕋᓛᕐᒧᑦ ᑕᐃᒪᓐᓇᐃᓕᖃᑕᐅᓗᓂ. ᓄᑕᕋᓛᖅ 
ᖃᐅᔨᒪᓕᕐᓗᓂᐅᒃ ᖃᓂᓂ ᐊᒻᒪᓗ ᓂᑉᓕᐊᓗᓂ ᐊᑕᐅᑦᑎᒃᑯᑦ ᐃᓕᑦᑎᑉᓗᓂ ᐃᓕᑕᖅᓯᓂᕐᒧᑦ 
“ᐆᑉᐸ-ᐹ” ᐅᖃᐅᓯᕐᒥᑦ. ᕿᑎᒍᓯᖅ ᐃᑲᔪᕐᒥᔪᖅ ᕿᓄᒃᐸᑦ ᓄᑕᕌᓛᖅ ᕿᓄᔪᖕᓃᖅᑎᑦᑎᓂᕐᒥᒃ. 

c. ᖃᓂᒃᑯᑦ ᕿᑎᒍᓰᑦ: ᐊᓯᐊᑦᑕᐅᖅ ᖃᓂᒃᑯᑦ ᕿᑎᒍᓯᖅ; ᖃᓂᖅ ᐅᒃᑯᐃᖓᓗᒍ ᐊᒻᒪᓗ ᐊᒡᒐᐃᑦ 
ᖃᓂᕐᒧᐊᖅᑕᕐᓗᒍ “ᐆ”-ᓛᕐᓗᑎᑦ. ᑕᐃᒪᓐᓇᐃᖃᑦᑕᖅᑐᑦ ᓄᑕᕋᓛᕐᒧᑦ.

  ᐊᓯᐊᑦᑕᐅᖅ ᐊᒡᒐᐃᑦ ᖃᓂᕐᓄᐊᕐᓗᒍ ᐊᒻᒪᓗ ᒪᒃᐱᕐᓗᒍ ᖁᒻᒧᑦ ᐊᒻᒪᓗ ᑕᐅᓄᙵᖃᑦᑕᕐᓗᒍ 
ᐊᒡᒐᐃᑦ ᐊᑐᕐᓗᒍ ᓄᑕᕋᓛᑉ ᖃᓄᐃᓂᑦ, ᐃᒡᕕᓪᓗ ᖃᓂᕐᓂᑦ ᑕᐃᒪᓐᓇᐃᓕᐅᕐᓗᑎᑦᑕᐅᖅ. 
ᖃᑯᒍᙳᖅᐸᑦ ᓄᑕᕋᓛᖅ ᖃᐅᔨᒪᓂᖅᓴᐅᓕᕐᓗᓂ ᖃᓂᖓᓂᑦ ᐊᒻᒪᓗ ᐊᒡᒐᐃᑦ 
ᐊᐅᓚᓐᓂᖏᓐᓂᒃ ᐊᒻᒪᓗ ᐊᐅᓚᑦᑐᖕᓇᕐᓗᓂᒋᑦ, ᐊᔾᔨᓕᐅᓕᖅᖢᒍ ᐊᒡᒐᖓ ᐊᒻᒪᓗ 
ᖃᓂᖓ ᐊᑐᕐᓗᒍ ᕿᑎᒡᓗᓂ.

d.  ᑕᒡᕙᑯᓘᒃ: ᐊᓯᐊ ᕿᑎᒍᓯᖅ “ᐲᑲᐴ”, ᐃᓕᖕᓄᑦ ᖃᓂᓪᓗᒍ ᑎᒍᒥᐊᕐᓗᒍ ᓄᑕᕋᓛᖅ ᐊᒻᒪᓗ 
ᐃᓕᖕᓄᑦ ᓵᖓᓗᓂ ᐃᖏᑎᓪᓗᒍ ᓵᖕᓄᑦ. ᑕᑉᓗᐃᑦ ᓂᐊᖁᐊᓄᐊᕐᓗᒍ ᐊᒻᒪᓗ ᐃᒃᐱᒋᑎᓪᓗᒍ 
ᑕᑉᓗᖕᓂᑦ ᐅᖃᕐᓗᑎᑦ “ᓇᐅ, ᓇᐅ”, “ᓄᑕᕋᓛᑉ ᐊᑎᖓ”, “ᓇᐅ, ᓇᐅ, ᓇᐅᓕ” ᓄᑕᕋᓛᑉ 
ᐊᑎᖓ ᓂᑲᒋᓗᒍ ᐊᔭᒡᓗᒍ ᐊᒡᒐᑎᑦ ᐊᑐᕐᓗᒋᑦ ᑐᓄᐊᓄᑦ ᐊᒻᒪᓗ ᓂᐊᖁᐊᒍᑦ ᐅᖃᕐᓗᑎᓪᓗ, 
“ᑕᒡᕙᑯᓘᒃ!” ᑮᓇᐃᑦ ᓂᐊᖁᐊᓃᑎᓪᓗᒍ. ᑕᐃᒪᓐᓇ ᓄᑕᕋᓛᕐᒥᑦ ᖁᖓᑎᑦᑎᖃᑦᑕᖅᑐᖅ 
ᐊᒻᒪᓗ ᐃᒡᓚᖅᑎᑦᑎᑉᓗᓂ.

 

“ᓇᐅ, ᓇᐅ”, ᓄᑕᕋᓛᑉ

“ᓇᐅ, ᓇᐅ”, ᓄᑕᕋᓛᑉ

“ᑕᒡᕙᑯᓘᒃ!”

ᐊᑎᖓ ᓇᐅ, ᓇᐅ,  
ᓄᑕᕋᓛᑉ ᐊᑎᖓ

ᐊᑎᖓ ᓇᐅ, ᓇᐅ,  
ᓄᑕᕋᓛᑉ ᐊᑎᖓ

ᑕᒡᕙᑯᓘᒃ! 

e .  ᐋᑏᖅ: ᓄᑕᕋᓛᖅ ᐃᓕᓴᖅᑕᐅᖃᑦᑕᖅᑐᖅ ᐃᓕᑕᖅᓯᓂᐊᕐᓗᓂ ᐅᖃᐅᓯᕐᒥᒃ  
“ᐋᑏᖅ”-ᒥᑦ ᐊᒻᒪᓗ ᐊᓈᓇᐅᔪᖅ ᐅᖃᕐᓗᓂ, “ᐋᑏᖅᑐᐊᐱᒃ” – ᑕᑯᓚᒋᑦ “ᐋᑏᖅ”-ᑐᑎᑦ ᐊᒻᒪᓗ 
ᐊᓈᓇᐅᑉ ᓂᐊᖁᓂ ᐊᐅᓚᓪᓗᓂᐅᒃ ᐊᖏᖅᑐᑎᑐᑦ. ᓄᑕᕋᓛᖅ ᐃᔨᔪᐊᖅᓯᓗᓂ ᓂᐊᖁᓂ 
ᐊᐅᓚᓪᓗᓂᐅᒃ ᐊᒻᒪᓗ ᐅᖃᐅᓯᖅ, “ᐋᑏᖅ”-ᒥᑦ. ᐃᓕᑦᑎᕋᑕᒡᓗᓂ ᐋᑏᖅᒥᑦ.

f .  ᐃᓕᕿᓴᒫᖅ: ᐊᓯᖓᑦᑕᐅᖅ ᓂᐊᖁᖅ ᐊᐅᓚᑎᓪᓗᒍ, “ᐃᓕᕿᓴᒫᖅ”. ᐊᓈᓇᐅᔪᖅ 
ᐅᖃᕐᓗᓂ “ᐃᓕᕿᓴᒫᖅᑐᐊᐱᒃ”, ᐃᓕᕿᑎᒫᕐᓗᒍ ᓂᐊᖁᐃᑦ ᐃᓕᓴᕐᓂᐊᕐᓗᒍ ᓄᑕᕋᓛᖅ 
ᐊᐅᓚᑎᓐᓂᕐᒥᒃ ᓂᐊᖁᖓᓂᑦ ᐃᓕᕿᑕᒫᕐᓗᓂ. ᐃᓚᖏᑦ ᖃᑕᙳᑎᒌᑦ ᐅᖃᖃᑦᑕᖅᑐᑦ, 
ᓅᓅᖅᑐᐊᐱᒃ-ᒥᑦ. ᓄᑕᕋᓛᖅ ᐃᓕᑕᕆᖃᑦᑕᖅᑕᖓ ᐅᖃᐅᓯᖅ. ᐃᑲᔪᖃᑦᑕᖅᑐᖅ ᓄᑕᕋᓛᓂᒃ 
ᐅᖃᕈᖕᓇᖅᓯᕙᓪᓕᐊᓂᕐᒧᑦ ᐃᓕᓴᖅᖢᒋᑦ ᖃᐅᔨᒪᓐᓇᖅᑐᑦ ᐅᖃᐅᓯᕐᓂᑦ ᐊᒻᒪᓗ 
ᓂᑉᓕᐊᓂᕐᓂᑦ ᐊᐅᓚᑉᓗᑎᒃ.

g .  ᐅᖄᐱᖔᖅ: ᐊᒻᒪᑦᑕᐅᖅ ᐊᓯᖓ “ᐅᖄᐱᖔᖅ” – ᐅᖃᐃᑦ ᐊᓂᑎᖦᖢᒍ. ᓇᐅᑯᓗᒃ 
ᐅᖃᑯᓗᖓ? ᓇᐅᒃ ᐅᖃᑯᓗᒃ? ᓄᑕᕋᓛᒥᒃ ᖃᐅᔨᒪᓕᖅᑎᑦᑎᔪᖅ ᐅᖃᖓᓂᑦ, 
ᐊᓂᑎᓪᓗᒍ ᐅᖃᐃᑦ ᐅᖃᕐᓗᑎᓪᓗ, ᐅᖄᐱᖓ ᐅᕝᕙᓘᓐᓃᑦ ᐅᖃᑯᓗᖓ. ᓄᑕᕋᓛᖅ 
ᐃᔾᔪᐊᖅᓯᓂᐊᖅᑐᖅ ᐅᖃᐃᑦ ᐊᓂᑎᒃᑯᖕᓂ.

h .  ᐸᖓᓕᑦᑐᐊᐱᒃ: ᓄᑕᕋᓛᑉ ᐊᒡᒐᖓ ᑎᒍᓗᒍ ᐅᖃᕐᓗᑎᓪᓗ, “ᐸᖓᓕᑦᑐᐊᐱᒃ”. ᐃᓅᑉ ᐊᒡᒐᖓ 
ᐃᓴᖓᑉᓗᒍ ᐃᔾᔪᐊᕐᓗᓂ ᓂᕐᔪᑎᒥᒃ ᐸᖓᓕᒃᑐᒥᑦ. ᓂᕐᔪᑎ ᐸᖓᓕᒃᑎᓪᓗᒍ ᑕᐃᔭᐅᔪᖅ 
“ᐸᖓᓕᑦᑐᖅ” (ᐊᒻᒪᓗ ᐃᓄᒃ ᐅᓪᓚᒃᐸᑦ, “ᐅᓪᓚᒃᑐᖅ”). ᓄᑕᕋᓛᖅ ᖃᐅᔨᒪᓕᖅᐸᓪᓕᐊᑉᓗᓂᐅᒃ 
ᐊᒡᒐᖏᑦ ᐊᒻᒪᓗ ᐅᖃᖅᑕᖓ ᐊᒃᑐᐊᓂᖃᕐᓂᖓᑕ ᐊᐅᓚᓐᓂᕐᓄᑦ, ᑕᐃᒪᓐᓇ 
ᐃᓕᑦᑎᕙᓪᓕᐊᖕᒥᔪᑦ ᐊᐅᓚᑦᑎᓂᕐᒥᒃ ᐊᒡᒐᖏᓐᓂᑦ.

ᓄᑕᕋᓛᓄᑦ ᐃᖕᒥᐅᓯᕆᔭᐅᕙᒃᑐᑐᖃᐃᑦ, 
ᐊᖃᕐᓃᑦ ᐊᒻᒪᓗ ᕿᑎᖕᓂᖅ

6

ᐃᒻᖏᐅᑎᑕᖃᖅᑐᖅ ᖃᓄᑐᐃᓐᓇᖅ ᐅᑭᐅᓕᖕᓄᑦ ᐊᒻᒪᓗ ᐃᓚᐅᔪᑦ ᐃᒻᖏᐅᑏᑦ ᐊᒻᒪᓗ 
ᐊᖃᐅᓰᑦ ᓄᑕᕋᓛᓄᑦ ᐊᒻᒪᓗ ᓱᕈᓯᕐᓄᑦ ᐅᖃᐅᓯᖅᑕᖃᐅᑦᑎᐊᖅᑐᑦ, ᓇᒡᓕᖕᓂᕐᒥᒃ, 
ᑐᑭᖏᓐᓂᒃ, ᐅᓂᑉᑳᓂᒃ, ᐊᒻᒪᓗ ᐱᖅᖁᓯᕐᒥᑦ. ᐊᓈᓇᐅᔪᑦ, ᐊᕐᓇᐃᑦ, ᐊᑖᑕᑦᑎᐊᑦ ᐊᓈᓇᑦᑎᐊᑦ 

ᐃᓐᓇᐅᑉᓗᑎᒃ ᐃᒻᖏᖃᑦᑕᖅᑐᑦ ᓱᕈᓯᖏᓐᓄᑦ ᐊᒻᒪᓗ ᓄᑕᕋᓛᓄᑦ ᐅᑉᓗᒃᑯᑦ ᑕᐃᒪᐅᑎᓪᓗᒋᑦ 

ᐊᔪᙱᑦᑐᑦ ᐊᖑᑏᑦ ᐊᒻᒪᓗ ᓄᑲᑉᐱᐊᕐᔪᐊᑦ ᒪᖃᐃᑎᓪᓗᒋᑦ.

ᕿᐊᓇᖅ ᐃᒻᖏᐅᑎ:
ᖃᖓᑲᓪᓛᓗᖕᒥᑦ ᐱᖅᖁᓯᕆᔭᐅᔪᒥᒃ ᐱᑕᖃᖅᑐᖅ ᓱᕈᓯᕐᒧᑦ ᐃᒻᖏᐅᑎᒥᑦ ᐅᓂᑉᑳᖅᑐᐊᕐᒥᙶᖅᑐᖅ 

ᐱᔾᔪᑎᖃᖅᑐᖅ ᒪᕐᕉᒃ ᓂᕕᐊᖅᓯᐊᖕᓂᑦ ᑕᕆᐅᕐᒥᑦ ᑎᖕᒥᐊᙳᖅᑐᑦ ᑕᐃᔭᐅᑉᓗᑎᒃ “ᐱᑦᓯᐅᓛᖅ”. 

ᑲᒪᒋᔭᖃᓚᐅᖅᑐᑦ ᓄᑕᕋᓛᕐᓂᑦ ᐊᒻᒪᓗ ᐊᒫᖅᖢᓂᔾᔪᒃ ᐊᓈᓇᖏᑦᑕ ᐊᒪᐅᑎᖏᑦ ᐊᑐᖅᖢᒋᑦ. 

ᓄᑕᕋᓛᑦ ᕿᐊᖃᑦᑕᖅᖢᑎᒃ ᐊᓈᓇᖏᓐᓄᐊᕈᒪᑉᓗᑎᒃ. ᒪᕐᕉᒃ ᐊᕐᓈᒃ ᐱᑦᓯᐅᓛᖅ-ᒥᑦ ᐃᒻᖏᖅᖢᒍ 

ᓄᑕᕋᓛᖏᓐᓄᑦ ᓴᐃᒻᒪᖅᓴᖅᖢᒋᑦ. 



ᐃᓄᒃᑎᑐᑦ/ᐃᓄᒃᑐᑦ ᐅᖃᐅᓯᕐᒧᑦ ᐱᓕᕆᐊᖅ – ᐃᓅᖃᑎᒌᑦ 16

“ᐸᐅᖅᑐᖓ” – ᓄᑕᕋᓛᑦ ᑭᓯᒥ ᐃᒻᖏᕐᕕᐅᕙᓚᐅᖏᑦᑐᑦ ᑭᓯᐊᓂ ᓇᑉᒍᐊᖏᑦ ᐊᐅᓚᓐᓂᖅ 
ᐊᔪᕈᖕᓃᓚᐅᖅᑕᖏᑦ ᐃᓄᖕᒧᑦ ᑎᒍᒥᐊᖅᑕᐅᑎᓪᓗᒋᑦ. ᐆᒃᑑᑎᐅᔪᖅ, “ᐸᐅᖅᑐᖓ” – ᖃᔭᕐᒦᑎᓪᓗᖓ. 
ᓄᑕᕋᓛᖅ ᐃᒃᓯᕙᑉᓗᓂ ᐃᓅᑉ ᓵᖓᓂᑦ, ᐊᒻᒪᓗ ᐃᒻᖏᐅᑎ ᐃᒻᖏᖅᑕᐅᑉᓗᓂ, ᑕᓕᖏᑦ 
ᐃᓴᖓᑎᑕᐅᑉᓗᑎᒃ ᐸᕈᖅᑐᑎᑐᑦ ᖃᔭᕐᒦᓪᓗᑎᒃ, “ᐸᐅᖅᑐᖓ” – ᐸᕈᖅᑎᓪᓗᖓ, ᐊᓯᖏᑦ 
ᐆᒃᑐᕋᖅᑕᐅᑉᓗᑎᒃ. ᐃᒻᖏᐅᑎ ᐃᒻᖏᖅᑕᐅᒐᔪᓚᐅᖅᑐᖅ ᐊᖑᑎᑯᓗᖕᓄᑦ ᓄᑕᕋᓛᓄᑦ ᐃᓐᓇᕈᕈᑎᒃ 
ᖃᔭᖅᑐᓛᖅᑐᓄᑦ ᒪᖃᐃᓐᓂᐊᕐᓗᑎᒃ ᐊᒻᒪᓗ ᐃᖏᕐᕋᔭᒍᑎᒋᓗᒍ.

ᐊᒡᒐᒃᐱᑦ ᐃᓚᖓ ᐅᕝᕙᓘᓐᓃᑦ ᑯᑉᓗ – ᑎᒍᓗᒍ ᐊᒡᒐᖓᑕ ᐃᓚᖓ ᓲᕐᓗ ᑎᑭᖓ ᐅᕝᕙᓘᓐᓃᑦ 
ᑯᑉᓗᖓ ᓄᑕᕋᓛᑉ ᐅᖃᕐᓗᑎᓪᓗ, ᓇᐅᒃ ᑯᓪᓗᖁᑎᐊᐱᒐ ᓇᐅᓕ ᑎᑭᖁᑎᐊᐱᒐ?  ᕿᑎᖅᑎᖁᑎᐊᐱᒐ 
/ ᕿᑎᖅᑎᖅ, ᒥᑭᓕᒐᖁᑎᐊᐱᒐ / ᒥᑭᓕᕋᖅ, ᐃᕿᖅᖁᖁᑎᐊᐱᒐ /ᐃᕿᖅᖁᖅ, 
ᓇᐅᓕ ᐊᒡᒐᖁᑎᐊᐱᒐ? – ᐊᒡᒐᑦ) ᐊᑕᐅᓯᕐᒥᒃ ᐊᒡᒐᑉᑎᓐᓃᑦᑐᒥᒃ ᐱᔾᔪᑎᖃᖅᑐᖅ ᓲᕐᓗ 
ᑎᑭᖅ, ᓇᓗᓇᖅᓯᔾᔮᙱᒻᒪᑦ.  

ᐊᓯᖏᑦ ᖃᑕᙳᑎᒋᔭᐅᔪᑦ ᐅᕝᕙᓘᓐᓃᑦ ᐱᖃᓐᓈᕆᔭᐅᔪᑦ ᓄᑕᕋᓛᓕᕆᔪᖕᓇᖅᑐᑦ ᐊᒻᒪᓗ 
ᐃᑲᔪᕐᓗᑎᒃ ᓄᑕᕋᓛᕐᒥᒃ ᐅᖃᐅᓯᓄᑦ ᖃᓄᐃᓕᐅᖃᑎᒋᓗᒋᑦ. ᑕᐃᔭᐅᔪᖅ ᓂᓪᓕᐅᔾᔪᕋᕐᓂᖅ – 
ᕿᑭᖅᑖᓘᑉ ᓂᒋᐊᓂᑦ  ᐃᓄᒃᑎᑑᖅᑐᖅ, ᑐᑭᖃᖅᑐᖅ ᓇᓗᓇᐃᖅᓯᓗᓂ ᐅᖃᐅᓯᑐᐃᓐᓇᒃᑯᑦ 
ᐅᖃᕐᓂᒃᑯᓪᓘᓐᓃᑦ, ᐃᓚᒋᔭᐅᔪᒧᑦ ᑕᐃᒎᓯᒥᑦ ᐅᕝᕙᓘᓐᓃᑦ ᓱᓇᑐᐃᓐᓇᒥᒃ ᐅᖃᐅᓯᒥᑦ. ᓱᕈᓯᕐᒧᑦ 
ᖃᓄᑐᐃᓐᓇᖅ ᐅᑭᐅᓕᖕᒨᔪᖕᓇᖅᑐᖅ. ᐃᓐᓇᖅ ᓇᓪᓕᒍᓱᖕᓂᖃᖃᑦᑕᖅᑐᖅ ᐃᓚᖓᑕ ᓄᑕᕋᖓᓄᑦ. 
ᓄᑕᕋᓛᒧᑦ, ᑯᓂᒃᑕᐅᑉᓗᓂ. ᐃᓛᓐᓂᒃᑯᑦ ᓄᑕᕋᓛᖅ ᐊᑦᑎᖅᑕᐅᓯᒪᖕᒪᑦ ᐃᓄᖕᒥᑦ ᐊᒻᒪᓗ ᐃᓚᒋᔭᐅᔪᖅ 
ᐊᒃᑐᐊᓂᖃᖅᖢᓂ ᐊᑦᑎᖅᑕᐅᔪᒥᒃ. ᓂᓪᓕᐅᔾᔪᕋᕐᓂᖅ ᐃᓅᖃᑎᒌᖕᓂᐅᔪᖅ, ᑐᙵᓱᒃᑎᑦᑎᔪᖅ ᐊᒻᒪᓗ 
ᓇᓗᓇᐃᖅᓯᔪᖅ ᐃᓅᖃᑎᖏᓐᓂᑦ. ᐃᓅᖃᑎᒌᑦ ᑐᑭᖃᖅᑐᖅ “ᐃᓄᐃᑦ ᑲᑎᒪᔪᑦ”

“ᓇᔭᖓᔭᖔ” – ᐱᓱᒋᐅᖅᑐᑯᓗᒃ ᓱᕈᓯᖅ ᐅᕝᕙᓘᓐᓃᑦ ᓱᕈᓯᕐᒥᑦ ᕿᓄᔪᖃᓕᖅᐸᑦ ᐊᒻᒪᓗ 
ᕿᐊᖓᑕᒡᓗᓂ, ᐃᓛᓐᓂᒃᑯᑦ ᐃᓄᖕᒧᑦ ᐃᑎᒐᖏᑦ ᑎᒍᔭᐅᓗᑎᒃ ᐊᒻᒪᓗ ᐳᑐᒍᖏᑦ ᐊᒡᒐᖏᓐᓄᑦ 
ᐊᕕᒃᖢᒋᑦ, ᐊᑕᐅᓯᕐᒥᑦ ᐃᑎᒐᖓᓃᑦᑐᒥᑦ ᐱᓗᓂ, ᐊᐅᓚᑎᓪᓗᒍ ᐊᔭᒃᖢᒋᑦ ᒪᕐᕉᒃ ᓴᓂᐊᓃᑦᑐᑦ ᐊᒻᒪᓗ 
ᐃᒻᖏᓕᖅᖢᓂ, “ᒥᐊᓕ, ᕿᐊᑦᑕ-ᓂᐊᕐ-ᒪ-ᖔᖅ, ᓇᔭ-ᖓ-ᔭ-ᖔ” ᐃᑎᒐᖓᓃᑦᑐᖅ ᐊᐅᓚᓕᖅᖢᓂ. 

ᐊᓈᓇᕕᑦ ᓴᓂᐊᓂ  
ᐃᔨᕈᒍᓂᒎᖅ ᐊᐃᓛᕐᒫᑎᑦ,  
ᕿᐊᓇᒃ

ᕿᐊᖏᓕᕆᑦ ᐊᑖᑕᕕᑦ ᓴᓂᐊᓂ 
ᐃᔨᕈᒍᓂᒎᖅ ᐊᐃᓛᕐᒫᑎᑦ,  
ᕿᐊᓇᒃ

ᐃᔨᖅᐸᑦ ᓴᓂᐊᓂᑦ ᐊᓈᓇᕕᑦ ᐃᓕᖕᓂᑦ 
ᐊᐃᒃᓯᕐᓂᐊᖅᑐᖅ

ᐃᔨᖅᐸᑦ ᓴᓂᐊᓂᑦ ᐊᑖᑕᕕᑦ ᐃᓕᖕᓂᑦ 
ᐊᐃᒃᓯᕐᓂᐊᖅᑐᖅ ᕿᐊᖏᓕᕆᑦ

6 ᓄᑕᕋᓛᓄᑦ ᐃᖕᒥᐅᓯᕆᔭᐅᕙᒃᑐᑐᖃᐃᑦ, ᐊᖃᕐᓃᑦ ᐊᒻᒪᓗ ᕿᑎᖕᓂᖅ

ᐃᓄᒃ ᕿᓄᓂᖓᓂᒃ ᐃᓱᒪᔪᖕᓃᖅᑎᑦᑎᓇᓱᒃᑐᖅ ᓱᕈᓯᕐᒥᑦ 
ᐃᒡᓚᖅᑎᖦᖢᓂᐅᒃ. ᐃᒻᖏᐅᑎ ᑐᑭᖃᖅᑐᖅ, “ᑕᑯᑕ 
*ᒥᐊᓕ ᕿᐊᓂᐊᕐᒪᖔᑦ, ᐅᓇ ᐊᐅᓚᑎᓪᓚᒍ.” ᓇᔭᖓᖅᑐᖅ 
ᑐᑭᖃᖅᑐᖅ, ᓂᐊᖁᐊ ᐊᐅᓚᔪᖅ (ᓯᓂᓕᖅᐸᓪᓕᐊᓕᕌᖓᑦ 
ᐅᐃᕐᖓᖅᖢᓂ). ᐃᑎᒐᖓᑕ ᐃᓚᖓ ᐊᐅᓚᒃᐸᑦ, 
ᐱᔾᔪᑎᖃᖅᑐᖅ ᓂᐊᖁᖓ ᐊᐅᓚᔪᖅ ᐊᒻᒪᓗ 
ᕿᓯᐊᔪᑯᓗᖕᒥᑦ ᓱᕈᓯᕐᒥᑦ.

ᓇᐅᓕ – ᓇᐅᓪᓕ *ᑎᒥ/ᓂᐊᖁᖅ ᐃᓚᖓ? 
ᓄᑕᕋᓛᖅ ᐃᓕᑕᖅᓯᖃᑦᑕᓕᖅᐸᑦ ᐅᖃᖅᑕᐅᔪᓂᒃ, 
ᕿᑎᖃᑎᒋᔪᖕᓇᖅᑕᐃᑦ ᐅᖃᐅᓯᕐᓄᑦ ᕿᑎᒍᓯᕐᓂᑦ 
ᐊᑐᕐᓗᒋᑦ ᓂᐊᖂᑉ ᐅᕝᕙᓘᓐᓃᑦ ᑎᒥᐅᑉ ᐃᓚᖏᑦ ᑭᓯᐊᓂ ᐊᒥᓱᙳᖅᐸᓪᓕᐊᓗᒋᑦ 
ᐃᓕᓯᒪᓕᖅᑎᓪᓗᒋᑦ ᐅᖃᐅᓯᕐᓂᑦ.  “ᓇᐅᓕ ᓂᐊᖁᖅ? ᓇᐅᑯᓗᒡᓕ ᐃᔨ? ᓇᐅᑕᐃᒪ ᐳᑐᒍᑯᓗᖓ?”

ᓂᐊᖁᖅ niaquq ᓄᔭᐃᑦ nujait

ᐃᔨ iji ᐃᓯᒐᐃᑦ isigait

ᓯᐅᑎ siuti ᐳᑐᒍᖅ putuguq

ᖃᓂᖅ qaniq ᖃᓚᓯᖅ qalasiq

ᕿᖓᖅ qingaq ᐅᓗᐊᖅ uluaq

“ᐊᑐᖅᑕᐅᕙᒃᑐᑐᖃᓂᒃ” ᓱᕈᓯᓄᑦ ᐃᒻᒥᖏᐅᑎᑕᖃᐅᖅᑐᖅ ᐊᒻᒪᓗ ᐊᖃᐅᓯᓂᒃ ᐊᑐᖅᑕᐅᓲᓂᒃ ᐃᓄᐃᑦ 
ᓄᓇᖓᓂᑦ. ᐃᓚᖏᑦ ᐃᓂᑉᑳᖅᑐᐊᓃᑦᑐᑦ ᐊᒻᒪᓗ ᐅᓂᑉᑳᓂᑦ. ᐃᒻᖑᐅᑎᑕᖃᐅᖅᑐᖅ ᕿᑎᒍᑎᓄᑦ 
ᐃᓚᐅᔪᓂᒃ ᕿᑎᖅᑕᐅᕙᓚᐅᖅᑐᓄᑦ. ᐅᖃᐅᓯᖅ ᐊᒻᒪᓗ ᐃᒻᖏᐅᑎᒦᑦᑐᑦ ᐃᓄᐃᑦ ᐃᓅᓯᖓᓐᓂᑦ 
ᐱᔾᔪᑎᖃᖅᑐᑦ, ᐊᒃᑐᐊᓂᖃᖅᑐᑦ ᓄᓇᒧᑦ, ᑕᕆᐅᕐᒧᑦ, ᓂᕐᔪᑎᓄᑦ, ᒪᖃᐃᓐᓂᕐᒧᑦ, ᐊᓐᓄᕌᓄᑦ, 
ᐊᒻᒪᓗ ᐊᑐᖅᑕᐅᕙᒃᑐᓄᑦ. 

ᓴᐃᒻᒪᖅᓴᐅᑎ – ᐊᖃᖅᑐᑦ ᐊᒻᒪᓗ ᐃᒻᖏᐅᑏᑦ ᐊᑐᖅᑕᐅᖃᑦᑕᓚᐅᖅᑐᑦ ᐅᑉᓗᑭᓪᓕᑎᑦᑎᑉᓗᑎᒃ 
ᐅᕝᕙᓘᓐᓃᑦ ᕿᓄᒃᐸᑦ ᓱᕈᓯᖅ, ᕿᐊᒃᐸᓪᓘᓐᓃᑦ ᐅᕝᕙᓘᓐᓃᑦ ᖁᕕᐊᓱᙱᑲᑕᒃᐸᑦ. ᓄᑕᕋᓛᑦ ᐊᒻᒪᓗ 
ᓱᕈᓰᑦ ᕿᓄᐃᓐᓈᓗᒃᑎᑕᐅᑦᑕᐃᓕᕙᓚᐅᖅᑐᑦ. ᐊᒃᓱᓗᐊᖅ ᓱᐊᒃᑕᐅᖁᔭᐅᕙᓚᐅᖏᒻᒥᔪᑦ. ᒪᒃᑯᓗᐊᕐᒪᑕ 
ᑐᑭᓯᓂᐊᕐᓗᑎᒃ ᐊᒻᒪᓗ ᐱᑦᑕᐅᖏᑦᑐᒥᒃ ᐱᖅᖁᓯᕐᒥᒃ ᐃᓕᑦᑎᖔᕈᖕᓇᖅᖢᓂ ᐊᒃᓱᓗᐊᖅ ᑕᒡᕗᖓᓗ 
ᓱᐊᒃᑕᐅᒃᐸᑦ. ᓱᕈᓯᕐᓄᑦ ᐃᒻᖏᖅᑕᐅᕙᓚᐅᖅᑐᑦ ᐊᒻᒪᓗ ᐊᖃᐅᓰᑦ (ᐅᑭᐅᖅᖁᖅᑐᓂᖅᓴᐃᑦ ᓱᕈᓰᑦ) – 

•	 ᓇᐃᑦᑐᖅ ᐃᒻᖏᐅᑎ ᖁᐸᓄᐊᕐᒥᑦ ᐃᒻᖏᐅᑎᖃᖅᑐᖅ ᐊᒻᒪᓗ ᖃᑕᙳᑎᖏᓐᓂᑦ 
ᐊᑐᖅᑕᐅᕙᓚᐅᖅᑐᖅ ᕿᑭᖅᑖᓘᑉ ᓂᒋᐊᓂᑦ ᑕᐃᔭᐅᔪᖅ “ᖁᐸᓄᐊᕌᐱᒃ”. – ᐊᓈᓇᐅᔪᖅ 
ᖁᐸᓄᐊᖅ ᐅᑉᓗᖃᖅᑐᖅ ᐅᑉᓗᖓᓄᙵᐅᑉᓗᓂ, ᐅᑉᓗᖓᓄᐊᕐᒪᑦ, ᐅᕐᕈᑉᓗᓂ ᐊᒻᒪᓗ 

ᐅᐃᖓ ᐃᕆᐊᓪᓚᒃᖢᓂ, ᐊᒻᒪᓗ ᐱᐊᓛᖏᑦ ᓂᐊᖁᖏᑦ ᑲᓱᒃᖢᑎᒃ. ᑎᑕᒃᑐᖅ ᐊᒻᒪᓗ 
ᐱᔾᔪᖓᓂᒃ ᐅᖃᐅᓯᕐᒦᑦᑐᓂᒃ:

ᖁᐸᓄᐊᕌᐱᒃ, ᐅᓪᓗᓴᖅᑐᕌᐱᒃ

ᐅᓪᓗᕆᐊᕐᒥᓄᒡᒎᖅ ᐃᓯᕆᐊᕋᒥᒡᒎᖅ,

ᓇᐱᑲᙳᐊᐱᑉᐳᖅ!

ᐅᐃᕌᐱᐊᒎᖅ ᕿᐊᓯᙳᐊᐱᑉᐳᖅ!

ᕿᑐᙶᐱᖏᒡᒎᖅ ᐊᕚᓪᓚᒍᑎᙳᐊᐱᑉᐴᒃ!

•	 ᐃᒡᓗᑭᑖᕐᓂᕐᒧᑦ ᐃᒻᖏᐅᑏᑦ: ᐊᔾᔨᒌᙱᑦᑐᓂᒃ ᐃᒻᖏᐅᑎᑕᖃᐅᖅᑐᖅ “ᖁᓗᑉᐹᔫᓰ” ᒪᓕᒃᖢᒋᑦ 
ᐅᖃᕈᓯᕆᔭᐅᔪᑦ. ᑐᑭᖅᖃᐅᑕᐅᒋᔭᖓ ᐃᒻᖏᐅᑎᐅᑉ ᐱᔾᔪᑎᖃᖅᑐᖅ ᕿᓰᒃ ᑲᒦᖕᓂᑦ, ᑲᒥᒃ.

•	 ᐊᒃᖢᓈᓄᑦ ᐃᒻᖏᐅᑏᑦ: ᐱᑎᑦᓯᒫ ᐊᒃᖢᓈᓄᑦ ᕿᑎᒍᓰᑦ ᕿᓚᒃᓯᒪᑉᓗᒍ ᐊᒃᖢᓈᖅ 
ᐃᑎᒐᒧᐊᖅᖢᒍ ᐊᒻᒪᓗ ᕿᐱᑎᓪᓗᒍ ᐃᒻᖏᕐᓗᑎᒃ ᐊᒻᒪᓗ ᐊᒃᖢᓈᒧᑦ ᐃᑎᒐᒃ 
ᐊᕙᓗᕝᕕᒋᒃᑲᓐᓂᕐᓗᓂ ᐱᖃᑖᒎᖔᕐᓗᒍ ᐊᒻᒪᓗ ᐃᒻᖏᐅᑎ ᐃᒻᖏᐊᓂᒡᓗᒍ. 
ᕿᐱᑎᓪᓗᒍ ᐊᒻᒪᓗ ᕿᐱᖓᔪᖕᓃᕐᓗᒍ ᐃᒻᖏᐅᑎ ᐃᒻᖏᖅᑕᐅᑎᓪᓗᒍ ᐊᒃᖢᓈᖅ 
ᕿᐱᖓᔪᖕᓃᖅᑎᑦᑎᐊᕐᓗᒍ ᐃᒻᖏᐊᓂᒡᓗᑎᓪᓗ. ᐊᑎᖓ ᐃᒻᒥᐅᑎᐅᑉ ᐱᔾᔪᑎᖃᖅᑐᖅ 
ᐱᑎᒃᓯᑕᕐᒥᑦ. ᐃᒻᖏᖅᑕᐅᔪᖅ ᕿᑉᓕᖅᑑᔭᒦᑦᑐᖅ ᐊᒻᒪᓗ ᓱᕈᓯᓄᑦ ᐃᒻᖏᐅᑎᓂᑦ ᒪᓂᒪᔪᖅ 
ᐱᕈᕐᕕᖕᒥᑦ ᐃᖃᓗᖕᓂᑦ.

•	 ᐃᔨᕌᕐᓂᕐᒧᑦ ᐃᒻᖏᐅᑎ: ᐃᓄᐃᑦ ᓱᕈᓰᑦ ᕿᑎᖃᑦᑕᖅᑐᑐᖃᐅᔪᑦ ᐃᔨᕌᖅᖢᑎᒃ ᐊᑕᐅᑦᑎᒃᑯᑦ 
ᐃᒻᖏᖅᖢᒍ ᐃᒻᖏᐅᑎ. ᕿᑎᒃᑕᐅᕙᒃᑐᖅ ᕿᑭᖅᑖᓘᑉ ᓂᒋᐊᓂᑦ  ᐊᒻᒪᓗ ᓄᓇᕕᖕᒥᑦ. 
ᐊᓯᖏᓐᓂᑦ ᐃᓄᐃᑦ ᓄᓇᖓᓂᑦ ᕿᑎᒃᑕᐅᕙᓚᐅᖅᑐᒃᓴᐅᔪᖅ. ᓱᕈᓰᑦ ᐊᖕᒪᓗᖅᓯᑉᓗᑎᒃ ᑕᓕᖏᑦ 
ᖃᓂᑖᓃᑦᑐᑉ ᑐᐃᖓᓄᑦ ᐊᒃᑐᐊᑉᓗᒍ ᑲᑎᖦᖢᑎᒃ ᐅᑯᖓᑉᓗᑎᒃ ᐊᑕᐅᑦᑎᒃᑯᑦ ᐃᒻᖏᖅᑕᐅᑉᓗᓂ. 
ᐊᑕᐅᓯᖅ ᓱᕈᓯᖅ ᐅᓪᓚᓯᑉᓗᓂ ᐃᔨᖅᖢᓂᓗ ᐃᒻᖏᖅᑕᐅᑎᓪᓗᒍ ᐊᒻᒪᓗ ᐃᒻᖏᐊᓂᒃᐸᑕ, 
ᐃᒻᖏᖅᖃᐅᔪᑦ ᓱᕈᓯᕐᒥᑦ ᕿᓂᓕᖅᖢᑎᒃ. ᐊᒥᓲᒃᐸᑕ ᓱᕈᓰᑦ, ᐊᕕᒃᖢᑎᒃ ᒪᕐᕉᓕᖅᖢᒋᑦ. ᓱᕈᓰᑦ 
ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ ᐃᓅᓕᖅᑐᑦ ᐊᑕᐅᓯᕐᒥᑦ ᑲᑎᕐᒪᑉᓗᑎᒃ ᐱᖃᑎᖏᑦ ᐃᓅᓚᐅᖅᑐᑦ 
ᐅᑭᐊᒃᓵᒃᑯᑦ ᐊᒻᒪᓗ ᐅᑭᐅᒃᑯᑦ, ᐱᖃᑖᓃᖦᖢᑎᒃ. ᓱᕈᓰᑦ ᕿᑎᒃᑕᐅᔪᖅ ᓇᐃᓐᓂᖅᓴᐅᖁᒃᐸᔾᔪᒃ, 
ᓇᐃᓐᓂᖅᓴᒥᒃ ᐃᒻᖏᖃᑦᑕᖅᖢᑎᒃ “ᐅᖂᑖ” ᐃᒻᖏᐅᑎᒥᑦ.

6 Traditional baby songs, chants and play

ᐱᕙᓪᓕᐊᓂᖓ ᐅᖃᓪᓚᖕᓂᐅᑉ

7

ᓱᕈᓯᖅ ᐅᖃᕈᖕᓇᖅᓯᕙᓪᓕᐊᓕᓵᖅᐸᑦ, ᓱᕈᓯᕐᒥᑦ ᑐᓴᖅᑕᐅᔪᖅ ᐃᔾᔪᐊᖅᑕᐅᖃᑦᑕᖅᖢᓂ 
ᐊᒻᒪᓗ ᐊᓯᖏᓐᓂᑦ ᑐᓵᔭᐅᔪᓂᒃ. ᐅᖃᐅᓰᑦ ᐊᒻᒪᓗ ᐅᖃᖅᑕᐅᔪᑦ ᐃᓕᑕᐅᒐᔪᒃᑐᑦ 
ᐊᑕᐅᓯᐅᔪᒥᒃ ᑐᑭᖃᖅᑎᖦᖢᒍ. ᓄᑕᕋᓛᒧᑦ ᐅᖃᐅᓰᑦ ᓯᕗᓪᓕᖅᐹᖑᑉᓗᑎᒃ 
ᐅᖃᖃᖅᑕᖏᑦ ᐊᑐᖅᑕᐅᒐᔪᖕᒪᑕ ᐱᓱᒋᐅᖅᑐᑯᓗᖕᓄᑦ. ᐃᓕᑦᑎᒍᑎᒃ ᐅᖃᓪᓚᖕᓂᕐᒧᑦ ᐊᒻᒪᓗ 
ᓇᓗᓇᐃᖅᖢᒋᑦ ᓇᒡᓕᒋᔭᖏᓐᓄᑦ, ᐃᓕᑕᖅᓯᓕᖃᑦᑕᖅᑐᑦ “ᐊᑎᕐᓂᑦ” ᐃᓚᒌᓄᑦ ᑕᐃᒎᓰᑦ 
ᐊᑐᖅᑕᐅᖃᑦᑕᖅᑐᑦ ᓇᓪᓕᒋᔭᖏᓐᓄᑦ. ᐊᓈᓇ, ᐊᑖᑕ ᐊᓯᖏᓪᓗ ᖃᓂᑕᖏᑦ ᖃᑕᙳᑎᖏᓐᓄᑦ 
ᐃᓚᒌᖕᓂᖏᓪᓗ ᐊᑦᑎᖅᑕᐅᓯᒪᒃᐸᑕ. 

ᓄᑕᕋᓛᑦ ᖃᐅᔨᒪᓕᖃᑦᑕᖅᑐᑦ ᐊᒪᐅᑎᒥᒃ ᐊᓂᓂᐊᕐᓗᑎᒃ ᐊᒻᒪᓗ ᐃᓕᑕᕆᑉᓗᒍ ᐅᖃᖅᑕᐅᒃᐸᑦ, 
“ᐊᒫᖅ-” -ᐊᒫᖅᑕᐅᓂᐊᕐᓗᓂ. ᐊᖏᔪᖅᖄᖑᔪᖅ ᐃᓚᒋᔭᐅᔪᕐᓘᓐᓃᑦ ᐊᒫᖅᑐᖅ ᓄᑕᕋᓛᕐᒥᑦ 
ᐅᖃᖃᑦᑕᖅᑐᑦ ᓄᑕᕋᓛᖅ ᑎᒍᒍᓂᔾᔪᒃ ᐊᒫᖅᖢᒍᓗ. 

12-ᓂᑦ 18-ᓄᑦ ᑕᖅᕿᓖᑦ, ᓄᑕᕋᓛᖅ ᐃᓕᑦᑎᕙᓪᓕᐊᓕᖅᑎᓪᓗᒍ ᐅᖃᕆᐅᖅᓴᓂᕐᒥᒃ, ᐱᒋᐊᕐᓂᖏᑦ 
ᐊᑏᑦ ᐅᕝᕙᓘᓐᓃᑦ ᐅᖃᐅᓰᑦ ᐱᑕᖃᖃᑦᑕᙱᑦᑐᑦ ᓲᕐᓗ “ᓈᓇ ᐊᓈᓇᒧᑦ, ᑖᑕ ᐊᑖᑕᒧᑦ, ᐹᐸ  
ᐊᐹᐸᒧᑦ (ᓄᑕᕋᓛᕐᒧᑦ ᐅᖃᐅᓯᖅ ᓂᕿᒧᑦ), ᒫᖅ ᐊᒫᖅᒧᑦ (ᓄᑕᕋᓛᖅ ᐊᒫᕐᓂᐊᕐᓗᒍ ᐊᒪᐅᑎᒧᑦ), 

ᑖ ᐃᑦᑖᖅᒧᑦ (ᓄᑕᕋᓛᕐᒧᑦ ᐅᖃᐅᓯᖅ ᓯᓚᒧᑦ). ᐃᒡᕕᑦ ᐅᕝᕙᓘᓐᓃᑦ ᐃᕝᕕᑦ ᐅᖃᖅᑕᐅᔪᖕᓇᖅᑐᖅ 
“ᕖᑦ ᐅᕝᕙᓘᓐᓃᑦ ᐱᑦ” ᑐᑭᖃᖅᑐᖅ ᐃᓕᖕᓂᑦ ᐱᔪᖅ. ᓱᕈᓯᖅ ᐃᓕᑦᑎᕋᑕᖕᓂᐊᖅᑐᖅ 
ᐅᖃᕈᖕᓇᖅᓯᓗᒃᑖᕐᓗᒍ ᐅᕝᕙᓘᓐᓃᑦ ᐅᖃᖅᑕᐅᔪᓗᒃᑖᕐᒥᒃ ᐃᓕᑦᑎᕙᓪᓕᐊᑎᓪᓗᒋᑦ 
ᐅᖃᑦᑎᐊᕐᓂᐊᕐᓗᒋᑦ ᐅᖃᐅᓰᑦ. ᓂᐱᖃᕐᓂᐅᔪᑦ ᐅᖃᖅᑕᐅᖃᑦᑕᖅᑐᑦ ᐃᓗᕙᓯᖕᓂᖓᓂᑦ 
ᖃᓂᐅᑉ ᐊᒻᒪᓗ ᑐᓄᐊᓂᑦ ᖃᓂᐅᑉ ᐅᖃᕐᒧᑦ ᐊᔪᕐᓇᙱᓐᓂᖅᓴᐅᖃᑦᑕᖅᑐᑦ ᓱᕈᓯᕐᓄᑦ 
ᐃᓕᑦᑎᕙᓪᓕᐊᓕᖅᑎᓪᓗᒋᑦ ᖃᓂᖓᑦ ᖃᓄᐃᓕᐅᖅᑎᓐᓂᐊᕐᓗᒍ ᐊᒻᒪᓗ ᑲᑎᑎᓪᓗᒋᑦ ᓂᐱᖃᕐᓂᖏᑦ 
ᖃᕆᑕᖏᓐᓄᑦ. ᐃᓚᖏᑦ ᓂᐱᖃᕐᓃᑦ ᐊᔪᕐᓇᙱᓐᓂᖅᓴᐅᔪᑦ ᐃᓚᖏᓐᓄᑦ ᓄᑕᕋᓛᓄᑦ.

ᐊᓈᓇᐅᔪᑦ ᐊᒻᒪᓗ ᖃᓂᓛᖑᔪᑦ ᓄᑕᕋᓛᒧᑦ “ᑐᑭᓯᐊᓂᖅᓴᐅᒐᔪᒃᑐᑦ” ᓱᕈᓯᖅ ᓂᑉᓕᐊᓂᕆᔭᖏᓐᓂᑦ. 
ᓇᒡᓕᒋᑉᓗᒍ ᐊᒻᒪᓗ ᑯᓂᒃᓴᖅᖢᒍ ᓱᕈᓯᖅ ᐱᒋᐊᖅᑎᑦᑎᓂᐊᖅᑐᖅ ᐅᖃᓪᓚᒋᐅᖅᓴᓕᓵᖅᑎᓪᓗᒋᑦ 
ᐊᒻᒪᓗ ᐅᖃᓪᓚᒃᐸᓪᓕᐊᓂᖏᓐᓄᑦ.

ᑐᑭᖏᑦ ᐅᖃᐅᓰᑦ ᐊᒻᒪᓗ ᐅᖃᐅᓯᖅ ᑐᑭᓯᓐᓇᖅᓯᖃᑦᑕᖅᑐᑦ ᓄᑕᕋᓛᒧᑦ ᖃᐅᑕᒫᑦ 
ᖃᓄᐃᓕᐅᕐᓂᖃᖅᑎᓪᓗᒋᑦ ᓄᑕᕋᓛᑉ ᐊᑐᖅᐸᒃᑕᖏᓐᓂᑦ; ᓂᕆᑎᓪᓗᒋᑦ, ᐊᒫᒪᒃᑎᓪᓗᒋᑦ 
ᐃᒻᒧᒃᑐᖅᑎᓪᓗᒋᓪᓘᓐᓃᑦ, ᖃᓂᒋᓛᖏᑦᑕ ᖃᑕᙳᑎᖏᑦ ᐊᑎᖏᑦ, ᐄ, ᐋᒃᑲ, ᓇᓃᓐᓂᕋᐃᔪᑦ ᐅᖃᐅᓰᑦ 
– ᐅᓇ, ᑖᓐᓇ, ᑐᒃᓯᕋᕐᓃᑦ ᐅᕝᕙᓘᓐᓃᑦ ᐱᖁᔨᔪᑦ – ᖃᐃᒍᒃ/ᖃᐃᓕᒃ, ᐃᖏᓪᓗᑎᑦ, ᐊᖅᖃᕆᑦ, ᑑᑖ 
ᓄᑕᕋᓛᕐᒧᑦ ᐅᖃᐅᓯᖅ ᓯᓂᖕᓂᕐᒧᑦ. 

ᐊᓈᓇᐅᔪᖅ ᐅᕝᕙᓘᓐᓃᑦ ᐸᐃᕆᔪᖅ(ᑦ) ᖃᐅᑕᒫᑦ ᐅᖃᓪᓚᖕᓂᖅᓴᐅᖃᑦᑕᓕᖅᐸᑕ ᓄᑕᕋᓛᒧᑦ, 
ᓄᑕᕋᓛᒧᑦ ᐊᔪᕐᓇᙱᓐᓂᖅᓴᐅᔪᖅ ᐅᖃᓪᓚᒋᐅᖅᓴᓂᕐᒧᑦ. ᖃᐅᑕᒫᑦ ᑐᓵᖃᑦᑕᙱᑉᐸᔾᔪᒃ ᐃᓄᒃᑎᑐᑦ 
ᐅᖃᓪᓚᒃᑕᐅᑎᓪᓗᒍ ᐅᖃᓪᓚᒃᑐᓂᑦ, ᐃᓕᓐᓂᐊᖏᑕᖓᑦ. ᓱᕈᓯᖅ ᐃᓕᑦᑎᖃᑦᑕᖅᑐᖅ ᓂᑉᓕᐊᓃᑦ 
ᑐᓴᕐᓗᒋᑦ ᑐᑭᓯᓂᐊᕐᓗᓂ ᐊᒻᒪᓗ ᐅᖃᐅᓯᐅᑉ ᖃᓄᐃᓕᐅᕐᓂᖏᑦ ᐊᒻᒪᓗ ᑐᑭᖏᑦ ᐅᖃᓪᓚᒃᑎᓪᓗᒋᑦ 
ᐊᒻᒪᓗ ᐅᖃᖅᑕᐅᓂᖏᓐᓄᑦ ᐊᒻᒪᓗ ᒪᓕᒐᐅᔪᑦ ᐅᖃᐅᓯᕐᒥᑦ. 

ᓂᐱᖃᕐᓂᖅ ᐃᓇᖐᓃᑦ 
ᓱᕈᓯᖅ ᐃᓕᑦᑎᒍᓂ ᐃᓄᒃᑎᑐᑦ ᐅᖃᓪᓚᖕᓂᕐᒥᒃ, ᖃᓂᖏᑦ, ᐅᖃᖏᑦ, ᑐᓵᓂᖓ ᐊᒻᒪᓗ ᓂᐲᑦ 
ᐃᓕᑦᑎᖃᑦᑕᖅᑐᑦ ᓇᓚᐅᑦᑎᔪᓂᒃ ᓂᑉᓕᐊᓂᕐᒥᒃ ᐊᒻᒪᓗ ᐱᔪᓂᒃ ᑐᑭᖏᓐᓄᑦ ᐅᕝᕙᓘᓐᓃᑦ 
ᐱᔾᔪᑕᐅᓂᖓ ᐅᖃᓪᓚᖕᓂᕐᒧᑦ. ᓯᕗᓪᓕᖅᐹᒥᑦ, ᓱᕈᓯᖅ ᐊᓯᐊᓂᒃ ᓂᑉᓕᐊᔪᖕᓇᖅᑐᖅ ᐊᔾᔨᕐᓚᖏᓐᓂᑦ 
ᓂᑉᓕᖅᑕᐅᔪᓂᒃ ᖃᓂᑕᒋᔭᖏᓐᓄᑦ. ᐆᒃᑑᑏᑦ ᐊᓯᖏᓐᓂᒃ ᓂᑉᓕᐊᓂᕐᓄᑦ; ᐊᐹᐸ, ᐊᒫᒪ – ᐊᐹᐸ, 
ᐊᓈᓇ – ᐊᑖᑕ ᐱᖃᑖᒍᖔᕐᓘᓐᓃᑦ. ᐃᓚᖏᑦ ᐅᖃᐅᓯᓄᑦ ᓂᑉᓕᐊᓃᑦ ᐊᑐᖅᖢᒋᑦ ᕿᖓᒃᑯᑦ 
ᓲᕐᓗ ᐅᓇ, ᓂ, ᓄ, ᓇ ᑭᓯᐊᓂ ᓂᑉᓕᐊᓂᖏᑦ ᐅᖃᖅᑕᐅᑉᓗᑎᒃ ᕿᖓᖅ ᓯᒥᒃᓯᒪᑉᓗᒍ, ᑎ, ᑐ, 
ᑕ-ᖑᕐᓂᐊᖅᑐ (di, du, da). ᓱᕈᓯᖅ ᐃᓕᑦᑎᖃᑦᑕᖅᑐᖅ ᐃᒪᓐᓇᐃᓕᐅᕐᓂᐊᕐᓗᓂ “ᓇ” ᐅᕝᕙᓘᓐᓃᑦ 

“ᑎ”, ᐅᖃᖅᑕᐅᓕᖅᖢᓂ ᐅᖃᖅᑕᐅᔪᒪᓂᖓᑐᑦ. ᖃᕆᑕᓛᑯᓗᖏᑦ ᐊᒻᒪᓗ “ᓂᐱᖃᕈᖕᓇᕐᓂᖓ” – 
ᓂᑉᓕᐊᑎᑦᑎᖃᑦᑕᖅᑐᑦ: ᖃᓂᖓ, ᐅᖃᖓ, ᐊᓂᖅᓵᖅᑐᖅᑕᕗᑦ, ᓂᐱᖓ ᐊᒻᒪᓗ ᐊᐅᓚᑎᑦᑎᔪᑦ 
ᑲᑎᑉᐸᓪᓕᐊᓕᖃᑦᑕᖅᑐᑦ ᐅᖃᕆᐅᖅᓴᓂᕐᒧᑦ.

ᓱᕈᓰᑦ ᕿᓚᒥᐅᖏᑦᑐᖅ ᐃᓕᑦᑎᖃᑦᑕᖅᑐᑦ ᐊᔾᔨᒌᙱᓐᓂᕆᔭᖏᓐᓂᒃ ᓂᐱᖃᕐᓃᑦ ᐊᒻᒪᓗ 
“ᓇᓚᐅᑦᑎᔪᒃᑯᑦ” ᐅᖃᕐᓂᐊᕐᓗᒋᑦ. ᐆᒃᑑᑎᐅᔪᑦ ᓂᑉᓕᐊᓃᑦ ᐊᓯᐊᓂᒃ ᐱᔭᐅᒐᔪᒃᑐᑦ ᐊᑕᐅᓯᕐᒧᑦ ᐱᖃᑖᓄᑦ 

ᐱᕙᓪᓕᐊᓂᖓ ᐅᖃᓪᓚᖕᓂᐅᑉ7
ᐃᒡᓗᐊᒍᖔᕐᓘᓐᓃᑦ ᓄᑕᕋᓛᓄᑦ ᐊᒻᒪᓗ ᓄᑕᕋᓛᖑᓗᐊᖏᓐᓂᖅᓴᐅᔪᓄᑦ. ᑕᒻᒪᕐᓂᖏᓐᓄᑦ ᓱᕈᓯᑯᓗᐃᑦ 

ᐃᓕᑦᑎᕙᓪᓕᐊᑎᓪᓗᒋᑦ ᐃᓚᖓᓂᑦ ᐅᖃᖅᑕᐅᔪᒥᒃ ᐅᖃᙱᑦᑐᖕᓇᖅᑐᑦ ᐃᓚᖓᓐᓂᓪᓘᓐᓃᑦ 

ᐅᖃᐅᓯᕐᓃᑦᑐᓂᑦ ᐅᖃᖅᑕᐅᔪᓂᓪᓘᓐᓃᑦ. ᐃᓄᒃᑎᑐᑦ, ᑕᒪᒃᑯᐊ ᐆᒃᑑᑕᐅᔪᑦ ᐅᖃᐅᓰᑦ 

ᐅᖃᖅᑕᐅᒐᔪᒃᖢᑎᒃ ᐅᖃᕆᐅᖅᓴᔪᓄᑦ. ᐃᓚᖏᑦ ᐅᖃᖅᑕᐅᔪᓂᑦ ᐅᕝᕙᓘᓐᓃᑦ ᓂᐱᖃᕐᓂᐅᔪᑦ 

ᐊᑐᖅᑕᐅᖃᑦᑕᙱᑦᑐᑦ ᐊᓯᐊᒍᖔᕐᓘᓐᓃᑦ ᓂᐱᖃᖅᑎᖦᖢᒋᑦ. ᐅᖃᕈᖕᓇᕐᓂᖅᓴᐅᓕᖅᑎᓪᓗᒋᑦ, ᓱᕈᓰᑦ 

ᐃᖕᒥᖕᓂᒃ ᐋᖅᕿᖕᓂᐊᖅᑕᖏᑦ ᑕᒻᒪᖅᑕᖏᑦ ᐃᓂᖅᑎᖅᑕᐅᖃᑦᑕᙱᑦᑐᑦ.

ᐱ  ᐱ (b)  ᒪ ᐊᐹᐸ ᐅᖃᖅᑕᐅᔪᖕᓇᖅᑐᖅ ᐊᐹᐸᑎᑐᑦ 
(abaaba) ᐅᕝᕙᓘᓐᓃᑦ ᐊᒫᒪᑎᑐᑦ

&  ᓯ  th ᐱᓱᒃᖢᓂ ᐅᖃᖅᑕᐅᔪᖕᓇᖅᑐᖅ 
ᐱᓱthᐅᓂ

ᖅ  ᒃ ᐅᖂᖁ ᐅᖃᖅᑕᐅᔪᖕᓇᖅᑐᖅ 
ᐅᑰᑯᑐᑦ

ᖕ  ᓂ ᐱᖓ ᐅᖃᖅᑕᐅᔪᖕᓇᖅᑐᖅ ᐱᓇᑐᑦ 
ᐅᕝᕙᓘᓐᓖᑦ ᐊᖓ ᐊᓇ-ᑐᑦ

ᕕ  ᕕ (f)

ᒋ  ᕆ ᐊᓈᓇᒐ / ᐊᑖᑕᒐ ᐅᖃᖅᑕᐅᔪᖕᓇᖅᑐᖅ 
ᐊᓈᓇᕋ-ᑐᑦ ᐅᕝᕙᓘᓐᓃᑦ ᐊᑖᑕᕋ-ᑐᑦ

ᑎ  ᑎ (d) ᐃᑦᑖ ᐅᖃᖅᑕᐅᔪᖕᓇᖅᑐᑦ ᐃᑦᑖᑐᑦ  
(iddaa)

ᓱᕈᓯᑯᓗᐃᑦ ᐃᓕᑦᑎᕙᓪᓕᐊᑎᓪᓗᒋᑦ ᐃᓚᖓᓂᑦ ᐅᖃᖅᑕᐅᔪᒥᒃ ᐅᖃᙱᑦᑐᖕᓇᖅᑐᑦ 

ᐃᓚᖓᓐᓂᓪᓘᓐᓃᑦ ᐅᖃᐅᓯᕐᓃᑦᑐᓂᑦ ᐅᖃᖅᑕᐅᔪᓂᓪᓘᓐᓃᑦ. ᐃᓄᒃᑎᑐᑦ, ᑕᒪᒃᑯᐊ 

ᐆᒃᑑᑕᐅᔪᑦ ᐅᖃᐅᓰᑦ ᐅᖃᖅᑕᐅᒐᔪᒃᖢᑎᒃ ᐅᖃᕆᐅᖅᓴᔪᓄᑦ. ᐃᓚᖏᑦ ᐅᖃᖅᑕᐅᔪᓂᑦ 

ᐅᕝᕙᓘᓐᓃᑦ ᓂᐱᖃᕐᓂᐅᔪᑦ ᐊᑐᖅᑕᐅᖃᑦᑕᙱᑦᑐᑦ ᐊᓯᐊᒍᖔᕐᓘᓐᓃᑦ ᓂᐱᖃᖅᑎᖦᖢᒋᑦ. 

ᐅᖃᕈᖕᓇᕐᓂᖅᓴᐅᓕᖅᑎᓪᓗᒋᑦ, ᓱᕈᓰᑦ ᐃᖕᒥᖕᓂᒃ ᐋᖅᕿᖕᓂᐊᖅᑕᖏᑦ ᑕᒻᒪᖅᑕᖏᑦ.

ᐃᓚᒌᓗᒃᑖᓄᑦ 
ᑕᐃᒎᓯᖅ

ᓱᕈᓯᐅᑉ ᐅᖃᖅᑕᖓ 
ᐃᓚᐅᖏᖦᖢᓂ ᐃᓚᖓ 

ᐅᖃᐅᓯᕐᒦᑦᑐᖅ
ᖃᑉᓗᓈᑎᑑᖅᑐᖅ

ᐊᑖᑕ ᑖᑕ ᐊᑖᑕᒋᔭᐅᔪᖅ

ᐊᓈᓇ ᓈᓇ ᐊᓈᓇᒋᔭᐅᔪᖅ

ᐊᑖᑕᑦᓯᐊᖅ ᐊᑖᑕᓯᐊ ᐊᑖᑕᑎᐊᕆᔭᐅᔪᒧᑦ

ᑐ ᐃᑦᑐ ᐊᑖᑕᑦᑎᐊᖅ  
(ᐊᓯᖏᑦ ᐅᖃᕈᓰᑦ)

ᐊᖏᔪ ᐋᔪ ᐊᖓᔪᒃᖠᖅ

ᐊᓈᓇᑦᓯᐊᖅ
ᐊᑖᑕᑦᓯᐊᖅ

ᑦᓯᐊ  
(ᐃᓱᑐᐃᓐᓇᖓ)

ᐊᓈᓇᑦᓯᐊᕆᔭᐅᔪᖅ
ᐊᑖᑕᑦᓯᐊᕆᔭᐅᔪᖅ

ᐊᖓᔪᐊᐱᒃ ᐋᐱᒃ ᐊᖓᔪᒃᖠᖅ

ᐊᖓᔪᑯᓗᒃ ᖓᑰ ᐅᕝᕙᓘᓐᓃᑦ  
ᐊᓇ ᐊᖓ-ᒧᑦ (ᐊᓈᓇᑕ ᐊᓂᖓ)

ᓇᔭᑯᓗᒃ
ᐊᓂᑯᓗᒃ

ᑯᓗᒃ ᐅᕝᕙᓘᓐᓃᑦ ᑯᑯ 
ᐃᓱᖓ ᐅᖃᖅᑕᐅᔪᖅ 

ᓱᕈᓯᕐᒧᑦ

ᓇᔭᖓ ᐊᓂᒋᔭᐅᔫᑉ
ᐊᓂᖓ ᐊᕐᓇᒧᑦ

ᑯᑕᒃᑐᖅ – ᐅᖃᑦᑎᐊᕈᖕᓇᖏᑕᖓ ᓱᓕ
ᓱᕈᓰᑦ ᐅᖃᓪᓚᒃᐸᓪᓕᐊᓕᖅᑐᑦ ᐊᒻᒪᓗ ᓂᑉᓕᐊᑎᑦᑐᖕᓇᖅᖢᒋᑦ ᑐᓴᖅᓴᐅᓂᖏᑦ ᐃᓄᒃᑎᑐᑦ, 

ᑕᒻᒪᕐᓗᑎᒃ ᐊᓯᐊᓂ ᓂᐱᖃᖅᑎᓐᓂᐊᖅᑕᖏᑦ ᓂᑉᓕᐊᓂᐅᔪᖅ. ᑕᐃᔭᐅᔪᖅ ᑯᑕᒃᑐᖅ – ᐅᖃᑦᑎᐊᕐᓂᖅ 

ᓱᓕ ᐊᔪᖅᑕᖓ ᐃᓕᑦᑎᕙᓪᓕᐊᖕᒪᑕ ᓱᓕ ᐅᖃᓪᓚᒍᖕᓇᕐᓂᕐᒥᒃ ᐊᒻᒪᓗ ᐃᓕᑉᐸᓪᓕᐊᑉᓗᒋᑦ 

ᖃᓄᐃᓕᐅᕐᓂᐅᔪᑦ ᓂᐱᖏᑦ, ᐅᖃᐅᓰᑦ, ᐅᖃᖅᑕᐅᔪᑦ. 

ᐊᓯᖏᓐᓂᒃ ᓂᑉᓕᐊᓂᖅᑕᖃᖅᑐᖅ, ᐊᑐᖅᖢᒋᑦ ᐊᑐᖅᑕᐅᒐᔪᙱᑦᑐᑦ ᐅᖃᐅᓰᑦ ᐅᕝᕙᓘᓐᓃᑦ 

ᐃᓚᓯᓂᕐᓄᑦ ᖃᓄᐃᓕᐅᕐᓂᐅᔪᑦ. ᐃᓚᖏᑦ ᐅᖃᖅᑕᐅᔪᑦ ᐅᖃᐅᓯᕐᒥᑦ ᐊᑐᖅᑕᐅᖏᑦᑐᖕᓇᖅᑐᑦ 

ᖃᑉᓯᐊᕐᔫᒃᐸᑕ ᖃᓄᐃᓕᐅᕐᓂᖓ ᐊᑎᕐᒥᑦ ᐅᕝᕙᓘᓐᓃᑦ ᐅᖃᐅᓯᕐᒥᑦ. ᐆᒃᑑᑎᐅᔪᑦ ᐃᓚᒌᒃᑐᓄᑦ 

ᑕᐃᒎᓰᑦ ᐅᕝᕙᓘᓐᓃᑦ ᐊᑎᐅᔪᑦ ᐃᓕᑕᐅᔪᑦ ᐃᓗᐃᑦᑑᑉᓗᒍ ᓱᕈᓯᕐᒧᑦ ᑕᒻᒪᖅᑕᐅᑉᓗᑎᒃ 

ᐅᖃᖅᑕᐅᒐᔪᒃᑐᓄᑦ ᓯᕗᓪᓕᕐᒥᑦ ᐊᕕᒃᓯᒪᔪᒥᒃ ᑕᐅᓄᖓᖓᔪᒥᑦ. ᕿᑭᖅᑖᓘᑉ ᓂᒋᐊᓂᑦ – ᐋᐱᒃ 

ᐅᕝᕙᓘᓐᓃᑦ (-ᕌᐱᒃ) ᐊᒻᒪᓗ -ᑯᓗᒃ ᐃᓚᒋᔭᐅᔪᑦ ᐃᓱᐊᓄᐊᖅᑕᐅᒐᔪᒃᑐᑦ ᐃᓚᒋᔭᐅᔪᓄᑦ  

ᑕᐃᒎᓯᓄᑦ ᐊᑦᑕᒋᔭᐅᔪᓄᑦ ᐊᕐᓇᕐᕕᒋᔭᐅᔪᓄᑦ, ᐊᒃᑲᒋᔭᐅᔪᓄᑦ ᐊᖓᒋᔭᐅᔪᓄᑦ, ᒪᒃᑯᖕᓂᖅᓴᓄᑦ 

ᐅᕝᕙᓘᓐᓃᑦ ᐊᖓᔪᒃᖠᓄᑦ ᐊᖓᔪᒋᔭᐅᔪᒧᑦ ᐅᕝᕙᓘᓐᓃᑦ ᓄᑲᕆᔭᐅᔪᒧᑦ ᐃᓚᒋᔭᐅᔪᓪᓗᓐᓃᑦ 

7 ᐱᕙᓪᓕᐊᓂᖓ ᐅᖃᓪᓚᖕᓂᐅᑉ

ᓇᓗᓇᐃᖅᖢᓂ ᓄᑲᖅᖠᐅᖕᒪᑦ, ᐊᖓᔪᒃᖠᐅᖕᒪᑦ, ᑕᑭᓂᖅᓴᐅᖕᒪᑦ ᐅᕝᕙᓘᓐᓃᑦ ᒥᑭᓐᓂᖅᓴᐅᖕᒪᑦ 
(-ᑯᑖᒃ, -ᕋᓛᖅ ᐅᕝᕙᓘᓐᓃᑦ -ᓛᖅ) ᖃᑉᓯᐊᕐᔪᖕᓂᑦ ᐊᕐᓇᕐᕕᖃᖅᐸᑕ ᐊᑦᑕᖃᖅᐸᑕ ᐊᒻᒪᓗ 
ᐊᒃᑲᖃᖅᐸᑕ ᐊᖓᖃᖅᐸᑕ.

ᐆᒃᑑᑏᑦ ᐅᖃᐅᓰᑦ ᑯᑕᒃᑐᓄᑦ – ᐅᖃᖅᑕᐅᑦᑎᐊᖃᑦᑕᙱᑦᑐᑦ:

ᐊᒻᒪᖅᓯᒪᙱᑦᑐᖅ 
ᐅᖃᐅᓯᖅ ᐅᖃᖅᑕᐅᑦᑎᐊᖏᑦᑐᖅ ᐊᓯᐊᒍᖔᖅ ᓂᑉᓕᐊᓂᖓ 

ᐅᖃᖅᑕᐅᔪᖅ ᓱᕈᓯᕐᒧᑦ

ᖃ ᓚ ᓯ ᕋ  ᑲ ᓚ ᓯ ᒐ ‘ᖃ’ ᐃᓛᓐᓂᒃᑯᑦ ‘ᑲ’-
ᖑᖃᑦᑕᖅᑐᖅ

ᐊ ᕐᖕ ᓇ ᖅ ᐊ ᓐ ᓇ ᖅ ‘ᕐᖕ’ ‘ᓇ ᓇ’-ᖑᖅᖢᓂ

ᐱ ᙳ ᐊ ᖅ ᑐ ᖅ ᐱ ᙳ ᐊ ᑦ ᑐ ᖅ ‘ᖅ ᑦ’ ‘ᑦ ᑦ’-ᖑᖅᖢᓂ

ᖃ ᕐ ᓕ ᒃ ᑲ ᖃ ᓪ ᓕ ᒃ ᑲ ‘ᕐ ᓪ’ ᐊᔾᔨᒌᓕᖅᖢᑎᒃ ‘ᓪ ᓪ’

ᐊ ᓈ ᓇ ᒐ ᐊ ᓈ ᓇ ᕋ ‘ᒡ’ ‘ᕐ’-ᖑᖅᖢᓂ

ᐃᓚᓯᓃᑦ ᐅᕝᕙᓘᓐᓃᑦ ᐃᓚᖏᑦ ᐅᖃᐅᓰᑦ ᐅᖃᖅᑕᐅᔪᒥᑦ ᐋᖅᕿᐅᒪᓕᖅᑎᑕᐅᑉᓗᑎᒃ. ᐱᒋᐊᕐᕕᐅᔪᖅ 
ᐅᖃᐅᓯᕐᒧᑦ ᐱᒋᐊᕐᓂᕐᒦᑦᑐᖅ ᐊᒻᒪᓗ ᐅᖃᖅᑕᐅᔫᒃᐸᑕ, ᐱᔾᔪᑕᐅᔪᒧᑦ ᐃᓚᐅᔪᖅ ᐃᓱᓕᓂᖅ 
ᐃᓱᐊᓃᑦᑐᖅ. “ᐱᔾᔪᑎ” ᐅᕝᕙᓘᓐᓃᑦ ᐃᓚᓯᓃᑦ ᐊᑯᓐᓂᖏᓐᓃᑦᑐᑦ. ᐊᓯᖏᓐᓂᒃ ᐃᓚᓯᓂᖅᑕᖃᖅᑐᖅ 
ᐃᓚᔭᐅᔪᖕᓇᖅᑐᓂᒃ. ᐱᔾᔪᑕᐅᔪᑦ ᖃᓄᐃᓕᓂᕋᐅᑎᙳᕈᖕᓇᖅᑐᑦ ᐊᒻᒪᓗ ᐱᔾᔪᑕᐅᔪᙳᒃᑲᓐᓂᕐᓗᑎᒃ 
ᐃᓚᓯᓂᖃᕐᓗᑎᒃ ᐊᓯᐊᙳᖅᑎᑦᑎᔪᓂᒃ ᑖᑉᑯᓄᙵ.  ᑕᐅᑐᒃᑐᒍᑦ ᐱᔾᔪᑕᐅᔪᓂᒃ ᐊᒻᒪᓗ 
ᖃᓄᐃᓕᓂᕋᐅᑏᑦ ᐅᖃᖅᑕᐅᔪᓂᒃ ᑕᒡᕙᓂ ᐱᓕᕆᐊᕐᒥᑦ.

ᓱᕈᓯᖅ ᐃᓕᑦᑎᖃᑦᑕᖅᑐᖅ ᖃᓄᖅ ᐅᖃᐅᓰᑦ ᑲᑎᖃᑦᑕᕐᒪᖔᑕ ᐊᒻᒪᓗ ᐃᓚᓯᓂᖃᖅᖢᑎᒃ 
ᐊᑦᑕᑕᖅᑐᓂᒃ ᐅᖃᐅᓯᕐᓄᑦ ᐃᓚᓯᓂᐊᕐᓗᓂ ᑐᑭᒃᑲᓐᓂᐅᔪᒥᒃ ᐅᕝᕙᓘᓐᓃᑦ ᐅᖃᖅᑕᐅᔪᙳᕐᓂᐊᕐᓗᓂ 
ᖃᐅᔨᑎᑦᑎᓗᓂ ᐃᓱᒪᒋᔭᐅᔪᒥᒃ ᐊᒻᒪᓗ ᑐᓴᖅᑎᑦᑎᔾᔪᑎᒋᓗᒍ ᐊᓯᖏᓐᓄᑦ, ᐃᓛᓐᓂᒃᑯᑦ 
ᐃᓂᒋᙱᑕᖏᓐᓄᐊᖃᑦᑕᖅᑕᖏᑦ. ᐃᓚᓯᓃᑦ ᐃᓚᒋᔭᐅᔪᑦ ᐅᖃᐅᓯᕐᓄᑦ ᐊᑉᓯᒪᑉᓗᑎᒃ ᑐᑭᖏᑦ ᑕᑭᔪᒥᑦ 
ᐅᖃᐅᓯᕐᒥᑦ/ᐅᖃᖅᑕᐅᔪᓂᑦ.

ᓇᓚᐅᑦᑎᔪᑦ  
ᐃᓂᖏᑦ ᐃᓚᓯᓃᑦ

ᐱᔾᔪᑕᐅᔪᖅ 
ᐅᖃᖅᑕᐅᑦᑎᐊᖏᑦᑐᖅ

ᐃᓚᓯᓃᑦ ᐊᑯᑉᓕᖅ-
ᑎᖅᑕᐅᔪᑦ ᓱᕈᓯᕐᒧᑦ

ᐱᙳᐊ-ᕈᒪ-ᖅᖃᐅ-ᔪᖅ
(ᕿᑎᒍᒪᖅᖃᐅᔪᖅ) ᐱᙳᐊ-ᖅᖃᐅ-ᒍᒪ-ᔪᖅ -ᕈᒪ- ᐊᒻᒪᓗ -ᖅᖃᐅ- 

ᑲᑕᒃᓯᒪᕙᓪᓚᐃᔪᖅ
(ᑲᑕᒃᑐᒃᓴᐅᔪᖅ) ᑲᑕᒃ-ᐸᓪᓚᐃ-ᓯᒪᔪᖅ -ᓯᒪ- ᐊᒻᒪᓗ -ᕙᓪᓚᐃ-

ᐃᓚᔭᐅᔪᖅ ᐅᖃᐅᓯᖅ ᐅᖃᖅᑕᐅᔪᓂᑦ ᐊᒻᒪᓗ ᐅᖃᐅᓯᕐᓂᑦ ᐋᖅᕿᒃᑕᐅᑉᓗᑎᒃ ᓇᓕᐊᖕᓄᑦ 
(ᐅᖃᖅᑕᐅᔪᑦ ᐅᕝᕙᓘᓐᓃᑦ ᐅᖃᐅᓰᑦ ᑕᑭᔪᙳᖅᖢᓂ). ᑭᓯᐊᓂ, ᐅᖃᖅᑕᐅᔪᒥᑦ ᖃᑉᓯᐊᕐᔪᐃᑦ 
ᐅᖃᐅᓰᑦ, ᐋᖅᕿᐅᒪᓂᖓ ᓇᓕᐊᖕᓂᑦ ᐱᒋᐊᕐᓗᓂ ᐱᒻᒪᕆᐅᓗᐊᖏᑦᑐᖅ ᐃᓄᒃᑎᑐᑦ-ᒥᑦ. ᐃᓛᓐᓂᒃᑯᑦ 
ᐋᖅᕿᐅᒪᓂᖏᑦ ᓇᓕᐊᖕᓄᑦ ᐊᓯᖏᑦ ᐅᖃᐅᓰᑦ ᐋᖅᕿᐅᒪᑦᑎᐊᕆᐊᖃᖅᑐᑦ. ᐅᑯᐊ ᐆᒃᑑᑏᑦ 
ᐅᖃᖅᑕᐅᔪᒥᑦ ᓯᑕᒪᐃᑦ ᐅᖃᐅᓰᑦ ᐊᒻᒪᓗ ᑐᑭᖏᑦ ᐊᓯᐊᙳᙱᖦᖢᑎᒃ:

ᐃᓕᓐᓂᐊᕐᕕᖕᒥ ᑕᑯᓚᐅᖅᑕᒃᑲ ᓴᕋᒃᑯᑦ ᐱᙳᐊᖅᑎᓪᓗᒋᑦ ᓯᐅᕋᓗ 
ᐊᓯᖏᓪᓗ 

ᑕᑯᓚᐅᖅᑕᒃᑲ 
ᐃᓕᓐᓂᐊᕐ- 

ᕕᖕᒥᑦ ᕿᑎᒃᑐᑦ  
(ᐃᒃᐸᒃᓴᖅ)

ᑕᑯᓚᐅᖅᑕᒃᑲ ᐃᓕᓐᓂᐊᕐᕕᖕᒥ ᐱᙳᐊᖅᑎᓪᓗᒋᑦ ᓯᐅᕋᒃᑯᑦ

ᓯᐅᕋᒃᑯᑦ ᑕᑯᓚᐅᖅᑕᒃᑲ ᐃᓕᓐᓂᐊᕐᕕᖕᒥ ᐱᙳᐊᖅᑎᓪᓗᒋᑦ 

ᐱᙳᐊᖅᑎᓪᓗᒋᑦ ᓯᐅᕋᒃᑯᑦ ᐃᓕᓐᓂᐊᕐᕕᖕᒥ ᑕᑯᓚᐅᖅᑕᒃᑲ

ᐅᖃᖅᑕᐅᔪᑦ ᐊᒻᒪᓗ ᐃᓚᒋᔭᐅᔪᑦ ᓇᓕᐊᖕᓄᑦ ᐋᖅᕿᐅᒪᓂᖏᑦ
ᑕᑭᔪᑦ ᐅᖃᐅᓰᑦ ᐊᑕᐅᓯᕐᒥᑦ ᐃᓚᓯᓂᖃᖅᑐᑦ ᐃᓗᐊᓂᑦ ᑭᓯᐊᓂ ᐋᖅᕿᐅᒪᔭᕆᐊᖃᖅᑐᑦ ᓇᓕᐊᖕᓄᑦ:

ᓂᐅᕕ/ᕆᐊᖅ/ᓯᒪ/ᕙᓪᓚᐃ/ᖅᖃᐅ/ᔪᖅ
ᓂᐅᕕᕆᐊᖅᑐᖅ/ᐃᑯᙵᐅᔪᖅ/ᐃᓄᒃ/ᖃᓄᐃᓐᓂᖓ 

/ᐃᒪᖅᖄ/ᐅᐊᑦᑎᐊᖅ/ᐃᓄᒃ

ᓇᓪᓕᐅᑎᒻᒪᑦ 
ᐸᓂᖓ

ᓂᐅᕕᖅ–  ᐱᒋᐊᕐᕕᐅᔪᖅ – ᓂᐅᕕᕐᓂᐊᕐᓗᓂ, ᓂᐅᕕᕆᐊᕐᓗᓂ
–ᕆᐊᖅ–  ᐃᓚᓯᓂᐅᔪᖅ – ᐃᓚᓯᓂᐅᔪᖅ – ᐃᑯᙵᐅᔪᖅ
–ᓯᒪ– ᐃᓚᓯᓂᐅᔪᖅ – ᖃᓄᐃᖓᓂᖓ
–ᕙᓪᓚᐃ–  ᐃᓚᓯᓂᐅᔪᖅ – ᐃᒻᒪᖅᖄ, ᖑᔪᒃᓴᐅᔪᖅ
–ᖅᖃᐅ–  ᐃᓚᓯᓂᐅᔪᖅ – ᓯᕗᓂᐊᒍᑦ (ᐅᐊᑦᑎᐊᖅ)
–ᔪᖅ–  ᐃᓱᐊᓄᐊᖅᑐᖅ ᖃᓄᐃᓕᓂᕋᐅᑎᓄᑦ

ᓇᓪᓕᐅᑎ–   
–ᒻᒪᑦ

•	 ᒫᑎᐅᓯ ᓂᐅᕕᕆᐊᖅᓯᒪᕝᕙᓪᓚᐃᖅᖃᐅᔪᖅ ᓇᓪᓕᐅᑎᒻᒪᑦ ᐸᓂᖓ

•	 ᒫᑎᐅᓯ ᓂᐅᕕᕆᐊᖅᖂᖅᖃᐅᔪᖅ ᐸᓂᖓ ᓇᓪᓕᐅᑎᖕᒪᑦ.

ᓱᕈᓰᑦ ᐅᖃᓪᓚᒍᖕᓇᖅᓯᕙᓪᓕᐊᔪᑦ ᐃᓕᑦᑎᖃᑦᑕᖅᑐᑦ “ᐱᐊᓂᖅᖃᐅᔪᓂᒃ”/ᖃᖓᒃᑰᖓᔪᓂᒃ 
ᐃᓚᓯᔾᔪᑎᓂᒃ ᓇᓚᐅᑦᑎᔪᒧᐊᖅᓯᓂᕐᒧᑦ ᐊᒻᒪᓗ ᐃᓚᓯᓃᑦ ᐅᖃᐅᓯᖃᖅᑐᑦ ᐅᕝᕙᓘᓐᓃᑦ 
ᐃᓚᓯᔪᑦ ᑐᑭᖃᒃᑲᓐᓂᖅᑐᒥᑦ ᐱᔾᔪᑕᐅᔪᒧᑦ ᖃᓄᐃᓕᓂᕋᐅᑎᓄᓪᓘᓐᓃᑦ. ᓱᕈᓰᑦ ᐃᓕᑦᑎᖃᑦᑕᖅᑐᑦ 
ᖃᐅᔨᓂᐊᕐᓗᑎᒃ ᐊᔾᔨᒌᙱᓐᓂᐅᔪᓂᒃ ᖃᓄᐃᓕᓂᕋᐅᑎᒥᒃ ᐅᕝᕙᓘᓐᓃᑦ ᐱᔾᔪᑕᐅᔪᒥᒃ

ᐱᕙᓪᓕᐊᓂᖓ ᐅᖃᓪᓚᖕᓂᐅᑉ7
ᐅᖃᐅᓯᕐᒥᑦ ᐅᕝᕙᓘᓐᓃᑦ ᐅᖃᖅᑕᐅᔪᒥᑦ. ᓂᑉᓕᐊᓂᖅ ᐊᒻᒪᓗ ᐅᖃᐅᓯᖅ ᒪᓕᒐᓕᐅᖅᑐᑦ 
ᐃᓄᒃᑎᑐᑦᒥᑦ ᐊᔾᔨᒋᙱᑦᑎᐊᖅᑕᖓ ᖃᑉᓗᓈᑎᑑᖅᑐᒥᑦ. ᖃᓄᐃᓐᓂᖅᓴᐅᓂᖏᓐᓅᕈᖕᓇᙱᑦᑐᑦ 
ᐊᔾᔨᒌᙱᑦᑐᓂᒃ ᒪᓕᒐᖃᕐᒪᑕ ᐅᖃᐅᓰᑦ ᐊᒻᒪᓗ ᐅᖃᖅᑕᐅᔪᑦ ᐋᖅᕿᖃᑦᑕᕐᓂᖏᓐᓄᑦ ᐊᒻᒪᓗ 
ᐅᖃᖅᑕᐅᓂᖏᓐᓄᑦ. ᐃᓄᒃᑎᑐᑦ ᐊᔾᔨᒌᙱᑦᑐᓂᒃ ᓂᑉᓕᐊᓂᖃᖅᑐᖅ ᖃᑉᓗᓈᖅᑎᑑᖅᑐᒥᑦᑕᐅᖅ 
ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᖕᓇᙱᑦᑐᑦ ᖃᓄᖅ ᓱᕈᓯᐅᑉ ᐃᓕᑦᑎᕙᓪᓕᐊᖕᒪᖔᒍ ᐅᖃᐅᓯᖅ.

ᐊᓯᖏᑦ ᖃᓄᐃᑦᑑᓂᖏᑦ ᐅᖃᐅᓯᕐᒥᑦ ᐅᖃᓪᓚᖕᓂᕐᒧᑦ:
ᐅᖅᖃᒻᒥᓂᖅ / ᐅᖅᕿᓂᖅ: ᓱᕈᓯᖅ ᐅᖃᒃᑳᓗᒃ ᐊᒻᒪᓗ ᐅᖃᑦᑎᐊᕈᖕᓇᖅᑐᖅ 
ᐅᑭᐅᑭᒃᑲᓗᐊᖅᑎᓪᓗᒍ ᐅᖃᐅᓯᐅᖃᑦᑕᖅᑐᖅ “ᐅᖅᖃᒻᒥᓂᖅ”-ᖑᓂᕋᖅᑕᐅᑉᓗᓂ ᕿᑭᖅᑖᓘᑉ 
ᐅᐊᖕᓇᖓᓂᑦ ᐅᖃᕈᓯᐊᒍᑦ ᐊᒻᒪᓗ “ᐅᖅᕿᓂᖅ”-ᒥᑦ ᕿᑭᖅᑖᓘᑉ ᓂᒋᐊᓂᑦ. 

ᐃᖃᖅᑐᖅ: ᐊᓯᐅᔨᔪᖅ ᐅᖃᕈᖕᓇᕐᓂᕐᒥᒃ ᐅᖃᐅᓯᐅᔪᒥᒃ, ᐅᖃᕈᓯᕐᒥᒃ ᐅᕝᕙᓘᓐᓃᑦ ᐃᓕᓴᑐᐃᓐᓇᖅᑐᖅ 
ᐅᑭᐅᖅᖁᖅᑐᓂᖅᓴᐅᑉᓗᓂ ᐅᖃᓪᓚᒃᑎᐅᓂᕐᒧᑦ ᑕᐃᔭᐅᔪᖅ “ᐃᖃᖅᑐᖅ”-ᒥᑦ. ᐃᓄᒃ ᓄᓇᓕᖓᓂᑦ 
ᐊᐅᓪᓚᐅᒪᔪᖅ ᐊᒻᒪᓗ ᖃᑉᓗᓈᑦ ᓄᓈᓃᓚᐅᖅᑐᖅ ᐊᑯᓂᐅᔪᒥᑦ ᐊᒻᒪᓗ ᐃᓄᒃᑎᑐᑦ ᐅᖃᐅᓯᕐᒥᒃ 
ᐅᖃᓪᓚᖃᑦᑕᙱᑦᑐᖅ “ᐃᖃᖅᑐᖅ”-ᖑᕈᖕᓇᖅᑐᖅ ᐊᒻᒪᓗ ᐃᓱᒪᒃᓴᖅᓯᐅᕆᐊᖃᖅᑐᖅ ᓱᓇᒥᒃ 
ᐅᖃᐅᓯᕐᒥᒃ ᐊᑐᕆᐊᖃᕐᓂᖓᓄᑦ ᐊᒻᒪᓗ ᖃᓄᖅ ᐅᖃᖅᑕᐅᖃᑦᑕᕐᓂᖓ ᐃᓱᒪᒋᔭᖓ. ᐃᓄᒃ 
ᐅᖃᓪᓚᓕᒃᑲᓐᓂᖅᑎᓪᓗᒍ ᐃᓄᒃᑎᑐᑦ, ᐅᖃᓪᓚᒍᖕᓇᕐᓂᖓ ᐅᑎᕐᓂᐊᖅᑐᖅ. ᐊᔾᔨᒋᔭᖓ ᑭᓇᑐᐃᓐᓇᒧᑦ 
ᓇᓂᑐᐃᓐᓇᖅ ᓄᓇᕐᔪᐊᕐᒥᑦ ᐅᖃᐅᓯᖓᓐᓂᒃ ᐊᑯᓂᐅᔪᒥᑦ ᐅᖃᓪᓚᒍᖕᓃᓚᐅᖅᑐᓄᑦ. ᐅᖃᐅᓯᖅ 
ᐊᑐᖅᑕᐅᖃᑦᑕᕐᒥᔪᖅ ᑎᒥᒃᑯᑦ ᐊᐅᓚᓐᓂᖅ ᐊᔪᕐᓇᖅᑎᓪᓗᒍ. ᐊᑐᖅᓯᒪᙱᓕᖅᑕᖓᓅᔪᒃᓴᐅᔪᖅ ᐃᓄᒃ 
ᐊᐅᓚᓐᓂᖓ ᓱᑲᐃᓐᓂᖅᓴᐅᓕᖅᖢᓂ.

ᓱᕈᓯᖅ ᓇᑭᑐᐃᓐᓇᖅ ᐊᓯᖏᓐᓂᒃ ᐱᖅᖁᓯᖃᖅᑐᓂᙶᖅᑐᖅ ᓄᓇᕐᔪᐊᕐᒥᑦ 
ᐃᓕᑦᑎᕙᓪᓕᐊᔪᖅ ᐅᖃᓪᓚᖕᓂᕐᒥᒃ ᐅᖃᓪᓚᙳᐊᖅᓯᖅᑐᕐᓂᐊᖅᑐᖅ ᑐᑭᖃᙱᑦᑐᓂᒃ 
ᐊᒻᒪᓗ ᐊᑯᑉᓕᖅᑎᕆᓗᓂ ᓂᑉᓕᐊᓂᕐᓂᑦ. ᐊᑐᕐᓂᐊᖅᑐᑦ ᓂᐱᖏᑦ ᐊᓯᐊᙳᖅᑕᕐᓗᒋᑦ. 
ᓂᐱᖅᖁᖅᑐᓗᑎᒃ ᐅᖃᕐᓗᑎᒃ ᐅᖃᐅᓯᕐᓂᑦ ᐃᓕᓐᓂᐊᖅᑕᖏᓐᓂᒃ ᐱᖁᑎᙳᐊᖏᓐᓄᑦ, ᐊᒻᒪᓗ 
ᓄᑕᕋᙳᐊᓄᑦ ᑕᒪᒃᑯᓄᙵᕋᓗᒃ. ᐃᓚᖏᑦ ᓱᕈᓰᑦ ᑐᓴᖅᓴᐅᓂᖅᓴᐅᖃᑦᑕᖅᑐᑦ, ᐊᓯᖏᑦ ᓂᐱᑭᖦᖢᑎᒃ 
ᑭᓯᐊᓂ ᐃᓛᓐᓂᒃᑯᑦ ᖁᕕᐅᓱᒍᖕᓃᕐᓗᑎᒃ ᐃᓱᒪᒋᔭᖏᓐᓂᑦ ᖃᐅᔨᑎᑦᑎᓂᖅ ᐊᔪᕋᒥᒃ ᓱᓕ. ᑐᓵᑉᓗᑎᒃ 
ᒪᕐᕉᒃ ᐅᖃᐅᓰᖕᓂᑦ ᐅᖃᓪᓚᕆᐅᒃᓴᕙᓪᓕᐊᑎᓪᓗᒋᑦ, ᓇᓗᓕᕈᖕᓇᖅᑐᑦ ᐊᒻᒪᓗ ᐅᖃᓪᓚᙱᓪᓗᑎᒃ. 
ᓱᕈᓯᖅ ᐅᖃᓪᓚᒍᖕᓇᖅᓯᓂᐊᕐᓗᓂ, ᑐᓵᔭᕆᐊᖃᖅᑐᖅ ᐅᖃᐅᓯᕐᒥᑦ ᐊᒻᒪᓗ ᐅᖃᓪᓚᒃᑕᐅᑎᓪᓗᒍ 
ᖃᐅᔨᒪᓕᕐᓂᐊᕐᓗᒋᑦ ᓂᑉᓕᐊᓂᖏᑦ ᐊᒻᒪᓗ ᐅᖃᐅᓰᑦ.

ᓱᕈᓰᑦ ᐃᓕᑦᑎᔭᕆᐊᖃᖅᑐᑦ ᐅᖃᐅᓯᕐᒥᑦ ᐃᖕᒥᓂᒃ ᐱᔪᒥᒃ ᐊᔪᕐᓇᙱᓐᓂᓕᒫᒧᑦ ᐊᒻᒪᓗ 
ᐊᔭᐅᖅᑐᖅᑕᐅᖏᓪᓗᓂ ᐅᖃᓪᓚᖕᓂᕐᒧᑦ ᐱᑦᑕᐅᖏᑦᑐᒃᑰᔪᒃᑯᑦ. ᐊᖏᔪᖅᖄᖅ, ᐃᓚᒋᔭᐅᔪᖅ 
ᐅᕝᕙᓘᓐᓃᑦ ᐃᓕᓴᐃᔨ ᕿᓂᐃᖅᓵᕐᓂᖃᕆᐊᖃᖅᑐᑦ, ᐃᑲᔪᕐᓗᒍ ᐊᒻᒪᓗ ᐃᑲᔪᖅᑐᐃᓗᑎᒃ 
ᓴᖅᕿᑦᑎᓯᒪᓗᑎᒃ ᐅᖃᐅᓯᕆᔭᐅᔪᒥᒃ. ᐊᖏᔪᖅᖄᑦ ᖃᐅᔨᒪᓕᕐᓂᖅᓴᐅᔪᖕᓇᖅᑐᑦ ᖃᓄᖅ ᓱᕈᓯᖅ 
ᐃᓕᑦᑎᖃᑦᑕᕐᒪᖔᑕ ᐅᖃᐅᓯᕐᒥᑦ ᐊᒻᒪᓗ ᐃᑲᔪᖅᑐᕐᓗᒋᑦ ᓄᑕᕋᓛᖏᑦ ᐊᒻᒪᓗ ᓱᕈᓯᖏᑦ. 
ᐃᓅᖃᑎᒌᑦ-ᑯᑦ ᐱᓕᕆᖃᑎᖃᖃᑦᑕᖅᑐᑦ ᐊᖏᔪᖅᖄᕆᔭᐅᔪᓂᒃ ᓱᕈᓯᓄᑦ ᐃᑲᔪᕐᓗᑎᒃ 
ᓱᕈᓯᕆᔭᖏᑦ ᖃᐅᔨᒪᓕᕐᓂᐊᕐᓗᑎᒃ ᐅᖃᐅᓯᑐᖃᖏᓐᓂᑦ ᐊᒻᒪᓗ ᐱᖅᖁᓯᖏᓐᓂᑦ. ᐅᖃᓕᒫᒐᐃᑦ, 
ᐃᒻᖏᐅᑏᑦ, ᖃᕆᓴᐅᔭᒃᑯᑦ, ᖃᓄᐃᓕᐅᕐᓃᑦ, ᓱᑎᑦᑎᓃᑦ ᐱᑕᖃᕐᒥᔪᑦ ᐱᖅᖁᓯᕆᔭᐅᔪᓂᒃ ᓱᕈᓯᕐᓄᑦ. 
ᑕᒪᓐᓇ ᓇᓗᓇᐃᖅᓯᖕᒥᔪᖅ ᓱᕈᓯᕐᓄᑦ ᐃᓕᓴᖅᑎᓪᓗᒋᑦ ᖃᐅᔨᓂᐊᕐᓗᑎᒃ ᐊᖏᓂᖅᓴᐅᔪᖅ 
ᓄᓇᕐᔪᐊᖅ ᓇᖕᒥᓂᕆᔭᖓᓐᓄᑦ.

ᐃᓅᖃᑎᒌᑦ-ᑯᓐᓂᑦ, ᐅᖃᐅᓯᕐᒧᑦ ᖃᓄᐃᓕᐅᖅᑎᑦᑎᓂᖅ ᐊᒻᒪᓗ ᐃᑲᔪᕐᓗᓂ ᐱᕙᓪᓕᐊᔭᐅᑎᓪᓗᒍ 
ᐃᓚᐅᓂᐊᖅᑐᑦ ᐸᕐᓇᐃᓂᖅ, ᑐᕌᖓᔪᓕᕆᓂᖅ ᐊᒻᒪᓗ ᐊᔪᕈᖕᓃᖅᓴᖅᑕᐅᓗᑎᒃ ᐃᓕᓴᐃᔩᑦ.

26

ᐅᖃᐅᓯᕐᒥᒃ ᖃᐅᔨᒪᓕᕐᓂᖅ ᐊᒻᒪᓗ ᒪᕐᕉᒃ 

ᓴᙱᒃᑎᑕᐅᓂᖓ ᐃᓄᒃᑎᑐᑦ ᐅᖃᐅᓯᖅ

9

ᐊᑐᖅᑕᐅᓂᖅᓴᐅᔪᖃᖅᐸᑦ ᐅᖃᐅᓯᕐᒥᑦ ᓄᓇᓕᖕᒥᑦ ᐊᓯᐊᓂᑦ ᐅᖃᐅᓯᑐᖃᕆᔭᐅᔪᒥᑦ, 
ᐊᒥᓲᓂᖅᓴᐃᑦ ᓱᕈᓰᑦ ᐅᖃᓪᓚᓕᕐᓗᓂᔾᔪᒃ, ᓯᐊᒻᒪᖃᑦᑕᖅᑐᖅ – ᓇᒧᓗᒃᑖᖅ. ᖃᑉᓗᓈᑎᑐᑦ 
ᐅᖃᓪᓚᒃᑕᐅᔪᑦ ᐊᒻᒪᓗ ᑐᓵᔭᐅᔪᑦ ᑕᓚᕕᓴᒃᑯᑦ, ᕿᑎᒍᑎᒃᑯᑦ, ᑕᕐᕆᔭᐅᑎᒃᑯᑦ ᖃᕆᑕᐅᔭᕋᓛᒃᑯᑦ 
ᐅᕝᕙᓘᓐᓃᑦ ᔫᑑᑉᑯᑦ ᐅᖓᑖᓅᖅᑐᑦ ᐊᖏᕐᕋᒥᑦ ᐅᖃᐅᓯᐅᔪᒥᑦ (ᐱᓗᐊᖅᑐᒥᑦ ᐃᓄᒃᑎᑐᑦ) ᐊᒻᒪᓗ 
ᖃᐅᑕᒫᒃᑯᑦ ᐅᖃᐅᓯᖅ ᐊᑐᖅᑕᐅᔪᖅ ᐅᖃᓪᓗᕆᒃᓴᐅᑎᒋᔭᐅᑉᓗᓂ ᖃᑕᙳᑎᒌᓄᑦ ᖃᑉᓗᓈᑎᑐᑦ 
ᐅᖃᐅᓯᖅ, ᒥᒃᖠᒋᐊᖅᓯᓂᐊᖅᑐᖅ ᐅᕝᕙᓘᓐᓃᑦ ᐲᖅᓯᓗᓂ ᐃᓄᒃᑎᑐᑦ ᐅᖃᐅᓯᕐᒥᑦ ᓱᕈᓯᐅᑉ 
ᐅᖃᐅᓯᕐᒥᑦ ᐊᑐᖅᑕᖓᓂᑦ. ᐃᓄᒃᑎᑐᑦᒥᑦ ᐱᕈᐃᑎᑦᑎᙱᑦᑐᖅ ᐊᒻᒪᓗ ᐱᕙᓪᓕᐊᑎᑦᑎᖏᑦᑐᖅ 
ᖃᓄᓗᒃᑖᖅ – ᖃᐅᔨᑎᑦᑎᓗᓂ ᐃᒃᐱᒍᓱᖕᓂᕐᒥᒃ, ᐃᓱᒪᒋᔭᐅᔪᓂᒃ, ᐃᓱᒪᓂᖅ ᐅᖃᐅᓯᒃᑯᑦ 
ᐊᒻᒪᓗ ᐃᓱᒪᓂᖅ ᖃᓄᐃᓕᐅᕆᐊᖅᑎᑕᐅᓂᖓᓄᑦ ᐊᒻᒪᓗ ᓴᖅᕿᑦᑎᓂᕐᒧᑦ. ᑕᐃᒪᓐᓇ ᐅᖃᐅᓰᑦ 
ᓴᙲᓕᖃᑦᑕᖅᑐᑦ ᐊᒻᒪᓗ ᐅᖃᓪᓚᒃᑎᐅᔪᖅ ᐊᓯᐅᔨᑉᓗᓂ ᐅᖃᓪᓚᒍᖕᓇᕐᓂᕐᒥᒃ ᐊᒻᒪᓗ 
ᐅᖃᑦᑎᐊᕈᖕᓇᕐᓂᕐᒥᒃ ᐃᓱᒪᒋᙱᓪᓗᓂᐅᒃ. ᓱᕈᓯᐅᑉ ᐊᑐᕈᖕᓃᖅᐸᒍ ᐊᒻᒪᓗ ᐅᖃᓪᓚᒍᖕᓃᕐᓗᓂᐅᒃ, 
ᐅᑎᖅᑎᒃᑲᓐᓂᕐᓂᖅ ᐊᔪᕐᓇᖅᑐᖅ. ᐱᒋᐊᕆᐊᖃᖅᑐᑦ ᓄᑕᕋᓛᓂᑦ ᐊᒻᒪᓗ ᓱᕈᓯᕐᓂᑦ ᐊᖓᔪᖅᖄᑦ 
ᐱᖃᑎᒋᔭᐅᓗᑎᒃ ᐊᒻᒪᓗ ᓄᓇᓕᒃ ᑐᓂᓂᐊᕐᓗᒋᑦ ᓄᑕᖅᖃᓄᑦ.

ᑐᓵᓂᖅ ᐊᒻᒪᓗ ᐅᖃᓪᓚᖕᓂᖅ ᐃᓄᒃᑎᑐᑦ: ᓱᕈᓯᖅ ᐃᓕᑦᑎᖃᑦᑕᖅᑐᖅ ᐅᖃᐅᓯᕆᓗᒍ ᐃᓱᒪᒋᔭᖓ, 
ᖃᓄᐃᓕᐅᕐᓂᖏᑦ ᐊᒻᒪᓗ ᐃᒃᐱᒋᔭᖏᑦ ᑐᓵᑉᓗᓂ ᐊᒻᒪᓗ ᐊᑐᕐᓗᓂ ᐅᖃᐅᓯᕆᔭᐅᔪᒥᒃ ᖃᐅᑕᒫᒃᑯᑦ. 
ᐃᓕᑦᑎᔪᖕᓇᖅᑐᑦ ᐅᖃᖅᑕᐅᓂᖓᓂᑐᐃᓐᓇᖅ, ᒪᓕᒐᐅᔪᓂᒃ ᐅᖃᐅᓯᕐᒧᑦ (ᖃᓄᖅ ᓂᐃᖃᕐᓂᖏᑦ, 
ᐅᖃᐅᓰᑦ, ᐅᖃᖅᑕᐅᔪᑦ, ᑐᑭᖏᑦ) ᐊᑐᖅᐸᔾᔪᒃ. ᐃᓄᒃᑎᑐᑦ ᐱᔾᔪᑎᖃᑐᐃᓐᓇᙱᑦᑐᖅ “ᐱᖅᖁᓯᖅ”-ᒥᑦ 
ᐊᑐᖅᑕᐅᔪᒥᒃ, ᐅᓂᑉᑳᒥᑦ, ᐅᕝᕙᓘᓐᓃᑦ ᖃᓄᐃᓕᐅᕐᓂᕐᒥᒃ. ᐆᒪᔫᔪᖅ ᐃᓅᖅ, ᐃᒻᖏᕐᓗᓂ ᐃᒻᖏᐅᑎᓂᒃ, 
ᑐᓵᓗᓂ ᐅᓂᑉᑳᓂᒃ, ᖃᐅᔨᑎᑦᑎᓗᓂ ᐃᓱᒪᒋᔭᖏᓐᓂᒃ, ᐅᖃᐅᓯᕆᓗᒋᑦ ᐃᖅᖃᐅᒪᔭᖏᑦ ᐃᒃᐸᒃᓴᕐᒥᑦ 
ᐅᕝᕙᓘᓐᓃᑦ ᓱᕈᓰᑦ ᖁᕕᐊᓱᓚᐅᖅᑐᑦ ᓯᓚᒦᒻᒪᑕ ᓯᑐᕋᖅᖢᑎᒃ, ᐃᓕᓐᓂᐊᖅᖢᒋᑦ ᓯᕗᓪᓕᖅᐹᒥᑦ 
ᑕᑯᔭᖏᑦ ᓂᕐᔪᑏᑦ ᐊᑎᖏᑦ. ᐃᓕᑦᑎᓂᐅᔪᖅ ᖃᓄᐃᓕᐅᕐᓂᕐᒧᑦ ᐅᖃᐅᓰᑦ ᐊᒻᒪᓗ ᐅᖃᖅᑕᐅᔪᑦ 
ᐃᓱᒪᒋᔭᐅᔪᓂᒃ ᐊᑐᖅᓯᒪᔭᖏᓐᓂᑦ ᐱᔪᓂᒃ.

ᐅᖃᓪᓚᒡᓗᓂ ᐃᓄᒃᑎᑐᑦ ᖃᐅᑕᒫᑦ ᖃᓄᐃᓕᐅᕐᓂᓗᒃᑖᓂᑦ ᓱᕈᓯᕐᓂᑦᖃᓄᐃᒃᓴᙱᓐᓂᖅᓴᐅᓕᖅ-
ᑎᑦᑎᖃᑦᑕᖅᑐᖅ ᐊᒻᒪᓗ ᓇᓗᙱᓐᓂᖃᓕᕐᓗᑎᒃ ᐅᖃᐅᓯᙵᓐᓂᑦ ᐊᑐᕐᓗᓂ ᐊᒻᒪᓗ ᐅᖃᓪᓚᒡᓗᓂ  
ᐃᓄᒃᑎᑐᑦ ᐃᖕᒥᓂᒃ ᐱᔪᒥᒃ ᖃᐅᑕᒫᑦ ᐱᖁᑎᓂᑦ ᐊᒻᒪᓗ ᖃᓄᐃᓕᐅᕐᓂᐅᔪᓂᑦ:

a) ᐅᖃᐅᓯᕆᓗᒋᑦ ᖃᐅᑕᒫᑦ ᓱᓇᑐᐃᓐᓇᐃᑦ – ᐸᓯᒧᐊᕐᓂᖏᑦ ᐅᕐᓂᒃᑕᖓᓄᙵᐅᓂᐊᕐᓗᑎᒃ, 
ᑕᑯᔭᖓᓐᓂᒃ ᐊᖏᔪᖅ ᑎᖕᒥᓲᕐᒥᑦ, ᓯᐊᕐᕆᔮᕆᐊᖅᑐᕐᓂᖏᑦ ᐃᖅᖃᓇᐃᔭᕐᓇᐅᖏᑦᑐᒥᑦ, 
ᖁᕕᐊᒋᔭᖃᕐᓂᖅ ᓇᓪᓕᐅᑎᔫᑉ ᑮᒃᖓᓂᑦ ᐅᕝᕙᓘᓐᓃᑦ ᐊᐃᔅᑯᕇᒻᒥᑦ, ᐅᒥᐊᖅᑐᓚᐅᕐᓂᖏᓐᓂᒃ  
ᑕᓯᕐᒥᑦ, ᐃᒃᐸᒃᓴᖓᓂᑦ ᑕᑯᔭᖅᑐᐃᖕᒪᑦ ᐊᓈᓇᑦᑎᐊᖓᓂᑦ ᐊᓯᖏᓪᓗ ᖃᓄᐃᓕᐅᕐᓂᐅᓚᐅᖅᑐᓂᒃ.  
ᐅᖃᐅᓯᖅ ᐃᓕᑕᐅᓂᖅ ᐊᔪᖅᑐᖅ ᑐᓵᙱᒃᑯᖕᓂ ᐊᒻᒪᓗ ᐊᑐᙱᒃᑯᖕᓂ. ᐱᔾᔪᑎᖃᕆᐊᖃᖅᑐᖅ 
ᖃᐅᑕᒫᑦ ᐱᖃᑦᑕᖅᑐᓂᒃ. ᐊᑎᖏᑦ ᓄᑖᑦ ᓱᕈᓯᕐᓄᑦ ᐃᓕᑕᐅᕙᓪᓕᐊᔪᑦ ᐃᓚᔭᐅᔭᕆᐊᖃᖅᑐᑦ

 ᐅᖃᓪᓚᐅᓯᖏᓐᓄᑦ ᐊᒻᒪᓗ ᓱᓚᐅᕐᒪᖔᑕ, ᑭᓇ ᓱᓇᒥᒃ ᑕᑯᓚᐅᖅᐸ, ᓇᒧᙵᕐᒪᖔᑦ ᓱᓇᑭᐊᖅ, 
ᖃᓄᐃᓐᓂᐊᖅᐸ ᐊᓯᖏᓪᓗ.

b) ᐃᖕᒥᓂᒃ ᐱᔪᖅ ᐅᖃᐅᓯᕐᒥᒃ ᐃᓕᑦᑎᓂᕐᒧᑦ ᐋᖅᕿᐅᒪᓂᐅᔪᖅ ᐊᔭᐅᕆᔾᔮᖏᑦᑐᖅ 
ᓱᕈᓯᕐᒧᑦ. ᐅᖃᒃᑲᓐᓂᕐᓂᖃᖅᑐᖅ ᐊᒻᒪᓗ ᑐᓵᓗᒋᑦ ᐅᖃᐅᓰᑦ ᐊᑐᖅᑕᐅᔪᖅ ᖃᓄᐃᖓᓂᐅᔪᓂᑦ 
ᐃᓱᒪᓕᐅᕆᓂᐊᖅᑐᖅ ᐊᒻᒪᓗ ᐃᓕᑕᐅᔪᓂᒃ ᐅᖃᐅᓯᕐᓂᑦ, ᖃᓄᐃᓕᐅᕈᑎᓂᒃ ᐅᖃᐅᓯᓂᒃ, 
ᖃᓄᖅ ᓂᑉᓕᐊᓃᑦ ᐊᓯᐊᙳᖃᑦᑕᕐᒪᖔᑕ ᐃᓚᖏᑦ ᐅᖃᐅᓯᕐᒥᑦ ᐊᔾᔨᒋᙱᑉᐸᖏᑦ 
(ᖃᓄᐃᑦᑑᓂᕋᐃᔪᑦ ᐃᓚᓯᓃᑦ: ᒥᑭᔪᖅ, ᐊᖏᔪᖅ, ᐊᖏᔪᕐᔪᐊᖅ, ᒥᑭᑦᑐᒻᒪᕆᐊᓗᒃ ᐊᒻᒪᓗ 
ᐃᓚᓯᓃᑦ ᐃᓚᔭᐅᖃᑦᑕᖅᑐᑦ ᖃᓄᐃᓕᐅᕈᑕᐅᔪᒧᑦ/ᖃᓄᐃᓕᓂᕋᐅᑎᓄᑦ: ᑕᑭᔪᖅ, ᐱᑳᓪᓚᒃᑐᖅ, 
ᓱᑲᐃᑦᑐᖅ, ᐅᑎᖅᑕᖅᑐᖅ, ᑕᒪᒃᑯᐊᕋᓗᐃᑦ.

ᓱᕈᓰᑦ ᐃᓕᑦᑎᖃᑦᑕᖅᑐᑦ ᐊᑐᕐᓂᐊᕐᓗᒍ “ᓇᓚᐅᑦᑎᔪᖅ”-ᒥᑦ ᐃᓱᐊᓃᑦᑐᒥᑦ ᓇᓗᓇᐃᕐᓂᐊᕐᓗᒍ 
(ᐅᕙᖓ)-ᒋᔭᖓ. ᑐᓴᖅᓴᐅᓂᖓ ᐱᔾᔪᑕᐅᔫᑉ/ᐊᑎᖅ ᐃᓱᓕᑦᑐᖕᓇᖅᑐᖅ ᐅᑯᓂᙵᑦ: ᐊᐃ, ᐆ, ᐋ 
ᐅᕝᕙᓘᓐᓃᑦ ᐅᑯᓂᙵ: ᑮ, ᖅ ᐅᖃᖅᖢᑎᒃ ᓱᓇ ᐃᓱᐊᓃᑦᑐᖅ ᐊᑐᖅᑕᐅᓂᐊᕐᒪᖔᑦ -ᒐ ᐅᕝᕙᓘᓐᓃᑦ 
-ᕋ ᐊᒻᒪᓗ, ᐅᕝᕙᓘᓐᓃᑦ -ᐃᒃᑲ/- ᐅᒃᑲ/-ᐊᒃᑲ ᐅᕝᕙᓘᓐᓃᑦ -ᒃᑲ ᐊᒥᓱᓂᒃ ᐱᔾᔪᑎᖃᖅᐸᑦ ᐊᑐᕐᓗᒍ 
ᖃᑉᓰᖅᑕᕐᓂᖓ ᐅᖃᓪᓚᒍᑕᐅᔪᖅ. 

ᐅᖃᐅᓯᕐᒧᑦ ᐋᖅᕿᒃᓯᒪᔪᖅ ᐊᔾᔨᐅᖏᑦᑎᐊᓕᖅᑐᖅ ᐅᑉᓗᒥᐅᔪᖅ ᑐᒡᓕᕆᔭᐅᑉᓗᓂ ᐅᖃᐅᓯᖅ; 
ᖃᑉᓗᓈᑎᑐᑦ ᐅᕝᕙᓘᓐᓃᑦ ᐊᓯᖏᑦ ᐅᖃᐅᓰᑦ, ᐅᖃᖅᑕᐅᖃᑦᑕᕐᓂᖓᓂᑦ ᐃᓱᐊᓂᑦ ᐃᓕᑕᐅᖃᑦᑕᖅᑐᖅ 
ᐃᑲᔪᖅᑕᐅᑉᓗᓂ ᐅᖃᐅᓯᕐᒧᑦ “ᐃᓕᓴᐃᔾᔪᑕᐅᔪᑦ” ᐃᓕᓐᓂᐊᕐᕕᖕᒥᑦ. ᐃᓕᓴᐃᓇᓱᒡᓗᓂ ᓱᕈᓯᑯᓗᖕᒥᑦ 
ᐊᒻᒪᓗ ᑕᑯᑎᓪᓗᒍ ᓱᕈᓯᑯᓘᑎᓪᓗᒍ ᓱᓕ ᐃᑲᔪᕐᓂᖃᙱᑦᑐᖅ ᐃᓕᑉᐸᓪᓕᐊᓕᓵᕐᒪᑕ ᐊᒻᒪᓗ 
ᐱᕙᓪᓕᐊᓕᓵᕐᒪᔾᔪᒃ ᐅᖃᐅᓯᖓᑦ. ᐱᒻᒪᕆᐅᔪᖅ ᐊᑐᕐᓗᓂ “ᓇᓚᐅᑦᑎᔪᒥᒃ” ᐃᓱᓕᓐᓂᐅᔪᓂᒃ 
ᐱᔾᔪᑎᖃᖅᑐᒧᑦ ᐊᒻᒪᓗ ᑐᓵᓗᒋᑦ ᐊᔾᔨᕐᓚᖏᑦ ᐅᖃᐅᓰᑦ ᐊᔪᕐᓇᙱᓐᓂᓕᒫᒃᑯᑦ ᐃᖕᒥᓂᒃ ᐱᓗᑎᒃ 
ᐃᓕᑕᖅᓯᔪᖕᓇᖅᓯᓂᐊᕐᒪᑕ ᐃᖕᒥᓂᒃ. ᐃᓚᖏᑦ ᓱᕈᓰᑦ ᐅᖃᐅᓯᕐᒥᑦ ᐱᑲᐅᑎᒋᓲᑦ ᐊᒻᒪᓗ ᐃᓚᖏᑦ 
ᐱᑲᐅᑎᒋᙱᖦᖢᑎᒃ ᐅᕝᕙᓘᓐᓃᑦ ᐊᑯᓐᓂᖓᓃᖦᖢᑎᒃ. ᐅᑯᐊ ᐃᓚᖏᑦ ᐆᒃᑑᑎᐅᔪᑦ ᐱᓯᒪᓂᕐᒧᑦ 
ᐱᔾᔪᑎᒥᒃ ᐃᓱᐊᓃᑦᑐᓄᑦ (ᑐᑭᖃᖅᑐᖅ ᐱᒐ...) -ᒐ ᐅᕝᕙᓘᓐᓃᑦ -ᕋ ᐊᒻᒪᓗ, ᐅᕝᕙᓘᓐᓃᑦ  
-ᐃᒃᑲ-ᐅᒃᑲ/-ᐊᒃᑲ ᐅᕝᕙᓘᓐᓃᑦ -ᒃᑲ ᐊᒥᓲᒃᐸᑕ.

ᐃᓄᒃ, ᐃᓂᐅᔪᖅ, ᐱᖁᑎ ᐱᒐ – *ᐃᓚᓯᓂᖅ 
ᐃᓱᐊᓂᑦ:

ᖃᐅᔨᑎᑦᑎᓂᖅ, 
ᐅᖃᖅᑕᐅᔪᖅ

ᐊᓈᓇ (ᐊᓈᓇᐅᔪᖅ) ᐊᓈᓇ-ᒐ ᐊᓈᓇᒐ

ᐊᑖᑕ (ᐊᑖᑕᐅᔪᖅ) ᐊᑖᑕ-ᒐ ᐊᑖᑕᒐ

ᑲᒥᒃ ᑲᒥ-ᒐ ᑲᒥᒐ

ᖃᕐᓖᒃ ᖃᕐᓖ-ᒃᑲ ᖃᕐᓖᒃᑲ

ᖁᖓᓯᕈᖅ ᖁᖓᓯᕈ-ᕋ ᖁᖓᓯᕈᕋ

ᓂᐊᖁᖅ ᓂᐊᖁ-ᕋ ᓂᐊᖁᕋ

ᐅᓗ ᐅᓗ-ᒐ ᐅᓗᒐ

ᑯᓪᓗ ᑯᓪᓗ-ᒐ ᑯᓪᓗᒐ

ᓴᙱᒃᑎᑕᐅᓂᖓ ᐃᓄᒃᑎᑐᑦ ᐅᖃᐅᓯᖅ9
ᐅᖃᖅᑕᐅᓂᖓ: ᐊᓯᖏᑦ ᐅᖃᖅᑕᐅᓂᖓ ᐃᓄᒃᑎᑐᑦ ᐅᖃᐅᓯᖅ ᐃᓕᑕᐅᓂᐊᖅᑐᑦ ᓱᕈᓯᖅ ᖃᐅᑕᒫᒃᑯᑦ 
ᐱᓯᒪᓕᖅᐸᑦ ᐅᖃᖅᑕᐅᔪᖅ ᐅᖃᐅᓯᒥᒃ. ᑖᓐᓇᒧᑦ ᓱᓇᑐᐃᓐᓇᒥᒃ ᐊᓯᐊᓂ ᐅᖃᐅᓯᕐᒥᑦ. ᐃᓄᒃᑎᑐᑦ 
ᐅᖃᐅᓯᖅ ᐅᖃᖅᑕᐅᓂᖓ ᐊᔾᔨᐅᖏᑦᑑᔪᖅ ᐊᒻᒪᓗ ᓇᓗᓇᖅᑑᔭᖅᑐᖅ ᖃᑉᓗᓈᖅᑎᑑᖅᑐᒥᐅᖓᓂᑦ 
ᐊᒻᒪᓗ ᓱᕈᓰᑦ ᐃᓕᖃᑦᑕᖅᑕᖓᑦ, ᐃᖕᒥᓂᒃ. ᐋᖅᕿᐅᒪᔪᒃᑯᑦ ᖃᐅᔨᓴᖅᑕᐅᔪᖕᓇᖅᑐᖅ ᐊᒻᒪᓗ 
ᐃᓕᓴᖅᑕᐅᓗᓂ ᐃᓕᓴᕐᕕᖕᓂᑦ ᑭᓯᐊᓂ ᐃᓕᓴᖅᑕᐅᓂᐊᖅᐸᑦ ᐊᒻᒪᓗ ᐃᓕᓴᐃᓂᕐᒧᑦ ᐊᑐᖅᑕᐅᔪᑦ 
ᐃᓚᐅᑉᓗᑎᒃ ᐃᖕᒥᓂᒃ ᐱᔪᓄᑦ ᐊᑐᖅᑕᐅᔪᑦ, ᓴᙱᒃᑎᒋᐊᖅᑎᑕᐅᔪᖕᓇᖅᑐᖅ ᐃᑲᔪᖅᑕᐅᓂᖃᕐᓗᓂ. 
ᐃᓚᐅᔪᑦ ᐅᓂᑉᑳᖃᑦᑕᕐᓃᑦ, ᐃᒻᖏᐅᑎᓂᒃ ᐃᒻᖏᕐᓗᑎᒃ, ᐊᖕᒪᓗᖅᓯᓯᒪᑎᓪᓗᒋᑦ ᐅᓂᑉᑳᕐᓗᓂ ᓇᖕᒥᓂᖅ 
ᐊᑐᖅᓯᒪᔭᖏᓐᓂᒃ, ᕿᑎᒃᑎᓪᓗᒋᑦ, ᑎᑎᕋᖅᑎᓪᓗᒋᑦ. ᐸᐃᕆᕝᕕᖕᒥᑦ, ᑕᐃᒪᓐᓇᐃᓐᓂᖅᓴᐅᔪᖅ ᑭᓯᐊᓂ 
ᓱᕈᓯᖅ ᐱᑦᑕᐅᓗᐊᖅᑐᖅ ᑐᓵᓗᓂᐅᒃ ᐊᒻᒪᓗ ᐅᖃᓪᓚᒡᕕᐅᖃᑦᑕᕐᓗᓂ ᐊᒻᒪᓗ ᐊᑐᖅᑕᐅᓗᓂ.

ᐃᓕᑦᑎᒃᑲᓐᓂᕐᓂᐊᕐᓗᓂ ᐃᓄᒃᑎᑐᑦ/ᐃᓄᒃᑐᑦ ᐅᖃᐅᓯᕐᒥᑦ ᑐᑭᓯᐅᒪᔾᔪᑎᑕᖃᖅᑐᖅ 
ᖃᕆᑕᐅᔭᒃᑯᑦ ᐱᔭᐅᔪᖕᓇᖅᑐᓂᒃ.

•	 ᐱᕈᕐᕕᒃ ᐅᖃᐅᓯᓕᕆᕝᕕᒃ ᐃᖃᓗᖕᓂᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓂᑦ 
ᑐᓂᓯᖃᑦᑕᖅᑐᖅ ᐃᓚᖏᓐᓂᒃ ᑐᑭᓯᐅᒪᔾᔪᑎᓂᒃ ᐃᓄᒃᑐᑦ/ᐃᓄᒃᑎᑐᑦ ᐊᒻᒪᓗ 
ᐅᖃᓕᒫᒐᓕᐊᖏᓐᓂᑦ – https://tusaalanga .ca/

•	 ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᖃᓗᖕᓂᑦ ᖃᕆᑕᐅᔭᒃᑯᑦ ᐅᖃᓕᒫᒐᖃᕐᒥᔪᑦ 
ᐱᔭᐅᔪᖕᓇᖅᖢᑎᒃ. https://www .taiguusiliuqtiit .ca/en

ᖃᓄᐃᓐᓂᖅᓴᐅᓂᖏᓐᓅᕐᓗᒋᑦ ᐅᖃᐅᓰᑦ ᓱᕈᓯᕐᓄᑦ ᐃᓕᓴᕆᐊᖅᐸᓪᓕᐊᓂᐊᖅᑎᓪᓗᒋᑦ ᐃᓅᖃᑎᒌᑦ-
ᑯᓐᓂᙶᕐᓗᑎᒃ ᐃᑲᔪᕐᓂᐊᖅᑐᖅ ᓱᕈᓯᕐᓂᑦ ᐊᔾᔨᒌᙱᓐᓂᖏᓐᓄᑦ ᐅᖃᐅᓰᑦ ᑐᓵᔭᖏᓐᓄᑦ ᐊᒻᒪᓗ 
ᐊᑐᖅᑕᖏᓐᓄᑦ. ᐃᒻᖏᖅᑕᐅᔪᑦ ᐃᒻᖏᐅᑎᒥᑦ ᐊᑐᖅᑕᐅᖃᑦᑕᖅᑐ ᖅ ᐃᖕᒥᓂᒃ ᐱᓂᖅᓴᐅᓂᐊᕐᓗᑎᒃ 
ᑕᐅᑐᒐᖃᙱᖔᕐᓗᑎᒃ ᐊᑕᐅᓯᖅ ᐅᖃᐅᓯᕐᓂᑦ. ᐃᒻᖏᐅᑏᑦ ᖃᑉᓗᓈᑎᑑᖅᑐᖃᖅᖢᑎᒃ ᐊᒻᒪᓗ 
ᐃᓄᒃᑎᑐᑦ ᐅᖃᐅᓯᕐᓂᑦ.

ᐃᓄᒃᑎᑐᑦ ᖃᑉᓗᓈᑎᑐᑦ

ᓇᐅᓕ ᑯᓪᓗ (ᑎᑭᖅ, ᕿᑎᖅᑎ,  
ᒥᑭᓕᕋᖅ, ᐃᕿᖅᖁᖅ, ᐊᒡᒐᒃ) “‘ᓇᐅ ᑯᑉᓗ’”

ᐅᓪᓗᖅ ᐅᓪᓗᖅ ᐅᓪᓗᕆᐊᖅ Twinkle Twinkle Little Star

ᓂᐊᖁᖅ ᑐᐃ Head and Shoulders

ᓄᑲᑯᓗᒃ ᓯᓂᑉᐱᑦ Are you Sleeping

ᐅᖃᕈᓯᐅᔪᑦ:
ᐃᓚᖏᑦ ᓱᕈᓰᑦ ᖃᐅᔨᒪᓂᖅᓴᐅᑐᐃᓐᓇᕆᐊᖃᖅᑐᑦ ᐊᓯᖏᑦ ᐅᖃᕈᓯᖏᓐᓂᑦ. ᐅᖃᕐᓗᑎᒃ ᐊᔾᐅᖏᑦᑐᖅ 
ᐅᖃᐅᓯᕐᒥᑦ ᐊᑕᐅᓯᕐᒥᑦ ᑐᑭᖃᖅᑐᒥᑦ ᓲᕐᓗ ᐱᓱᑦᑐᓂ – ᐱᓱᒃᖢᓂ, ᕿᑎᖅᑎᖅ – ᕿᑎᖅᖠᖅ 
ᐊᔾᔨᒌᙱᑦᑐᓂᒃ ᑐᓴᖅᓴᐅᓂᖃᖅᑐᑦ. 

ᐅᖃᐅᓯᕐᓂᑦ ᐊᔾᔨᒌᙱᓐᓂᖅᑕᖃᖅᑐᖅ ᐊᒻᒪᓗ ᐃᓚᓯᓂᕐᓂᒃ ᐊᔾᔨᒌᙱᓐᓂᖃᖅᑐᓂᒃᑕᐅᖅ. 
ᖃᓄᐃᓐᓂᖅᓴᐅᓂᖏᓐᓅᖅᖢᒋᑦ ᐅᑭᐅᖅᖁᖅᑐᓂᖅᓴᐅᔪᑦ ᓱᕈᓯᕐᓂᑦ ᐊᔪᕐᓇᙱᓐᓂᖅᓴᐅᔪᖅ 
ᐅᑭᐅᑭᓐᓂᖅᓴᐅᔪᓂᑦ. ᓇᓗᓇᕈᖕᓇᖅᑐᖅ ᐅᑭᐅᑭᓐᓂᖅᓴᐅᔪᓄᑦ ᓱᕈᓯᕐᓄᑦ ᐊᒥᓱᓂᒃ 
ᐊᔾᔨᒌᙱᓐᓂᐅᔪᓂᒃ ᑐᓵᓗᑎᒃ. ᐱᒻᒪᕆᐅᔪᖅ ᐃᓕᓴᐃᔨᒧᑦ ᖃᐅᔨᒪᓗᓂ ᓱᓇᒥᒃᑭᐊᖅ 
ᐅᖃᖅᑐᖃᕈᖕᓇᕐᒪᑦ ᐊᔾᔨᐅᖏᑦᑑᓗᓂ ᐊᓯᐊᓂᒃ ᐅᖃᓪᓚᒃᑎᐅᔪᒧᑦ ᐊᓯᐊᓂᕐᒥᐅᑕᐅᔪᒥᒃ ᐃᓄᐃᑦ 
ᓄᓇᖓᓂᑦ. ᐆᒃᑑᑎᐅᔪᑦ ᐅᖃᐅᓯᕐᓄᑦ:

1. ᔭᐃᑲ, ᐊᑎᒋ, ᔭᐸ, ᖁᓕᑦᑖᕐᔪᒃ

2. ᓯᓚᐹᒃ, ᖃᕐᓕᐊᓘᒃ: 

3. ᓱᕈᓯᖅ – ᓄᑕᕋᖅ – ᑲᒃᑲᓛᖅ: 

4. ᐊᒥᐊᕈᑎ – ᒥᖑᐊᕈᑎ:

5. ᐹᓯ – ᐸᓯ:

6. ᓄᓇᓯᐅᑎ – ᓄᓇᒃᑰᕈᑦ:

ᐃᓅᖃᑎᒌᑦ-ᑯᓐᓂᑦ, ᐃᓕᓴᐃᔩᑦ ᐊᖏᕆᐊᖃᖅᑐᑦ ᐅᖃᐅᓯᕆᔭᐅᔪᒧᑦ ᐊᑐᖅᑕᐅᓂᐊᖅᑐᒥᒃ 
ᐊᔾᔨᒌᙱᑦᑐᑦ ᐅᖃᐅᓯᕆᔭᐅᔪᑦ ᐊᑐᖅᑕᐅᒃᐸᑕ. ᓇᓗᓕᖅᓯᑎᑦᑎᔪᖕᓇᖅᑐᖅ ᓱᕈᓯᕐᓂᑦ.

ᐅᖃᓕᒫᕐᓂᖅ ᐊᒻᒪᓗ ᑎᑎᕋᕐᓂᖅ ᐃᓄᒃᑐᑦ/ᐃᓄᒃᑎᑐᑦ
ᖃᓕᐅᔮᖅᐸᐃᑦ ᐊᑐᕐᓗᒋᑦ ᓇᓗᓇᐃᒃᑯᑕᓂᑦ ᐃᓅᖃᑎᒌᑦ-ᑯᓐᓂᑦ ᐃᓚᐅᓗᑎᒃ ᖃᓕᐅᔭᖅᐸᐃᑦ 
ᐃᓄᒃᑎᑐᑦ ᑎᑎᕋᖅᓯᒪᔪᑦ. ᐄ, ᐲ, ᓰ-ᑐᑦ ᐊᑐᖅᑕᐅᖃᑦᑕᕐᒪᑕ ᖃᑉᓗᓈᑎᑐᑦ, ᐊᑐᕐᓗᓂ ᖃᓂᐅᔭᖅᐸᐃᓂᑦ 
ᐃᓄᒃᑎᑐᑦ ᐃᑲᔪᕐᓂᐊᖅᑐᖅ ᓱᕈᓯᕐᓂᒃ ᑲᑎᑎᑦᑎᓂᐊᖅᑐᖅ ᐃᓕᓴᕐᓗᓂ ᐅᖃᓕᒫᕐᓗᓂ 
ᖃᑉᓗᓈᑎᑐᑦ ᐊᔪᕐᓇᙱᓐᓂᖅᓴᐅᔪᖕᓇᖅᑐᖅ ᐊᓯᐊᓄᐊᕐᓂᕐᒧᑦ ᐊᒻᒪᓗ ᐃᓕᓴᕐᕖᑦ ᐊᑐᖃᑦᑕᙱᑦᑐᑦ 
ᖃᓂᐅᔮᖅᐸᐃᓂᒃ ᖃᑉᓗᓈᓂᑦ ᑲᓇᑕᒥᑦ.  ᖃᓂᐅᔮᖅᐸᐃᑦ ᖃᑯᑎᒃᑯᑦ ᐊᑐᖅᑕᐅᔪᖕᓇᖅᑐᑦ. 
ᐃᓄᒃᑎᑐᑦ/ᐃᓄᒃᑐᑦ ᓄᓇᕗᒻᒥ ᐊᒻᒪᓗ ᓄᓇᕕᖕᒥᑦ ᖃᓂᐅᔮᖅᐸᐃᑦ ᐊᒻᒪᓗ ᖃᓕᐅᔮᖅᐸᐃᑦ 
ᐊᑐᖅᑕᐅᓂᖅᓴᐅᖃᑦᑕᖅᑐᖅ ᖁᑦᑎᖕᓂᖅᓴᒥᑦ ᐃᓕᓴᖅᑎᓄᑦ. ᕿᑎᕐᒥᐅᓂᑦ ᐃᓄᐃᓐᓇᖅᑐᓐ ᐅᖃᕈᓯᖅ, 
ᐊᑐᖃᑦᑕᖅᑐᑦ ᖃᓕᐅᔮᖅᐸᐃᓂᒃ.  ᑎᑎᕋᐅᓯᖅ ᓄᓇᕗᒻᒥ ᐊᑐᖃᑦᑕᖅᑐᖅ ᑕᒪᐃᓐᓂᑦ ᑕᐃᒪᓐᓇᒧᑦ 
ᑕᐃᔭᐅᔪᖅ ᒪᕐᕈᐃᖓᔪᒃᑯᑦ ᑎᑎᕋᐃᓂᕐᒧᑦ ᐋᖅᕿᐅᒪᔪᖅ – ᒪᕐᕈᐃᖓᔪᖅ ᑐᑭᖃᖅᑐᖅ ᒪᕐᕉᒃ ᐊᒻᒪᓗ 
ᑕᒪᕐᒥᒃ ᐃᖕᒥᖕᓄᑦ ᐊᓯᐊᙳᖅᑕᕈᖕᓇᖅᑐᑦ. ᐃᓕᑦᑎᕆᐊᖅᑐᑦ, ᐊᒻᒪᓗ ᐃᖅᖃᐅᒪᔭᕆᐊᖃᑐᐃᓐᓇᖅᑐᑦ 
ᐊᒻᒪᓗ ᐊᑐᖅᑕᐅᖃᑦᑕᕐᓗᓂ ᐃᓄᖕᒧᑦ ᓇᓕᑐᐃᓐᓇᖏᓐᓂᑦ ᑎᑎᕋᐅᓯᖃᕈᒪᔪᒧᑦ.

ᐱᖅᖁᓯᖅ, ᐃᓕᖅᖁᓯᕆᔭᐅᔪᑦ  
ᐊᒻᒪᓗ ᐅᖃᐅᓯᖅ

ᐃᓅᖃᑎᒌᑦ ᑲᑎᑦᑎᓂᖃᖅᑎᑦᑎᒃᑲᓐᓂᕐᓂᐊᖅᑐᑦ ᓱᕈᓯᕐᓂᑦ ᐃᓐᓇᐅᓂᖅᓴᐅᔪᓄᑦ 
ᐊᒻᒪᓗ ᓇᑭᙶᖅᓯᒪᓂᖏᓐᓄᑦ ᑐᑭᖃᕐᓂᖃᖅᑑᑉᓗᓂ ᓱᓕ. ᐃᓄᕈᖅᓴᐃᓂᖅ/
ᐃᓄᙳᐃᓂᖅ ᐱᕈᖅᓴᐃᓂᖅ ᓱᕈᓯᕐᓂᑦ ᐱᖅᖁᓯᖏᑦ ᐊᒻᒪᓗ ᐃᓅᖃᑎᒌᖕᓂᕐᒧᑦ ᓂᕆᐅᒋᔭᐅᔪᑦ 
ᐃᓕᔭᐅᓯᒪᓗᑎᒃ  ᐸᐃᕆᕝᕕᖕᒥᑦ. ᐃᓅᖃᑎᒌᑦ ᑐᑭᖃᖅᑐᖅ – ᐃᓄᐃᑦ ᑲᑎᒪᔪᑦ ᐊᒻᒪᓗ ᑐᑭᖓ 
ᓇᓗᓇᐃᕐᓂᖃᖅᑐᖅ “ᐃᓚᐅᑎᑦᑎᓂᖅ”, ᑲᑎᒪᓂᖅ. ᐊᑕᐅᓯᐅᓂᖅ ᐊᖏᓂᖅᓴᐅᔪᖅ ᖃᑉᓗᓈᓂᑦ 
ᐃᓅᖃᑎᒌᓂᑦ ᐱᓗᐊᖅᑐᒥᑦ ᐃᓄᖃᐅᖅᑐᓂᑦ. ᖃᑉᓗᓈᖅ ᐱᖅᖁᓯᖏᑦ ᐱᕙᓪᓕᐊᓯᒪᔪᖅᑕᐅᖅ 
ᐊᒻᒪᓗ ᐃᓅᓯᖃᕐᓂᖅ ᐃᓄᖃᐅᖅᑐᓂᕐᒥᐅᓂᑦ ᐊᖏᔪᓂᑦ ᓄᓇᓕᖕᓂᑦ ᐅᕝᕙᓘᓐᓃᑦ 
ᓄᓇᓕᐸᐅᔭᓂᑦ ᐊᕕᒃᑎᑦᑎᔪᖅ ᖃᑕᙳᑎᒌᓂᒃ ᐃᓐᓇᐅᓂᖅᓴᐅᔪᓂᑦ. ᓄᓇᖅᖃᑎᒌᖕᓂᖃᕐᓂᖅ 
ᒥᒃᖠᕚᓪᓕᖅᓯᒪᔪᖅ ᐊᓯᐊᙳᖅᑎᑦᑎᑉᓗᓂ “ᐃᓅᖃᑎᒌᓐᓂᖅ”-ᒥᒃ – ᓄᓇᖅᖃᑎᒌᖕᓂᖃᕐᓂᖅ. ᑕᒪᓐᓇ 
ᓇᓗᓇᙱᒻᒥᔪᖅ ᐃᓄᐃᑦ ᓄᓇᖓᓂᑦ.

ᐃᓅᖃᑎᒌᖕᓂᖃᕐᓂᖅ ᐱᒋᐊᖃᑦᑕᖅᑐᖅ ᓄᑕᕋᓛᓂᑦ. ᐱᒋᐊᕐᕕᐅᔪᖅ ᐃᓕᓴᕐᓂᕐᒧᑦ ᖃᓄᖅ 
ᐃᓅᔭᕆᐊᖃᕐᓂᕐᒥᒃ, ᐊᔪᙱᓐᓂᐊᕐᓗᓂ ᐊᒻᒪᓗ ᐊᓐᓇᒃᓯᒪᓂᐊᕐᓗᓂ. ᐅᖃᐅᓯᖅ ᐃᓚᐅᖃᑕᐅᔪᖅ 
ᑖᑉᑯᓄᙵᓗᒃᑖᖅ. ᐆᒃᑑᑎᑕᖃᐅᓕᖅᑐᖅ ᑎᑎᕋᐅᓯᕐᓂᑦ ᐊᒻᒪᓗ ᑎᑎᖅᖃᐅᑎᓂᒃ ᐱᔾᔪᑎᖃᖅᑐᓂᒃ 

“ᐃᓄᙳᐃᓂᖅ”-ᒥᑦ ᐅᕝᕙᓘᓐᓃᑦ “ᐃᓄᕈᖅᓴᐃᓂᖅ”-ᒥᑦ ᐃᑲᔪᖅᓯᒪᔪᑦ ᑕᐅᑐᒐᖃᕐᓂᕐᒥᒃ 
ᖃᐅᔨᒪᓂᕆᔭᐅᔪᒥᒃ ᐊᒻᒪᓗ ᐱᖅᖁᓯᕆᔭᐅᔪᓂᒃ ᐃᓄᖕᓄᑦ ᐱᕈᖅᓴᐃᓂᕐᒧᑦ ᓱᕈᓯᕐᓂᑦ ᑲᔪᓯᑎᑕᐅᓯᒪᔪᑦ 
ᐊᒻᒪᓗ ᑐᓂᐅᑕᐅᓯᒪᑉᓗᑎᒃ. ᐃᓅᖃᑎᒌᑦ-ᑯᑦ ᕿᓂᖃᑦᑕᕐᓂᐊᖅᑐᑦ ᐊᑐᖅᑕᐅᓂᐊᖅᑐᓂᒃ ᐃᓕᓴᕐᓂᕐᒧᑦ 
ᐃᓄᒃᑎᑐᑦ ᐅᖃᐅᓯᕐᒥᒃ ᐊᒻᒪᓗ ᐃᓄᐃᑦ ᐱᖅᖁᓯᖏᓐᓂᑦ ᖃᐅᔨᒪᓂᖃᖅᑐᓂᑦ ᐃᓄᖕᓂᑦ ᐱᖃᑎᒋᓗᒋᑦ, 
ᐃᓐᓇᕆᔭᐅᔪᓂᑦ, ᐊᓯᖏᓐᓂᓪᓗ ᐸᐃᕆᕝᕖᑦ ᐃᓄᐃᑦ ᓄᓇᖓᓂᑦ.

ᓄᑕᕋᓛᑦ ᐊᒻᒪᓗ ᓱᕈᓰᑦ ᐃᓕᖃᑦᑕᖅᑐᑦ ᐅᖃᓪᓚᖕᓂᕐᒥᒃ ᐱᖅᖁᓯᕆᔭᐅᔪᒃᑯᑦ; ᓂᕆᑉᓗᑎᒃ ᓂᕿᓂᒃ 
ᒪᖃᐃᑕᐅᓯᒪᔪᓂᒃ, ᑕᑯᑉᓗᑎᒃ ᓇᑦᑎᕐᓂᑦ, ᑎᖕᒥᐊᓂᑦ, ᑐᒃᑐᓂᒃ, ᐊᒻᒪᓗ ᐃᖃᓗᖕᓂᑦ ᐃᒐᐃᑦ 



ᐃᓄᒃᑎᑐᑦ/ᐃᓄᒃᑐᑦ ᐅᖃᐅᓯᕐᒧᑦ ᐱᓕᕆᐊᖅ – ᐃᓅᖃᑎᒌᑦ 32

ᓇᑎᖏᓐᓂᑦ ᐅᕝᕙᓘᓐᓃᑦ ᑐᐲᑦ ᖃᓂᑕᖏᓐᓂᑦ ᓯᒡᔭᓂᑦ, ᓂᕿᓕᕆᐊᖑᔪᓂᑦ. ᐊᓈᓇᐅᔪᑦ, ᐊᑦᑕᒋᔭᐅᔪᑦ 
ᐊᕐᓇᕐᕕᒋᔭᐅᔪᑦ, ᐊᒻᒪᓗ ᐊᓈᓇᑦᓯᐊᕆᔭᐅᔪᑦ ᒥᖅᓱᖅᑎᓪᓗᒋᑦ ᔭᐸᓂᒃ, ᐳᐊᓗᓕᐅᖅᑎᓪᓗᒋᑦ 
ᐅᕝᕙᓘᓐᓃᑦ ᐊᒪᐅᑎᓕᐅᖅᑎᓪᓗᒋᑦ. ᐱᖅᖁᓯᕆᔭᐅᔪᑦ ᐊᒻᒪᓗ ᖃᓄᐃᓕᐅᕐᓂᐅᔪᑦ ᐊᑐᖅᑕᐅᖃᑦᑕᖅᑐᑦ 
ᓱᓕ ᐃᓄᐃᑦ ᓄᓇᖓᓂᑦ ᑭᓯᐊᓂ ᐱᖅᖁᓯᕆᔭᐅᔪᖅ ᐊᓯᐊᙳᖅᓯᒪᓕᕐᓂᖓᓄᑦ ᐃᓄᐃᑦ ᖃᓪᓗᓈᑎᑐᑦ 
ᐃᓅᓕᖅᑐᑦ ᐊᓯᖏᓪᓗ ᐃᓚᒋᔭᐅᔪᑦ ᐊᒥᓱᐃᑦ ᓄᑖᖑᔪᑦ ᐊᑐᖅᑕᐅᕙᒃᑐᓂᑦ, ᖃᕆᓴᐅᔭᕋᓗᐃᑦ, 
ᐊᒻᒪᓗ ᐱᖅᖁᓯᕆᔭᐅᔪᑦ. ᐃᓄᐃᑦ ᐊᒥᓱᓂᒃ ᐃᓄᒃᑎᑐᑦ ᐅᖃᐅᓯᖃᖅᑐᑦ, ᐊᑐᓕᖅᑕᐅᓂᖏᑦ ᑐᑭᖏᑦ 
ᑕᐃᒪᐅᔪᑦ ᐃᓄᒃᑎᑐᑦ ᐅᖃᐅᓯᕐᒥᑦ, ᖃᐅᔨᑎᑦᑎᓂᕐᓂᒃ ᐊᒻᒪᓗ ᐊᑐᖅᑐᐊᖅᑕᐅᔪᑦ ᐅᖃᐅᓰᑦ 
ᖃᑉᓗᓈᑎᑐᓗᐊᖑᔪᑦ ᐊᑐᓕᖅᑕᐅᔪᓂᒃ ᐃᓚᖏᓐᓂᑦ ᓂᐱᖃᕐᓂᐅᔪᓂᒃ ᒪᓕᖕᓂᐊᕐᓗᒍ ᓂᐱᖃᕐᓂᕐᒧᑦ 
ᐋᖅᕿᐅᒪᔪᖅ ᐃᓄᒃᑎᑑᖅᑐᖅ.

ᓱᕈᓰᑦ ᐃᓕᑦᑎᓯᒪᔪᑦ ᐃᓚᒋᔭᖏᓐᓄᑦ ᑕᐃᒎᓯᓂᒃ ᐊᒻᒪᓗ ᐅᖃᖅᑕᐅᖃᑦᑕᖅᑐᓂᒃ ᒪᓕᒃᑐᑦ 
ᐱᖅᖁᓯᕆᔭᐅᔪᓂᒃ ᐊᑐᖅᖢᒍ ᐅᖃᐅᓯᖅ. ᑕᒪᒃᑯᐊ ᐅᑉᓗᒥ ᐊᑐᖅᑕᐅᔪᑦ ᓱᓕ ᐃᓄᐃᑦ ᓄᓇᖓᓂᑦ 
ᐊᒻᒪᓗ ᓴᙱᔫᑉᓗᓂ ᐃᓚᖏᓐᓂᑦ ᐊᒻᒪᓗ ᐃᓚᖏᓐᓂᑦ ᖃᑕᙳᑎᒌᓂᑦ. ᐱᖅᖁᓯᕐᒧᑦ ᐅᒃᐱᕆᔭᐅᔪᓂᒃ 
ᐱᑕᖃᖅᑐᖅ ᐊᑏᑦ ᒥᒃᓵᓄᑦ ᐊᒻᒪᓗ ᐊᑦᑎᖅᑐᐃᖃᑦᑕᕐᓂᕐᒧᑦ. ᓱᕈᓯᖅ ᐅᑭᐅᒃᑯᖅᑐᓯᒑᖓᑕ, 
ᐃᓕᑦᑎᕋᑕᖃᑦᑕᖅᑐᑦ ᐃᓚᖏᓐᓄᑦ ᐊᒃᑐᐊᓂᕆᔭᖏᓐᓂᒃ ᖃᑕᙳᑎᒋᔭᖏᑦᑎᒍᑐᐃᓐᓇᐅᖏᑦᑐᖅ 
ᐊᒻᒪᓗ ᐃᓚᒋᔭᖏᓐᓄᑦ ᑭᓯᐊᓂ ᐊᑦᑎᖅᑕᐅᓯᒪᓂᖏᑦᑎᒍᑦᑕᐅᖅ ᐊᒻᒪᓗ ᐊᑎᖓᑕ ᖃᑕᙳᑎᖏᓐᓄᑦ. 
ᑎᒍᐊᖅᑕᐅᓯᒪᑉᓗᓂ ᐃᓚᓯᖃᑦᑕᖅᑐᖅ ᐃᑎᓂᒃᑲᓐᓂᐅᔪᒥᒃ ᐊᒻᒪᓗ ᖃᓕᕇᖓᔪᓂᒃ ᐃᓚᒌᖕᓂᕐᒧᑦ 
ᑎᒍᐊᖅᑐᓂᒃ ᐃᓚᒌᖕᓂᖅᑕᖃᕐᒪᑦ ᐊᒻᒪᓗ ᐊᖏᔪᖅᖄᓪᓚᑦᑖᖏᑦᑕ ᖃᑕᙳᑎᖏᓐᓄᑦ 
ᐃᓚᒌᒃᑐᓂᒃ. ᐃᓕᑦᑎᓗᓂ ᐃᓚᒌᓄᑦ ᑕᐃᒎᓯᓂᒃ ᓱᕈᓯᕐᓂᑦ ᐊᒻᒪᓗ ᐅᑭᐅᖅᖁᖅᑐᓂᖅᓴᐅᔪᓂᒃ 
ᐃᓕᑦᑎᑎᑦᑎᖃᑦᑕᖅᑐᖅ ᐊᒻᒪᓗ ᑭᑐᓐᓂᙶᕐᓂᖏᓐᓂᒃ ᖃᐅᔨᒪᑉᓗᑎᒃ. ᑐᑭᓯᐊᓕᒃᑲᓐᓂᕐᓂᐊᖅᑐᑦ 
ᓄᑕᕋᓛᖃᓕᕈᑎᒃ ᐊᒻᒪᓗ ᐊᑎᖅᑐᐃᓂᕐᒧᑦ ᐃᓕᖅᖁᓯᕆᔭᐅᔪᖅ ᑲᔪᓯᑎᓪᓗᒍ. ᒫᓐᓇᐅᔪᖅ ᐱᑕᖃᐅᖅᑐᖅ 
ᐊᑐᖅᑕᐅᔪᒃᓴᓂᒃ ᐃᓚᒌᓄᑦ ᐊᒻᒪᓗ ᐊᑦᑎᖅᑐᐃᓂᕐᒧᑦ ᐅᖃᓕᒫᒐᙳᖅᑎᑕᐅᓯᒪᔪᓂᒃ ᐊᔾᔨᒌᙱᑦᑐᓄᑦ 
ᐃᓄᖕᓄᑦ ᐊᒻᒪᓗ ᐊᐅᓚᑦᑎᓂᖃᖅᑐᓄᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ 
ᐃᓅᖏᑦᑐᑦ ᖃᐅᔨᓴᐃᓯᒪᔪᑦ. 

ᑕᒪᒃᑯᐊ ᐃᓱᒪᒦᑐᐃᓐᓇᖅᑑᓕᖅᑐᑦ ᐊᒻᒪᓗ “ᐱᓯᒪᔪᑦ” ᐃᓚᖏᓐᓄᑦ ᐃᓄᖕᓄᑦ ᐊᑐᖅᓯᒪᙱᒻᒪᔾᔪᒃ 
ᐅᕝᕙᓘᓐᓃᑦ ᐊᑐᖃᑦᑕᙱᓕᕐᒪᔾᔪᒃ. ᐃᑲᔪᕐᓗᒋᑦ ᓱᕈᓰᑦ ᖃᐅᔨᑎᑦᑎᓂᕐᒧᑦ ᐱᐅᒋᔭᖏᓐᓂᒃ ᐊᒻᒪᓗ 
ᐱᐅᒋᙱᑕᖏᓐᓂᑦ ᐊᒻᒪᓗ ᐃᓕᑦᑎᓗᑎᒃ ᑐᑭᓯᐊᓂᐊᕐᓗᒋᑦ ᐊᓯᖏᑦᑕ ᐱᐅᒋᔭᖏᓐᓂᒃ, ᐃᑲᔪᖃᑦᑕᖅᑐᑦ 
ᐊᒃᑐᐊᑎᑦᑎᓂᕐᒧᑦ ᐊᔾᔨᒌᙱᓐᓂᐅᔪᓂᒃ ᐋᖅᕿᒃᓯᒪᔪᓂᒃ ᖃᓂᒋᔭᖏᓐᓂᑦ. ᐃᓅᖃᑎᒌᒃᑯᓐᓂᑦ 
ᐃᒃᐱᒍᓱᒡᕕᒋᓂᖃᖅᑐᖅ ᐊᒻᒪᓗ ᐃᑲᔪᖃᑦᑕᖅᑐᖅ ᖁᕕᐊᓲᑎᖃᕐᓂᐊᕐᓗᑎᒃ ᐊᔾᔨᐅᖏᑦᑑᔪᒥᒃ 
ᐱᖃᕐᓂᖓᑦ ᐊᔪᙱᓐᓂᕆᔭᖏᓐᓂᒃ ᓱᕈᓰᑦ.

ᐊᑐᕐᓗᓂ ᐊᒪᐅᑎᒥᒃ ᐊᒪᐅᓯᐅᖅᑕᐅᔪᒥᒃ ᐃᓄᖕᒧᑦ ᐊᒫᖅᑕᐅᓂᐊᕐᓗᑎᒃ ᓄᑕᕋᓛᑦ ᖃᐅᑕᒫᑦ 
ᐊᑐᖅᑕᐅᖃᑦᑕᖅᑐᖅ ᓱᕈᓯᕐᓄᑦ ᐃᓅᓯᕆᒐᒥᔾᔪᒃ. ᑕᑯᓗᓂ ᐊᒻᒪᓗ ᑐᓵᓗᓂ ᐃᓐᓇᕆᔭᐅᔪᒥᒃ 
ᐃᓄᒃᑎᑐᑦ ᐅᖃᓪᓚᒃᑐᒥᑦ ᓱᕈᓯᕐᓂᑦ ᐅᖃᐅᓯᕐᒥᑦ ᐃᓕᓴᐃᓂᑐᐃᓐᓇᐅᖏᑦᑐᖅ ᑭᓯᐊᓂ ᑐᓵᖃᑦᑕᖅᑐᑦ 
ᐃᓐᓇᕐᓂᒃ, ᒪᒃᑯᒃᑐᓂᑦ ᐊᒻᒪᓗ ᓄᑕᕋᓛᓂᒃ, ᑐᒡᓕᐊᑎᑐᑦ ᐃᓕᖅᖁᓯᐅᓕᖃᑦᑕᖅᑐᖅ ᐃᖕᒥᖕᓄᑦ.  
ᐃᓐᓇᕆᔭᐅᔪᖅ ᓱᕈᓯᕐᒥᑦ ᐃᓕᓴᐃᓂᐊᖏᑦᑐᒃᓴᐅᔫᒐᓗᐊᖅ ᐃᓅᖃᑎᒌᑦ-ᑯᓐᓃᓪᓗᓂ ᒥᖅᓱᕐᓗᓂ 
ᓈᓚᐅᔭᕐᓗᓂ ᓈᓚᐅᑎᓂᒃ, ᓱᕈᓯᐅᑉ ᐃᖅᖃᐅᒪᓂᖓᓃᓐᓂᐊᖅᑐᖅ. ᓱᕈᓯᖅ ᐃᓕᑦᑎᖃᑦᑕᖅᑐᖅ 
ᐃᒃᐱᒍᓱᒡᕕᖃᕐᓂᕐᒥᒃ ᐃᓐᓇᕆᔭᐅᔪᒥᒃ ᐅᕝᕙᓘᓐᓃᑦ ᐊᓯᐊᓂᑦ ᐃᓄᖕᒥᑦ ᓵᖏᓐᓂᑦ ᓱᕈᓰᑦ 

10 ᐱᖅᖁᓯᖅ, ᐃᓕᖅᖁᓯᕆᔭᐅᔪᑦ ᐊᒻᒪᓗ ᐅᖃᐅᓯᖅ

ᐊᓯᖏᑦ ᖃᓄᐃᓕᐅᕈᑎᖃᖃᑦᑕᕐᓂᖏᓐᓄᑦ ᑖᑉᑯᓄᖓ. ᐋᖅᕿᒃᓯᓗᓂ ᐃᓕᓴᐃᓂᖃᖅᑐᒥᒃ 
ᑕᑯᒃᓴᐅᑎᑦᑎᔪᒥᒃ ᐱᖅᖁᓯᐱᔭᐅᔪᓂᑦ ᐃᓄᖕᓄᑦ ᓯᕗᓪᓕᖅᐹᒥᑦ ᑲᒪᒋᓂᐊᕐᓗᒍ ᐊᒃᓱᕈᕐᓇᖅᑑᔪᖅ 
ᑕᐃᒪᓐᓇᐃᑦᑐᖃᓚᐅᖏᑦᑐᒃᓴᐅᖕᒪᑦ “ᐸᐃᕆᕝᕕᖕᒥᑦ”. 

ᐅᖃᖃᑦᑕᐅᑎᓂᖅ ᐃᓚᒌᖕᓂᒃᑯᑦ ᖃᑕᙳᑎᒌᒥᑦ ᐅᕝᕙᓘᓐᓃᑦ 
ᐊᓯᖏᓐᓂᑦ – ᐃᓚᒌᖕᓂᖅ, ᐃᓅᖃᑎᒌᖕᓂᖅ
ᓱᕈᓰᑦ ᐃᓕᑦᑎᖃᑦᑕᖅᑐᑦ ᐆᒃᑑᑎᖃᕐᓂᒃᑯᑦ ᐃᓕᑦᑎᖃᑦᑕᖅᑐᑦ ᐃᓅᖃᑎᒌᖕᓂᕐᒥᒃ ᐊᒻᒪᓗ 
ᐃᓚᒋᔭᖃᕐᓂᕐᒥᒃ ᖃᑕᙳᑎᖏᓐᓄᑦ, ᐃᓚᒋᔭᖏᓐᓄᑦ ᐊᓯᖏᓐᓄᓪᓗ ᐃᓚᒋᔭᐅᑉᓗᓂ 

“ᐃᓄᕈᖅᓴᐃᓂᖅ”-ᒧᑦ – “ᐃᓄᙳᐃᓂᖅ”-ᒧᑦ /ᐱᕈᖅᓴᔭᐅᑉᓗᓂ, ᐅᕝᕙᓘᓐᓃᑦ ᐃᓅᖃᑎᒌᓐᓂᕐᒥᒃ 
ᐃᓕᑉᐸᓪᓕᐊᔪᖅ – ᐃᓕᑦᑎᕙᓪᓕᐊᔪᖅ ᐱᖃᑎᖃᕐᓂᐊᕐᓗᓂ ᐊᒻᒪᓗ ᐃᓚᒋᓗᒋᑦ ᐊᓯᖏᑦ. 
ᓱᕈᓰᑦ ᐱᕈᖅᓴᔭᐅᖃᑦᑕᖅᑐᑦ ᐃᓚᒌᖕᓂᒃᑯᑦ ᐊᓯᖏᓐᓄᑦ. ᐱᖃᑖ ᐅᖃᐅᓯᖅ ᐃᓄᕈᖅᓱᔭᐅᓂᖅ – 

“ᐃᓄᙳᖅᓴᔭᐅᓂᖅ” ᐅᕝᕙᓘᓐᓃᑦ “ᐱᕈᖅᓴᔭᐅᓂᖅ” – ᐱᕈᖅᓴᐅᔭᐅᓗᓂ. 

ᐃᒃᐱᒍᓱᒡᕕᖃᕐᓂᖅ ᐊᓯᖏᓐᓄᑦ ᐃᓕᑕᐅᓚᐅᖅᑐᖅ ᖃᑕᙳᑎᒌᑎᒍᑦ ᐊᒻᒪᓗ ᐃᓅᖃᑎᒌᓄᑦ 
ᐱᖅᖁᓯᕆᔭᐅᔪᒃᑯᑦ ᐊᒻᒪᓗ ᓂᕆᐅᒋᔭᐅᔪᒃᑯᑦ. ᐱᓕᕆᐊᖓᑦ ᐃᓐᓇᕆᔭᐅᔪᑦ ᐊᒻᒪᓗ ᐊᖏᔪᖅᖄᖑᔪᑦ 
ᐱᑦᑕᐅᔪᒥᒃ ᐃᓚᒌᒡᓗᑎᒃ ᐱᐅᓂᖅᓴᐅᔪᒥᒃ ᐊᒻᒪᓗ ᐊᔪᙱᓐᓂᐊᕐᓗᓂ ᐃᓅᓯᖃᕐᓂᐊᕐᓗᓂ. ᐃᓄᐃᑦ 
ᐃᓕᑦᑎᓚᐅᖅᑐᑦ ᐊᑐᕐᓂᐊᕐᓗᒍ ᐊᕙᑎᑎᒃ ᐊᒻᒪᓗ ᓯᓚᐅᑉ ᖃᓄᐃᓐᓂᕆᔭᖏᑦ. ᓂᕆᐅᒋᔭᐅᓚᐅᖅᑐᑦ 
ᐃᒃᐱᒍᓱᒡᕕᖃᕐᓗᑎᒃ ᐊᒻᒪᓗ ᐱᒻᒪᕆᐅᑎᓪᓗᒍ ᐃᓅᓯᖅ ᑐᑭᖃᕆᑉᓗᓂ ᐃᒃᐱᒍᓱᒡᕕᒋᓗᒋᑦ 
ᐊᖏᔪᖅᖄᑎᑦ, ᐃᓐᓇᕆᔭᐅᔪᑦ, ᐊᒻᒪᓗ ᐱᒻᒪᕆᐅᑎᓪᓗᒋᑦ ᓂᕐᔪᑏᑦ, ᓄᓇ, ᑕᕆᐅᖅ ᐊᒻᒪᓗ ᓯᓚ. 
ᐅᖃᐅᓯᖅ ᐊᒃᑐᐊᓂᖃᖅᑐᖅ ᐃᓱᒪᒋᔭᐅᓂᖃᑐᐃᓐᓇᖏᑦᑐᒧᑦ ᐅᖃᖅᑕᐅᔪᓂᒃ ᐅᖃᐅᓯᒃᑯᑦ ᑭᓯᐊᓂ 
ᖃᐅᑕᒫᑦ ᐃᓅᓯᕐᒥᑦ ᖃᓄᐃᓕᐅᕐᓂᐅᔪᓄᑦ ᐊᒻᒪᓗ ᐱᓕᕆᐊᖏᓐᓄᑦ ᐅᒃᐱᕈᓱᖕᓂᕆᔭᖏᓐᓄᑦ 
ᐊᒻᒪᓗ ᐱᖅᖁᓯᕆᔭᖏᓐᓄᑦ. 

ᐅᑉᓗᒥ, ᐅᖃᐅᓯᖅ ᐅᖃᖅᑕᐅᔪᖅ ᑲᑎᓯᒪᔪᖅ ᐊᓯᐊᓄᑦ ᐃᓅᓯᕆᔭᐅᔪᒧᑦ. ᐅᖃᐅᓯᖅ ᐊᑐᓕᖅᓯᒪᔪᖅ 
ᑭᓯᐊᓂ ᐅᖃᐅᓰᑦ ᐃᓚᒌᖕᓂᕐᓄᑦ, ᐃᓚᒌᓄᑦ, ᖃᑕᙳᑎᒌᒧᑦ ᐊᒻᒪᓗ ᐱᖅᖁᓯᕆᔭᐅᔪᒧᑦ ᐊᔾᔨᒋᔭᖏᑦ 
ᓱᓕ ᐃᓚᖏᓐᓂᒃ ᐊᔾᔨᒌᙱᓐᓂᖃᖅᖢᑎᒃ. ᐱᓕᕆᓂᖅᑕᖃᕆᐊᖃᖅᑐᖅ ᐃᓄᒃᑎᑐᑦ ᐃᓅᖃᑎᒌᖕᓂᕐᒧᑦ 
ᐱᖅᖁᓯᕆᔭᐅᔪᑦ ᑐᓂᔭᐅᓂᐊᕐᓗᑎᒃ ᐊᒻᒪᓗ ᐅᖃᐅᓯᖅ ᐊᑐᖅᑕᐅᑐᐃᓐᓇᖅᓯᒪᔪᖅ ᑭᓯᐊᓂ ᒪᕐᕉᒃ 
ᐱᖅᖁᓯᕆᔭᐅᔪᑦ ᑕᐃᒪᐅᑎᓪᓗᒋᑦ ᓄᓇᓕᖕᒥᑦ ᐊᒻᒪᓗ ᖃᓪᓗᓈᑎᑐᑦ ᐅᕝᕙᓘᓐᓃᑦ ᖃᓪᓗᓐᓈᑦ 
ᐱᖅᖁᓯᖏᑦ ᐊᑐᖅᑕᐅᓂᖅᓴᐅᑉᓗᑎᒃ, ᓵᓚᒃᓴᑲᐅᑎᒋᔪᖕᓇᖅᑐᖅ ᐅᕝᕙᓘᓐᓃᑦ ᐊᔪᖅᑎᓪᓗᒍ ᐱᖃᑖ. 

•	 ᐃᓅᖃᑎᒌᑦ ᑐᑭᖃᖅᑐᖅ ᐱᖃᑎᒌᖃᑦᑕᕐᓂᖏᑦ ᐃᓄᐃᑦ ᐊᒻᒪᓗ ᐃᓅᖃᑎᒌᑦᓯᐊᕐᓂᖅ 
ᑐᑭᖃᖅᑐᖅ “ᐱᑦᑕᐅᔪᒃᑯᑦ/ᐊᔾᔨᒌᖓᔪᒃᑯᑦ ᐱᖃᑎᒌᖕᓂᖅ” ᐃᓅᖃᑎᒌᑦ ᐃᓅᖃᑎᒌᖕᓂᖏᑦᑎᒍᑦ. 
ᓱᕈᓰᑦ ᐃᓕᑦᑎᖃᑦᑕᖅᑐᑦ ᐱᒻᒪᕆᐅᔪᒥᒃ ᐱᕈᐃᑎᑦᑎᓂᕐᒧᑦ ᐱᑦᑕᐅᔪᒥᒃ ᐃᓚᒌᖕᓂᕐᒥᒃ 
ᑕᑯᓗᒋᑦ ᐃᓐᓇᐅᔪᑦ ᖃᓄᐃᓕᐅᕐᓂᖏᑦ ᐊᓯᖏᓐᓄᑦ. ᐋᖅᕿᒃᓯᓗᓂ ᓂᕆᐅᒋᔭᐅᔪᒥᒃ 
ᖃᓄᐃᓕᐅᕆᐊᖃᕐᓂᕐᒧᑦ ᐊᒻᒪᓗ ᖃᓄᐃᓕᐅᕐᓂᖃᕐᓂᐊᖏᓪᓗᓂ ᖃᓄᐃᓕᐅᖅᑎᑕᐅᓂᖃᕐᓗᑎᒃ 
ᐊᒻᒪᓗ ᐱᑦᑕᐅᔪᒃᑯᑦ ᓱᐊᒃᑕᐅᓗᑎᒃ. 

•	 ᐃᓚᒌᖕᓂᖅ- ᖃᑕᙳᑎᒌᑦ ᐃᓚᒌᖕᓂᖏᑦ, ᐃᓚᒌᑦᓯᐊᕐᓂᖅ- ᐱᑦᑕᐅᔪᒥᑦ ᖃᑕᙳᑎᒌᑦ 
ᐃᓚᒌᖕᓂᖏᑦ ᐃᓕᑕᐅᖃᑦᑕᓚᐅᖅᑐᑦ ᐅᖃᐅᔾᔨᔭᐅᓂᒃᑯᑦ ᐊᖏᔪᖅᖄᖏᓐᓄᑦ, ᐃᓐᓇᕆᔭᐅᔪᓂᒃ 
ᐊᒻᒪᓗ ᐅᖃᐅᔾᔨᔨᓂᒃ. ᖃᓄᐃᓕᐅᖅᑎᑦᑎᓂᖅ ᑐᓂᔭᐅᖃᑦᑕᓚᐅᖅᑐᖅ ᐊᒻᒪᓗ ᑐᓂᔭᐅᖃᑦᑕᖅᑐᖅ 
ᓱᕈᓯᕐᓄᑦ, ᒪᒃᑯᒃᑐᓄᑦ, ᐊᒻᒪᓗ ᐃᓐᓇᕐᓄᑦ ᑖᑉᑯᓇᙵᑦ. 

ᑕᒪᒃᑯᐊ ᖃᑉᓯᐊᕐᔫᔪᑦ ᐆᒃᑑᑏᑦ ᓴᖅᕿᑦᑎᓂᕐᒧᑦ ᐃᓄᒃᑎᑐᑦ – ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ 
ᐱᖅᖁᓯᕆᔭᐅᔪᑦ ᐋᖅᕿᐅᒪᓂᖏᓐᓂᑦ:

•	 ᐊᕐᓇᐃᑦ ᑲᒥᓕᐅᖅᑐᑦ ᐅᕝᕙᓘᓐᓃᑦ ᐳᐊᓗᓂᑦ ᐃᓅᖃᑎᒌᑦ-ᑯᓐᓂᑦ “ᑕᐃᑲᓃᓪᓗᑎᒃ” 
ᐋᖅᕿᒃᓯᖃᑦᑕᖅᑐᑦ ᓱᕈᓯᕐᓄᑦ ᖃᐅᔨᒪᓂᖃᓕᖅᑎᑦᑎᖃᑦᑕᖅᑐᑦ ᐃᓐᓇᐅᔪᓂᒃ 
ᐊᒻᒪᓗ ᐃᓐᓇᕆᔭᐅᔪᓂᒃ ᐊᒻᒪᓗ ᑐᓵᓗᒋᑦ ᐅᖃᓪᓚᒃᑐᑦ ᐃᓄᒃᑎᑐᑦ ᐅᖃᐅᓯᕐᒥᒃ. 
ᐃᓕᓴᐃᔭᕆᐊᖃᙱᑦᑐᑦ ᓱᕈᓯᕐᓄᑦ.

•	 ᐃᓄᒃ ᖃᒧᑎᙳᐊᓕᐅᖅᑐᖅ – ᖃᒧᑎᙳᐊᓂᒃ ᓯᑐᕋᕈᑕᐅᓂᐊᖅᑐᒥᒃ ᐃᓅᖃᑎᒌᒃᑯᓐᓂᑦ ᓯᓚᒦᑦᑐᖅ 
ᕿᑎᒡᕕᖕᒥᑦ. ᓴᖅᕿᑦᑎᓂᐅᔪᖅ “ᐱᔪᒥᒃ” ᐃᖅᖃᐅᒪᑎᑦᑎᓂᕐᒧᑦ ᓱᕈᓯᕐᓄᑦ.

•	 “ᓈᓚᐅᑎ” ᓂᑉᓕᐊᑎᓪᓗᒍ ᐃᓄᒃᑎᑑᖅᑐᒥᒃ.  (ᓂᐱᓕᐅᖅᓯᒪᔪᑦ – ᐊᑯᓐᓂᖏᓐᓂᑦ ᐃᓄᒃᑎᑑᖅᑐᓂᒃ 
ᐃᒻᖏᐅᑎᓂᒃ ᑐᓴᖅᓴᐅᑎᑦᑎᓗᓂ)

•	 ᐊᕐᓇᖅ ᐊᓗᒐᓕᐅᖅᑐᖅ/ ᐆᔪᓕᐅᖅᑐᖅ – ᐃᖃᓗᖕᒥᑦ, ᑐᒃᑐᒥᑦ ᐅᕝᕙᓘᓐᓃᑦ ᑎᖕᒥᐊᕐᒥᑦ. 

•	 ᐹᓂᒃᓕᐅᖅᑐᖅ – ᐸᓚᐅᒑᕐᒥᒃ ᐊᒥᓲᙱᓪᓗᑎᒃ ᑎᓴᒪᐃᑦ ᑲᑎᕐᒪᔪᑦ. ᐅᖃᓪᓚᒃᑐᑦ 
ᐃᓄᒃᑎᑐᑦ ᐊᑕᐅᑦᑎᒃᑯᑦ ᐃᑲᔪᖅᑐᐃᑉᓗᑎᒃ ᐅᖃᐅᓯᕐᒥᒃ ᐃᓕᑦᑎᓂᕐᒧᑦ ᐃᖕᒥᓂᒃ ᐱᓗᑎᒃ 
ᖃᐅᑕᒫᑦ ᖃᓄᐃᓕᐅᕐᓂᕐᒥᑦ.

•	 ᑕᑯᒃᓴᐅᑎᓪᓗᒋᑦ ᑕᓚᕕᓴᒃᑰᓲᑦ ᐃᓱᒪ ᐅᕝᕙᓘᓐᓃᑦ ᐊᐃᐲᓰᒃᑯᑦ ᑐᓴᖅᓴᐅᓗᑎᒃ 
ᕿᑎᒃᑎᓪᓗᒋᑦ ᐃᖅᖃᐅᒪᔭᒃᓴᖃᕐᓂᐊᕐᓗᑎᒃ ᐃᓄᖕᓂᑦ, ᐅᖃᓪᓚᒃᑐᓂᒃ ᐃᓄᒃᑎᑐᑦ, ᖃᐅᑕᒫᑦ 
ᖃᓄᐃᓕᐅᕈᑎᖏᓐᓂᒃ ᐱᓕᕆᑎᓪᓗᒋᑦ.

•	 ᑐᓴᕐᓈᕐᓗᑎᒃ ᐃᓄᒃᑎᑐᑦ ᐃᒻᖏᖅᑐᓂᒃ ᐊᑕᐅᓰᕐᓗᒍ ᐅᑉᓘᑉ ᐃᓚᖓᓂᑦ.

•	 “ᐊᒪᐅᑎᙳᐊᖅ”-ᖃᖅᑎᓪᓗᒋᑦ ᕿᑎᒃᑎᓪᓗᒋᑦ, ᐊᓐᓄᕌᖅᑐᙳᐊᖅᑎᓪᓗᒋᑦ. 

•	 ᖃᐃᖁᔨᖃᑦᑕᕐᓗᑎᒃ ᐃᓐᓇᕆᔭᐅᔪᓂᒃ ᑏᑐᖃᑎᖃᕐᓂᐊᕐᓗᑎᒃ ᐊᒻᒪᓗ ᐸᓚᐅᒑᕐᒥᑦ ᓱᕈᓯᕐᓂᑦ 
ᑕᒧᐊᑲᑕᓐᓇᐅᑎᓪᓗᒍ. ᓱᕈᓰᑦ ᐊᒥᖅᖄᖅᑎᓪᓗᒋᑦ ᐃᑲᔪᖃᑦᑕᕐᓗᑎᒃ ᖁᓕᑦᑕᖏᓐᓂᑦ, ᑲᒫᓗᖏᓐᓂᑦ 
ᑕᒪᒃᑯᐊᕈᓗᐃᑦ ᐃᓐᓇᕆᔭᐅᔪᓂᒃ. ᐃᑲᔪᖃᑦᑕᖅᑐᖅ ᓱᕈᓯᕐᓂᑦ ᐃᓕᓴᕐᓗᑎᒃ ᐱᖃᑎᖃᕐᓂᕐᒥᒃ 
ᐃᓐᓇᐅᓂᖅᓴᓂᒃ ᐊᒻᒪᓗ ᐃᓅᖃᑎᒋᓗᒋᑦ. ᐊᑖᑕᑦᑎᐊᖃᙱᑦᑐᑦ ᐊᓈᓇᑦᑎᐊᖃᙱᑦᑐᑦ 
ᐅᕝᕙᓘᓐᓃᑦ ᐃᓐᓇᕆᔭᐅᔪᓂᒃ ᓱᓕᔫᔪᖕᓇᖅᑐᖅ ᐊᒥᓱᓄᑦ ᖃᑉᓗᓈᓂᕐᒥᐅᑕᐅᔪᓄᑦ. ᐅᖃᐅᓯᖅ 
ᐃᓕᑕᐅᖃᑦᑕᖅᑐᖅ ᐃᓐᓇᕐᓂᑦ, ᐃᓐᓇᐅᓂᖅᓴᓂᑦ ᐊᒻᒪᓗ ᐃᓐᓇᕆᔭᐅᔪᓂᑦ. ᐃᓚᒋᔭᐅᔪᖅ 
ᐱᖃᑎᒌᖕᓂᕐᒥᑦ ᐱᕈᐃᑎᑦᑎᓂᕐᒧᑦ ᐃᓐᓇᐅᓂᖅᓴᐅᔪᓂᒃ ᐃᓄᖕᓂᑦ ᐊᓯᖏᓐᓂᓪᓗ.

ᐅᖃᓪᓚᒃᑕᐅᔪᑦ 
ᐊᒻᒪᓗ ᖃᐅᑕᒫᑦ 
ᐅᖃᐅᓰᑦ 
ᐊᑐᖅᑕᐅᔪᑦ 
ᐃᓅᖃᑎᒌᑦ-ᑯᓐᓂᑦ:

1. ᑎᒥᐅᑉ ᐃᓚᖏᑦ

2. ᐊᓐᓄᕌᑦ

3. ᑲᓚᐃᑦ

4. ᖃᑕᙳᑎᒌᑦ

5. ᓂᕿ ᐊᒻᒪᓗ  
ᓂᕆᓂᖅ

6. ᐅᑭᐅᑉ ᐃᓗᐊᓂᑦ  
ᐊᕕᒃᑐᖅᓯᒪᔪᑦ, ᓯᓚ

7. ᐊᔾᔨᐅᖏᑦᑐᑦ  
ᐅᑉᓗᐃᑦ ᐊᒻᒪᓗ  
ᕿᑲᕐᓇᐃᑦ

8. ᐋᖅᕿᐅᒪᓂᐅᔪᑦ  
ᐊᒻᒪᓗ 
ᐊᖏᑎᒋᓂᖏᑦ

9. ᐱᙳᐊᑦ

10. ᐃᖏᕐᕋᔭᒍᑎ

11. ᓂᕐᔪᑏᑦ

ᐅᖃᓕᒫᒐᐃᑦ ᐃᓕᓐᓂᐊᖅᑕᐅᓂᖏᑦ
2016 ᐃᕕᒃ (Evic, L.) “ᓱᕈᓯᖅᓯᐅᑏᑦ ᐃᙱᐅᓰᑦ”. ᐱᕈᕐᕕᒃ 

ᐱᕙᓪᓕᐅᔪᑦ. ᐃᖃᓗᐃᑦ, ᓄᓇᕗᑦ.

2013 ᐊᕐᓇᖁᖅ (Arnaquq, N.) “ᐃᓄᐃᑦ ᐱᐅᓯᖏᑦᑎᒍᑦ 
ᖃᐅᔨᓴᕐᓂᓕᕆᓂᖅ” (ᖃᐅᔨᓴᐃᓂᖅ ᐊᒻᒪᓗ ᐃᓄᐃᑦ 
ᖃᐅᔨᒪᓂᖏᑦ). ᐅᖃᓕᒫᒐᓕᐊᖑᓯᒪᙱᑦᑐᖅ, UPEI. ᓵᓚᑦᑕᐅᓐ, 
ᐳᕆᓐᔅ ᐃᐊᑦᐅᐊᑦ ᐊᐃᓚᓐ.

2010 ᑐᕋᐃᔅ (Dorais, L.D.) “ᐅᖃᐅᓯᖏᑦ ᐃᓄᐃᑦ”. ᒪᒋᐅᓪ ᑯᐃᓐ 
ᓯᓚᑦᑐᖅᓴᕐᕕᒡᔪᐊᖓᓂᑦ ᐱᕙᓪᓕᐊᔪᑦ. ᒪᓐᑐᕆᐋᓪ, ᑯᐸᐃᒃ.

2006 ᐋᓚᓐ (Allen, S.E.M. etal.) “ᐊᑑᑎᖃᕐᓂᖓ ᑕᒪᓗᒃᑖᕐᓚᒃ 
ᐅᖃᐅᓯᕐᒧᑦ ᐊᒃᑐᖅᑕᐅᓯᒪᔪᑦ ᖃᐅᔨᒪᓂᖃᓗᐊᖏᑦᑐᑦ 
ᐅᖃᐅᓯᕐᒥᑦ: ᐱᔾᔪᑎᒋᔭᐅᓂᖓ ᐃᓄᒃᑎᑐᑦ. ᐅᖃᓕᒫᒐᖅ5, 
ᓄᓇᕐᔪᐊᒥᑦ ᐅᖃᓕᒫᒐᖅ ᒪᕐᕉᒃ ᐅᖃᐅᓯᕐᓂᑦ ᐃᓕᓴᐃᓂᕐᒧᑦ 
ᐊᒻᒪᓗ ᒪᕐᕉᖕᓂᒃ ᐅᖃᐅᓯᖃᕐᓂᖅ. 

2000 ᐅᑦᑐᑭ (Ottokie U.), ᐃᐊᑯ (Ekho, N.) “ᓱᕈᓯᓂᒃ 
ᐱᕈᐃᓂᖅ. ᐊᑐᖅᑕᐅᔪᑦ”. ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ 
ᑕᑯᔭᒃᓴᐃᑦ. ᐃᖃᓗᐃᑦ, ᓄᓇᕗᑦ.

2018 ᒪᒍᕋᑦ, ᑕᒪᓕᒃ (McGrath, Tamalik J.) “ᖃᖕᒋᖅ-
ᒧᑦ ᐋᖅᕿᐅᒪᔪᖅ”. ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ 
ᑕᑯᔭᒃᓴᐃᑦ. ᐃᖃᓗᐃᑦ, ᓄᓇᕗᑦ.

2017 ᖃᐅᔨᒋᐊᖅᑏᑦ “ᐃᓄᙳᐃᓂᖅ”. ᐋᓐᓂᐊᖃᖅᑕᐃᓕᒪᓂᕐᒥᒃ 
ᖃᐅᔨᓴᐃᕝᕕᒃ. ᐃᖃᓗᐃᑦ, ᓄᓇᕗᑦ.

2000 ᐅᑦᑐᕙ (Ootoova, E. etal.) “ᐃᓄᐃᑦ ᑐᑭᖏᑦ”. ᕿᑭᖅᑖᓗᖕᒥᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᑦ. ᐃᓕᓐᓂᐊᖅᑐᓕᕆᔨᒃᑯᑦ, ᓄᓇᕗᒻᒥ 
ᒐᕙᒪᒃᑯᑦ. ᐃᖃᓗᐃᑦ, ᓄᓇᕗᑦ.

1988 ᐅᐃᓪᒪᓐ (Wilman, D.) “ᐅᖃᐅᓯᖅ ᐊᑐᖅᑕᐅᕙᒃᑐᖅ ᐃᓄᐃᑦ 

